REPUBLIKA E KOSOVES - PEITYBJIMKA KOCOBO - REPUBLIC OF KOSOVO
GJYKATA KUSHTETUESE
YCTABHU CY/]
CONSTITUTIONAL COURT

Prishtiné, mé 06 janar 2021
Nr. ref.:AGJ 1692/21

AKTGJYKIM

neé
rastin nr. KO95/20
Parashtrues

Liburn Aliu dhe 16 deputeté té tjeré té Kuvendit té Republikés sé Kosovés

Vlerésim i kushtetutshmeérisé sé Vendimit té Kuvendit té Republikés sé
Kosovés nr. 07/V-014, té 3 gershorit 2020, pér Zgjedhjen e Qeverisé sé
Republikés sé Kosovés

GJYKATA KUSHTETUESE E REPUBLIKES SE KOSOVES

e pérbére nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

1. Kérkesa u parashtrua nga Liburn Aliu, Hekuran Murati, Hajrullah Ceku, Saranda
Bogujevci, Jahja Koka, Valon Ramadani, Mimoza Kusari Lila, Fitim Uka,
Shpejtim Bulliqi, Artan Abrashi, Alban Hyseni, Gazmend Gjyshinca, Enver Haliti,

Agon Batusha, Dimal Basha, Fjolla Ujkani dhe Elbert Krasniqi (né tekstin e
meétejme: parashtruesit e kérkeseés), té gjithé deputeté té Kuvendit té Republikés
sé Kosovés (né tekstin e métejme: Kuvendi).

2.  Parashtruesit e kérkesés kané autorizuar deputetin e Kuvendit, Artan Abrashi, qé
t'i pérfagésojé ata né procedurat para Gjykatés Kushtetuese té Republikés sé
Kosovés (né tekstin e métejme: Gjykata).

Akti i kontestuar

3.  Parashtruesit e kérkesés kontestojné kushtetutshmériné e Vendimit té Kuvendit
té Republikés sé Kosovés nr. 07/V-014, té 3 gershorit 2020, pér zgjedhjen e
Qeverisé sé Republikés s€ Kosovés (né tekstin e métejmeé: vendimi i kontestuar).

Objekti i céshtjes

4.  Objekt i ¢éshtjes €shté vlerésimi i kushtetutshmérisé sé vendimit té kontestuar, i
cili pretendohet se nuk é€shté né pajtueshméri me paragrafin 3 té nenit 95
[Zgjedhja e Qeveris€], n€ lidhje me nénparagrafin 6 té paragrafit 3 té nenit 70
[Mandati i Deputetéve], té Kushtetutés sé Republikés sé Kosovés (né tekstin e
meétejme: Kushtetuta).

Baza juridike

5. Kérkesa bazohet né paragrafin 5 té nenit 113 [Juridiksioni dhe Palét e

Autorizuara], té Kushtetutés, nenet 42 [Saktésimi i kérkesés] dhe 43 [Afatet], té
Ligjit pér Gjykatén Kushtetuese té Republikés s€ Kosovés, nr. 03/L-121 (né
tekstin e métejmeé: Ligji), si dhe né rregullin 74 [Kérkesa né pajtim me nenin 113.
5 té Kushtetutés dhe me nenet 42 dhe 43 té Ligjit], té Rregullores s€ punés sé
Gjykatés Kushtetuese té Republikés s€é Kosovés (né€ tekstin e métejme:
Rregullorja e punés).

Procedura né Gjykateé

6.

MEé 11 gershor 2018, parashtruesit e kérkesés paraqitén kérkesén e tyre né
Gjykaté. Té njéjten dite, parashtruesit e kérkesés dorézuan né Gjykaté dokumente
shtesé lidhur me rastin, mé saktésisht dorézuan vendimin e kontestuar.

Né té njéjtén dité, Kryetarja e Gjykatés caktoi gjyqtarin Bekim Sejdiu Gjyqtar
raportues dhe Kolegjin shqyrtues, té pérbéré nga gjyqtarét: Selvete Gérxhaliu-
Krasniqi (kryesuese), Bajram Ljatifi dhe Remzie Istrefi-Peci (anétaré).

MEé 15 gershor 2020, parashtruesit e kérkesés u njoftuan pér regjistrimin e
kérkesés.

Po té njéjtén dité, kérkesa iu komunikua Presidentit t€ Republikés sé Kosoveés (né
tekstin e métejme: Presidenti), Kryeministrit t€ Republikés s€ Kosovés (né tekstin
e métejmeé: Kryeministri), Avokatit t€ Popullit, si dhe Kryetares s€ Komisionit
Qendror té Zgjedhjeve (né tekstin e métejmeé: KQZ), me udhézimin qé t’i
dorézojné Gjykatés komentet, nése kané, deri mé 29 gershor 2020.



10.

11.

12.

13.

14.

15.

16.

17.

Né té njéjtén dit€, pra meé 15 gershor 2020, kérkesa iu komunikua edhe Kryetares
sé Kuvendit, té cilés iu kérkua gé té njoftojé deputetét se mund té dorézojné
komentet e tyre né lidhje me kérkesén e parashtruesve, nése kan€, deri mé 29
gershor 2020.

ME 17 gershor 2020, Gjykata kérkoi nga Sekretaria e Kuvendit qé, deri me daté
29 gershor 2020, t’i dorézojé Gjykatés té gjitha dokumentet e réndésishme pér
vendimin e kontestuar, si dhe té informojé Gjykatén nése ekzistojné praktika té
méhershme né Kuvend lidhur me mbarimin ose pavlefshmériné e mandatit té
deputetéve té akuzuar apo dénuar pér vepra penale.

M€ 24 qershor 2020, Sekretaria e Kuvendit i dorézoi Gjykatés dokumentet
relevante lidhur me vendimin e kontestuar, si dhe informoi Gjykatén lidhur me
procedurén e ndjekur nga Kuvendi, né vitin 2016, né rastin e deputetit Rr. M., i
cili kishte humbur mandatin e deputetit té Legjislaturés sé V-té té Kuvendit dhe
ishte zévendésuar, pér shkak se ishte dénuar pér vepér penale.

ME 9 korrik 2020, Gjykata kérkoi nga Sekretaria e Kuvendit g€, deri meé 16 korrik
2020, t'i dorézojé Gjykatés dokumentet si né vijim: a) Raportin e Komisionit té
Pérkohshém pér Verifikimin e Kuorumit dhe té€ Mandateve, t€ themeluar pérmes
Vendimit nr. 07-V-001, pér verifikimin e kuorumit né seancé konstituive dhe
vlefshmériné e mandatit té deputetéve, té Legjislaturés sé VII-té té Kuvendit, té
paraqitur mé 26 dhjetor 2019; dhe b) Procesverbalin e mbledhjes konstituive té
Kuvendit té Republikés se Kosovés, té mbajtur me daté 26 dhjetor 2019.

ME 9 korrik 2020, Gjykata kérkoi nga KQZ qé, deri me daté 16 korrik 2020, té
dorézojé informacion né Gjykaté lidhur me: a) procedurén gé ndiget né KQZ pér
certifikimin e kandidatéve/listés sé kandidatéve pér pjesémarrje né zgjedhjet e
pérgjithshme, sidomos né ndérlidhje me kérkesat e pércaktuara né nenin 29.1.(q)
té Ligjit nr. 03/L-073 pér Zgjedhjet e Pérgjithshme né Republikén e Kosovés, té
ndryshuar dhe plotésuar me Ligjin Nr. 03/L-256; dhe b) nése ekziston ndonjé
proceduré apo veprim i vecanté qé ndérmerr KQZ-ja pér té parandaluar qé
personave té dénuar pér vepra penale me vendim pérfundimtar té gjykatés né tri
vitet e fundit t€ mos iu mundésohet té kandidohen dhe zgjidhen deputet té
Kuvendit te Republikés se Kosovés, si dhe kérkoi nga KQZ-ja g€ ta informojé
Gjykatén nése ka pasur raste te tilla né té kaluaren.

Meé 13 korrik 2020, Sekretaria e Kuvendit i dorézoi Gjykatés dokumentet si né
vijim: a) Raportin e Komisionit té Pérkohshém pér Verifikimin e Kuorumit dhe
té Mandateve, té datés 26.12.2019; b) Procesverbalin e Seancés Konstituive té
Kuvendit té€ Republikés sé Kosovés, t€ mbajtur mé 26 dhjetor 2020; dhe c)
Transkriptin e Mbledhjes Konstituive té Kuvendit t€ Republikés sé Kosovés, té
mbajtur mé 26 dhjetor 2019.

ME 16 korrik 2020, KQZ dorézoi pérgjigjen né kérkesén pér informata té kérkuara
nga Gjykata.

Meé 20 korrik 2020, Gjykata njoftoi parashtruesin e kérkesés, Presidentin,
Kryeministrin dhe Kryetaren e Kuvendit, lidhur me pérgjigjet e pranuara nga
Sekretaria e Kuvendit dhe KQZ-ja. Kryetares sé Kuvendit iu kérkua gé té njoftojé
té gjithé deputetét pér pérgjigjet e pranuara lidhur me kérkesén.



18.

19.

20.

21.

22,

23.

24.

25.

26.

27,

Me 7 gusht 2020, Gjykata i kérkoi Sekretarisé sé Kuvendit g€, deri me dat€ 10
gusht 2020, té dorézonte né Gjykaté Opinionin Ligjor qé Drejtoria pér Shérbime
Juridike dhe Pérafrim té Legjislacionit e Kuvendit ia ka paraqitur Kryetares sé
Kuvendit lidhur me c¢éshtjen e Etem Arifit (duke gené se ky dokument mungonte
nga dosja e paraqitur nga Sekretaria e Kuvendit).

Me 7 gusht 2020, Gjykata pranoi njé njoftim nga Sekretaria e Kuvendit ku
sqarohej se: “Opinioni Ligjor, lidhur me Mandatin e Deputetit Etem Arifi, daté
18 maj 2020, 1 Drejtorisé per Shérbime Juridike dhe Pérafrim té Legjislacionit,
éshté dokument i brendshme qé 1 éshté adresuar Kryesisé sé Kuvendit.”
Rrjedhimisht, Gjykatés nuk iu dorézua dokumenti né fjal€.

ME€ 2 shtator 2020, né seancén e saj té rregullt, Gjykata shqyrtoi raportin e
Gjyqtarit raportues dhe vendosi gé té shtyhet vendimmarrja ashtu gé té kérkohen
informata shtesé lidhur me rastin, nga Kuvendi dhe KGJK-ja.

MEe 7 shtator 2020, Gjykata kérkoi nga KGJK-ja qé deri mé 14 shtator 2020, ta
informojé Gjykatén “lidhur me datén kur Aktgjykimi i Gjykatés sé Apelit, PAKR,
nr. 328/19, 1 20 gushtit 2019, ka marré formén e preré sipas legjislacionit né

‘ﬁlqi.”

ME 8 shtator 2020, Gjykata kérkoi nga Kryetarja e Kuvendit g€, deri mé 15 shtator
2020, té dorézojé né Gjykaté Opinionin Ligjor qé Drejtoria pér Shérbime Juridike
dhe Pérafrim té Legjislacionit e Kuvendit ia ka paraqitur Kryetares se Kuvendit,
lidhur me ¢éshtjen e Etem Arifit.

ME€ 10 shtator 2020, KGJK dorézoi pérgjigjen né kérkesén pér informatat e
kérkuara nga Gjykata.

ME 15 shtator 2020, Kuvendi dorézoi né Gjykaté Opinionin Ligjor t€ Drejtorisé
pér Shérbime Juridike dhe Pérafrim té Legjislacionit t€ Kuvendit, t€ 18 majit
2020, lidhur me ¢éshtjen e Etem Arifit.

ME 28 tetor 2020, Gjykata shqyrtoi raportin e Gjyqtarit raportues dhe vendosi qé
rasti té shtyhet pér shqyrtim né€ njé nga seancat e radhés, me kérkesén g€ i njé€jti
té plotésohet. Né t€ njéjtén seancé u vendos pér mbajtjen e seancés dégjimore
publike dhe dérgimin e pyetjeve, lidhur me rastin, né Forumin e Komisionit té
Venecias.

ME 17 néntor 2020, Gjykata iu dérgoi ftesat pér pjes€émarrje n€ seancén dégjimore
publike, parashtruesve té kérkesés, Kryetares sé Kuvendit, Kryeministrit,
Kryetarit t¢é Komisionit pér Legjislacion, Mandate, Imunitete, Rregulloren e
Kuvendit dhe Mbikéqyrjen e Agjencisé Kundér Korrupsionit (né tekstin e
meétejme: Komisioni pér Legjislacion, Mandate dhe Imuniteti); Kryetares s€ KQZ-
s€; dhe Kryetarit té KGJK-sé.

Meé 23 néntor 2020, Gjykata parashtroi né Forumin e Komisionit t€ Venecias
pyetjet né vijim:



28.

29.

30.

31.

32.

“a) A lejon korniza ligjore né vendin tuaj qé personat e dénuar pér veper
penale té mund té kandidohen pér zgjedhje pér anétaré té Parlamentit?

b) Cili éshté momenti kur mandati i anétarit té Parlamentit, i dénuar me
vendim té preré té gjykatés, konsiderohet se ka humbur/pérfunduar?

c¢) A vazhdon Parlamenti té punojé dhe té marré vendime né periudhén
ndérmjet momentit né té cilén mandati i deputetit ka pérfunduar/humbur
dhe momentit né té cilen mandati i tij/saj éshté zévendéesuar/plotésuar?

d) Né rast se Parlamenti vazhdon té punojé ndérsa deputeti, i cili ka
humbur mandatin nuk éshté zévendésuar ende, cili konsiderohet numri 1
pérgjithshém i deputetéve té Parlamentit pér géllimin e “shumicés sé votave
te te gjithe anétaréve té Parlamentit”? A llogariten votat e nevojshme bazuar
né numrin e pérgjithshém té mandateve/vendeve té Parlamentit, apo vetém
bazuar né numrin e pérgjithshém té mandateve/vendeve té vlefshme né njé
moment specifik?

e) Cilatjané pasojat ligjore, pér vendimin e miratuar nga Kuvendi, né rast
se njé anétar 1 tij, i cili konsiderohet té keté pasur mandat té pavlefshém ka
marré pjesé né procedurén e marrjes sé vendimit nga Parlamenti dhe vota e
tij/saj ishte vendimtare qé vendimi té miratohet?”

Ndérmjet 29 néntorit 2020 dhe 15 dhjetorit 2020, Gjykata pranoi pérgjigje né
pyetjet e parashtruara népérmjet Forumit t€ Komisionit t€ Venecias nga gjykatat
kushtetuese/supreme té shteteve né vijim: Suedis€é, Sllovakisé, Kroacisé,
Republikés Ceke, Meksikeés, Brazilit, Kirgizisé, Holandés, Bullgarisé dhe Polonisé.

Mé 2 dhjetor 2020, u mbajt seanca dégjimore publike, pérmes platformés
elektronike. Né kété seancé morén pjesé dhe u dégjuan: pérfagésuesi i
parashtruesve té kérkesés; pérfagésuesi i Kryetares sé Kuvendit; pérfagésuesi i
Kryeministrit; Kryetari i Komisionit pér Legjislacion, Mandate dhe Imunitete;
Kryetarja e KQZ-s€; dhe pérfagésuesi i Kryetarit t€ KGJK-sé.

MEeé 7 dhjetor 2020, Gjykata pranoi komente lidhur me seancén dégjimore nga
pérfagésuesi i parashtruesve té kérkesés dhe pérfagésuesi i Kryeministrit. Té
njéjtén ditén, komente dhe sqarime lidhur me rastin paraqiti edhe pérfagésuesi i
Etem Arifit.

Mé 21 dhjetor 2020, Kolegji Shqyrtues shqyrtoi raportin e Gjyqtarit raportues
dhe njézéri i rekomandoi Gjykatés pranueshmériné e kérkesés.

NE€ té nj€jtén diteé, Gjykata votoi dhe njézéri vendosi se Vendimi nr. 07/V-014 i
Kuvendit té Republikés s€é Kosovés péer Zgjedhjen e Qeverisé sé Republikés sé
Kosovés, i 3 gershorit 2020, nuk €shté né pajtueshméri me paragrafin 3 t€ nenit
95 [Zgjedhja e Qeverisé] té Kushtetutés, sepse nuk ka marré shumicén e votave
té té gjithé deputetéve té Kuvendit té Republikés s€ Kosoveés.



Pérmbledhja e fakteve

Pérmbledhja e fakteve lidhur me dénimin penal ndaj Etem Arifit

33-

34.

35-

36.

37-

ME 20 prill 2018, Gjykata Themelore né Prishtin€, me Aktgjykimin PKR.740/16,
shpalli Etem Arifin fajtor pér arsye se né bashkékryerje (me personin B.G) kishte
kryer veprén penale “Mashtrim me subvencione”, nga neni 336, paragrafi 3, né
lidhje me nenin 31, té Kodit Penal té€ Kosovés (né tekstin e métejmé: KPK). Né até
kohé Etem Arifi ishte deputet i legjislaturés sé kaluar té Kuvendit (gjegjésisht
legjislaturés sé VI-t€) dhe ai u zgjedh pérséri deputet i Kuvendit, né zgjedhjet e 6
tetorit 2019. Me Aktgjykimin e Gjykatés Themelore, Etem Arifi u dénua me
burgim né kohézgjatje prej dy (2) viteve, i cili vendim nuk do té ekzekutohej me
kusht g€ ai brenda afatit kohor prej tre (3) viteve nuk do kryente ndonjé vepér
tjetér penale. Gjykata Themelore, gjithashtu, detyroi Etem Arifin dhe t€ dénuarin
tjetér (B.G) gé pér démin e shkaktuar t'ia kompensojné Ministrisé sé Punés dhe
Miréqgenies Sociale, né ményré solidare né afat prej 6 muajsh, shumén prej
22.900 euro, si dhe Zyrés sé Kryeministrit shumén prej 2.749 euro.

Kundér Aktgjykimit té lartcekur té Gjykatés Themelore, kishin parashtruar
ankesé Etem Arifi si dhe Prokuroria Speciale e Republikés sé Kosovés.

Mé 28 mars 2019, Gjykata e Apelit e Kosovés, pérmes Aktgjykimit
PAKR.nr.328/2018, vendosi qé: ”I. [...] ndryshohet aktgjykimi i Gjykatés
Themelore [...] né pjesén gjykuese sa i pérket vendimit per dénimin dhe
detyrimin pérkitazi me cilésimin juridik té vepres penale ashtu gé kjo Gjykaté
gjen se né veprimet e té akuzuarve Etem Arifi dhe [B.G] té pérshkruara né
dispozitivin nén I té aktgjykimit formohen elementet e veprés penale mashtrimi
me subvencione, nga nent 336 par 3.lidhur me par 2 e 1 té nenit 31 t¢é KPRK dhe
pér kété vepér penale i gjykon té akuzuarin me (1) vit e (3) muaj burgim [...]
obligohen gé té tia kompensojné Ministrisé sé Punés dhe Miréqgenies Sociale né
emer té demit té shkaktuar shumén prej 22.900€, kurse Zyrés sé Kryeministrit
té Republikés sé Kosovés- Zyrés pér komunitete shumén prej 2.749 € né afat prej
gjashté muajve pas plotfuqishmerisé sé kétij aktgjykimi.”

Etem Arifi parashtroi kérkesé pér mbrojtje té ligjshmeérisé né Gjykatén Supreme,
kundér Aktgjykimit PAKR.nr.328/2018, té Gjykatés sé Apelit. Gjykata Supreme,
pérmes Aktgjykimit Pml.nr.168/2018, t€ 20 gershorit 2019, kishte rikthyer rastin
e Etem Arifi (dhe personit B.G), né rishqyrtim né€ Gjykatén e Apelit, pér shkak se
“pérberja e gjykates nuk ka gené né pajtim me ligjin”.

ME 20 gusht 2019, Gjykata e Apelit, pérmes Aktgjykimit PAKR, nr.328/19, duke
vepruar né rigjykim, vendosi si né vijim:

L Me aprovimin e ankesés sé Prokurorisé Speciale té Republikés sé
Kosovés, ndryshohet aktgjykimi 1 Gjykatés Themelore DKR ne
Prishtiné, PKR.nr.740116 i datés 20.04.2018 ne pjesén gjykuese sa i
pérket vendimit mbi denimin [...], dhe pér kété vepér penale i gjykon te
akuzuarin Etem Arifi me 1 vit e 3 muaj burgim/...].

II. Teé akuzuarit Etem Arifi e [B.G], obligohen ti kompensojné Ministrisé
sé Punés dhe Mirégenies Sociale né emér té demit té shkaktuar shumen
prej 22.900 euro, ndérsa Zyrés sé Kryeministrit té Republikés sé

6



38.

39-

40.

41.

42.

43.

44.

Kosovés-Zyra pér Komunitete shumeén prej 2.749 euro, té gjitha né afat
prej 3 muajve.

III. Me aprovimin e ankesés se PSRK-sé, e sipas detyrés zyrtare,
aktgjykimi né pjesén lirues pérkitazi me té akuzuarin Etem Arifi
anulohet dhe lénda i kthehet Gjykatés Themelore DKR-né Prishtiné né
rigjykim.

IV.  Ankesat te mbrojtésve e te akuzuarve, refuzohen si té pabazuara.

Sipas shkresave t€ léndés rezulton se Aktgjykimin PAKR.nr.328/19, té Gjykatés
sé Apelit, Etem Arifi e kishte pranuar mé 9 néntor 2019.

ME 18 néntor 2019, Etem Arifi parashtroi kérkesé pér mbrojtje té€ ligjshmeérisé
kundér Aktgjykimit té Gjykatés Themelore, PKR.nr.740/16, té 20 prillit 2018, si
dhe Aktgjykimit t€ Gjykatés s€ Apelit, PAKR 328/19, té 20 gushtit 2019, duke
pretenduar shkelje té dispozitave t€ procedurés penale dhe shkelje té kodit penal.

MEé 30 janar 2020, Gjykata Supreme, me Aktgjykimin PML. Nr. 380/2019,
refuzoi si t€ pabazuar kérkesén pér mbrojtje t€ ligjshmérisé té parashtruar nga
Etem Arifi.

ME 27 prill 2020, Etem Arifi paraqiti né Gjykatén Kushtetuese kérkesé (KI71/20)
pér vlerésimin e kushtetutshmeérisé sé Aktgjykimit té lartcekur té Gjykatés
Supreme.

Né njé daté té pasaktésuar, Gjykata Themelore ka léshuar urdhéresé pér
arrestimin, ndalimin dhe dérgimin né vuajtje t€ dénimit té€ Etem Arifit.

ME€ 23 shtator 2020, Gjykata Kushtetuese shpalli kérkesén KI71/20, té Etem
Arifit, té papranueshme si qartazi té pabazuar.

Aktualisht, Etem Arifi €shté né vuajtje t€ dénimit.

Pérmbledhja e fakteve lidhur me vendimin e kontestuar té Kuvendit té
Republikés sé Kosovés

45.

46.

Meé 26 gusht 2019, Presidenti i Republikés s€é Kosovés nxori Vendimin nr.
236/2019, pér caktimin dhe shpalljen e zgjedhjeve té parakohshme pér Kuvendin
e Republikés s€ Kosoves, t€ cilat u caktuan pér datén 6 tetor 2019.

MEé 27 gusht 2019, KQZ nxori Vendimin nr. 824-2019, pér Caktimin e Afateve té
Aktiviteteve Zgjedhore pér Zgjedhjet e parakohshme pér Kuvendin e Republikés
sé Kosoves. Pika II e kétij Vendimit parashihte, mes tjerash, se:

“I..]

e) [Afati] pér aplikim pér certifikim i subjekteve politike dhe kandidatéve
fillon me 27 gusht dhe pérfundon mé o6 shtator 2019.

[...]

g) Certifikimit i subjekteve politike dhe kandidateve fillon me 5 shtator dhe
peérfundon mé 10 shtator 2019.

[...]



47.

48.

49.

50.

51.

52.

1) Afati i fundit per terhegjen e kandidatéve nga shorti i fletévotimeve dhe
afati i zévendeésimin e kandidatéve 08 shtator deri me 17 shtator 2019.”

ME 6 tetor 2019, u mbajtén zgjedhjet e parakohshme pér Kuvendin e Republikés
se Kosoveés.

Meé 27 néntor 2019, KQZ certifikoi rezultatet e zgjedhjeve pér Kuvend, pérmes
Vendimit nr. 1845/2019, bazuar né listén vijuese té rezultateve té zgjedhjeve:

Lévizja VETEVENDOSJE! (né tekstin e métejmé: LVV), 29 deputeté;
Lidhja Demokratike e Kosovés, 28 deputeté;

Partia Demokratike e Kosovés, 24 deputeté;

AAK-PSD Koalicioni 100% Kosové, 13 deputeté;

Srpska Lista, 10 deputeté;

Nisma Socialdemokrate — Aleanca Kosova e Re, Partia e Drejtésisé, 6
deputeté;

Koalicija “Vakat”, 2 deputeté;

Kosova Demokratik Tyrk Partisi, 2 deputeté€;

Partia Liberale Egjiptiane, 1 deputet;

Nova Demokratska Stranka, 1 deputet;

Partia e Ashkalinjéve pér Integrim, 1 deputet;

Iniciativa e Re Demokratike e Kosovés, 1 deputet;

Jedinstvena Goranska Partija, 1 deputet;

Partia Rome e Bashkuar e Kosovés, 1 deputet.

e e T

5 g =T

NEé listén e deputetéve té certifikuar nga KQZ ishte pérfshiré edhe Etem Arifi nga
Partia e Ashkalinjéve pér Integrim.

Meé 26 dhjetor 2019, u mbajt mbledhja konstituive e Kuvendit, me tri pika té
rendit té dités:

1. Formimi i Komisionit té Pérkohshém pér Verifikimin e Kuorumit dhe té
Mandateve té Deputetéve;

2.  Dheénia e betimit té€ deputetéve;

3. Zgjedhja e Kryetarit dhe e nénkryetaréve té Kuvendit.

Né té njéjten mbledhje, pérmes Vendimit nr. 07-V-001, Kuvendi formoi
Komisionin e Pérkohshém pér Verifikimin e Kuorumit dhe té Mandateve, i
pérbéré nga 14 anétaré (deputet té Kuvendit). Sipas pikés II té kétij Vendimi,
“Komisioni e shqyrton dokumentacionin pérkatés té zgjedhjeve té parakohshme
pér Kuvendin e Republikés sé Kosovés, t¢ mbajtura me 6 tetor 2019, pér
certifikimin e rezultateve té zgjedhjeve nga Komisioni Qendror i Zgjedhjeve dhe
Kuvendit ia paraget raportin péer vlefshmériné e mandateve té deputetéve té
Kuvendit, si dhe e verifikon kuorumin né seancén konstituive té Legjislaturés VII
té Kuvendit.”

NE€ té njéjtén dite, meé 26 dhjetor 2019, Komisioni i Pérkohshém pér Verifikimin
e Kuorumit dhe té Mandateve, duke u mbéshtetur né Vendimin e KQZ-s€ nr.
1845/2019, daté 27 néntor 2019, sé bashku me listén pérfundimtare té
kandidatéve, paraqiti Raportin duke konstatuar se “né Legjislaturén VII pér
Kuvendin e Republikés sé Kosoveés jané certifikuar 120 deputeté nga partité

53:

54.

55.

56.

57-

58.

59-

60.

61.

62.

politike, koalicionet, iniciativa qytetare gé kané marré pjesé né zgjedhjet e
mbajtura mé 6 tetor 2019”. Etem Arifi ishte njéri nga personat té ciléve iu
konfirmua mandati si deputet. Pas késaj, deputetét dhané betimin (duke
pérfshiré edhe Etem Arifin), si dhe me zgjedhjen e Kryetarit dhe nénkryetaréve u
konstitua Kuvendi.

MEé 3 shkurt 2020, Kuvendi zgjodhi Qeveriné me Kryeministér z. Albin Kurti.

Meé 20 mars 2020, njé numeér i deputeteve t€ Kuvendit dorézuan né Kryesiné€ e
Kuvendit Mocionin e Mosbesimit ndaj Qeverisé.

MEé 25 mars 2020, Kuvendi, pérmes Vendimit nr. 07-V-013, miratoi Mocionin e
Mosbesimit ndaj Qeverise.

Me 30 prill 2020, pas disa letérkémbimeve dhe pas kérkesés sé€ Presidentit
(pérmes shkresés Nr. Prot. 382/1), me té cilén iu drejtua Kryetarit té Lidhjes
Demokratike té Kosovés pér té propozuar mandatarin pér formimin e Qeverisé,
Lidhja Demokratike e Kosovés propozoi z. Avdullah Hoti si kandidat pér
Kryeministér té Republikés sé Kosovés.

ME 30 prill 2020, Presidenti nxori Dekretin nr. 24/2020, me té cilin “Z. Avdullah
Hotii propozohet Kuvendit té Republikés sé Kosovés kandidat pér Kryeministér
pér té formuar Qeveriné e Republikés sé Kosovés.”

Po até dité, 30 deputeté té Kuvendit té Kosovés kérkuan nga Gjykata Kushtetuese
vlerésimin e kushtetutshmeérisé sé Dekretit té Presidentit té Republikés sé
Kosovés, nr. 24/2020, té datés 30 prill 2020, pér propozimin e Avdullah Hotit si
kandidat pér Kryeministér té€ Republikés sé Kosovés.

T€ njéjtén dit€, pra mé 30 prill 2020, Kryetarja e Kuvendit kérkoi nga KGJK gé
t'i dérgojé né Kuvend té gjitha informatat dhe dokumentet lidhur me rastin e
Etem Arifit.

Nga shkresat e 1éndés rezulton se, mé 30 prill 2020, Kryetarja e Kuvendit kishte
pranuar njé shkresé (Memorandum sqarues) nga mbrojtési ligjor i Etem Arifit,
neé lidhje me mandatin e kétij té fundit. Né kété shkrese, ndér té tjera, theksohet
se: “Mandati i z. Etem Arifi [..] éshté i ligishém dhe né pérputhje me Kushtetuten
e Republikés s¢é Kosovés pasi gé i njéjti nuk éshté dénuar me vendim te
plotfugishém nga gjykata gjaté kétij mandati (Legjislaturés VII) ndérsa dénimi
i shqiptuar sipas Aktgjykimit 20.08.202 nuk ka paraqitur pengesé né
certifikimin e z. Arifi si kandidat pér deputet dhe po ashtu nuk paraget pengesé
ligijore né vazhdimin e ushtrimit t¢ mandatit derisa ekzistojné kéto kushte
ligjore”.

ME 1 maj 2020, pas kérkesés s€ Kryetares sé Kuvendit, KGJK dorézoi né Kuvend
kopjet e aktgjykimeve me té cilat Etem Arifi ishte shpallur fajtor pér vepér penale,
duke pérfshiré Aktgjykimit e Gjykatés s€ Apelit, PAKR 328/19, té 20 gushtit 2019
dhe Aktgjykimin PML. Nr. 380/20, té Gjykatés Supreme, té€ 30 janarit 2020.

Me 4 maj 2020, Gjykata e Apelit dorézoi né Kuvend kopjet fizike t€ Aktgjykimit
té Gjykatés Themelore dhe Aktgjykimit té Gjykatés sé Apelit.



63.

64.

65.

66.

Mé 4 maj 2020, Kryetarja e Kuvendit iu drejtuar me shkresé Kryetarit té
Komisionit pér Legjislacion, Mandate dhe Imuniteti, duke kérkuar “gé té
trajtohet ¢céshtja e mandatit té deputetit Etem Arifi”.

ME€ 12 maj 2020, Komisioni pér Legjislacion, Mandate dhe Imunitete, dorézoi
pérgjigjen né kérkesén e Kryetares sé Kuvendit, duke sqaruar si né vijim:

“Komisioni konstatoi se asnjé dispozité e Rregullores sé Kuvendit nuk flet per
rastet kur deputeti e humb mandatin Ipso jure, pérve¢ né rastin sic
pércaktohet me nenin 70, paragrafi 3, nénparagrafi 5 i Kushtetutes, sé
Republikes sé Kosovés dhe nenin 25 paragrafi 1 pika e) e Rregullores sé
Kuvendit [...]. Pra né baze té Rregullores sé Kuvendit, Komisioni pérkatés
pér Legjislacion, shqyrton ¢céshtjen e mandatit té deputetit vetem né rastet
si¢ pércaktohet me nenin 25 paragrafi 1 pika e) e Rregullores sé Kuvendit.”
Komisioni pér legjislacion, gjithashtu theksoi se: “Rekomandohet gé né té
ardhmen Komisioni i pérkohshém pér verifikimin e kuorumit dhe té
mandateve té jeté mé proaktiv né verifikimin e mandatit te deputetéve. [...]
Andaj duke u bazuar né Konstatimet e theksuara, rekomandohet gé té ndiget
praktika e méparshme e Kuvendit.”

ME 28 maj 2020, Gjykata Kushtetuese vendosi g€ Dekreti i Presidentit, i datés 30
prill 2020, pér propozimin e Avdullah Hotit si kandidat pér Kryeministér té
Republikés s€ Kosovés, ishte né pérputhshmeéri me Kushtetutén.

Mé 3 gershor 2020, Kuvendi, pérmes vendimit té kontestuar, nr. 07/V-014,
zgjodhi Qeveriné e Republikés s€ Kosovés, me 61 vota “pér”, 24 “kundér” dhe 1
abstenim. Sipas materialit t€ dorézuar né Gjykaté, Etem Arifi votoi “pér”
zgjedhjen e Qeverisé.

Pretendimet e parashtruesve té kérkesés

67.

68.

69.

Parashtruesit e kérkesés pretendojné se vendimi i kontestuar nuk éshté né pajtim
me paragrafin 3 té nenit 95 [Zgjedhja e Qeverisé], né€ lidhje me nénparagrafin 6
té paragrafit 3 té nenit 70 [Mandati i Deputetéve], t€ Kushtetutés.

Parashtruesit né kérkesén e tyre kontestojné kushtetutshmeériné e vendimit té
kontestuar sepse, sipas tyre, “[...] (i) rezultati i votimit né seancén e
Jjashtézakonshme plenare té Kuvendit té datés 03.06.2020, nuk éshté né
pérputhje me Nenin 95 par.3; dhe (i) gjaté procedurés sé votimit né seancen e
lartcekur té datés 03.06.2020, gé ka rezultuar né nxjerrjen e Vendimit pér
krijimin e Qeverise, Kuvendi ka vepruar né kundérshtim me procedurat e
parapara né Kushtetuté sipas kuptimit té Nenit 70 par. 3, nénpar. (6), né
kundérshtim me ligjin dhe aktet nénligjore né fuqi, né lidhje me mandatin e
deputetit.”

Parashtruesit e kérkesés argumentojné shkeljet e pretenduara meé lart duke
theksuar se “né seancén e jashtézakonshme plenare té lartcekur té Kuvendit té
datés 03.06.2020, ka gené i pranishem dhe ka votuar z. Etem Arifi, deputet i
Kuvendit té Republikes sé Kosovés nga Partia e Ashkalinjeve pér Integrim (PAI),
i cili éshté i dénuar me vendim té formés sé preré té gjykatés né Republikén e

70.

71.

72.

73-

74.

Kosovés pér veprén penale me dénimin prej 1 vit e 3 muaj. Rrjedhimisht,
perbérja e Qeverisé nuk i ka marré shumicén e nevojshme té votave per
zgjedhjen e saj ashtu sic éshté pércaktuar me Kushtetuté.”

Parashtruesit e kérkesés, duke u thirrur n€ nenin 45 [T€ Drejtat Zgjedhore dhe té
Pjesémarrjes], t€ Kushtetutés, argumentojné se “Kushtetuta ashtu sikurse edhe
legjislacioni né fuqi, jané té qarta dhe pérkufizojné saktésisht dhe pa
dykuptimési céshtjen e té drejtés dhe kufizimeve né lidhje me té drejtén pér té
zgjedhur dhe per t'u zgjedhur. Né kété pérkufizim té garantimit té sé drejtés
zgjedhore, bén pjesé edhe ¢céshtja e mandatit te deputetit.” Ata mé tej shtojné se
“Kushtetutbérési i Kosovés, pér té mos léné asnjé hapésiré arbitrariteti pér
kegpérdorim té c¢farédo pushteti shtetéror sa i pérket njerés nga té drejtat
themelore té njeriut, té drejtés zgjedhore edhe pér deputet té Kuvendit té
Republikes sé Kosovés, ka percaktuar segmentet pérmasat si dhe ményrén e
kufizimit, g¢ mund té béhet vetém me “vendim gjyqésor”.

Parashtruesit e kérkesés, duke u thirrur né€ nenin 70 [Mandati i Deputetéve],
paragrafi 3,té Kushtetutés, pohojné se “[...] deputeti i Kuvendit z. Etem Arifi éshté
i dénuar me vendim té formes sé prere té gjykates, rrjedhimisht vota e tij duhet
té shpallet e pavlefshme, pér shkak se sipas nenit 70 par 3 nénpar (6) té
Kushtetutés atij i ka mbaruar mandati 1 deputetit”. Sipas parashtruesve té
kérkesés, neni 70 [Mandati i Deputetéve] pércakton qarté kriteret kushtetuese,
lidhur me faktin se kur mbaron mandati i deputetit né Kuvendin e Republikés sé
Kosovés.

Parashtruesit e kérkesés mé tej sqarojné se “pér vendimin e Gjykatés sé Apelit
me té cilin éshté dénuar deputeti z. Etem Arifi me 1 vit e 3 muaj burg, Kuvendi
éshté njoftuar pér heré té paré né muajin prill 2020. Késisoj, sipas parimit té
standardit juridik té pergjithshém, efektet e vendimit fillojné té prodhojné
pasoja juridike né momentin gé pala, né kété rast Kuvendi, éshté njohur me
pasojat e kétij vendimi. Prandaj, parashtruesit pretendojné se vota e deputetit
né fjalé duhet té shpallet e pavlefshme né pérputhje me nenin 70 par.3 nen.(6) té
Kushtetutés. Rrjedhimisht, nga aspekti procedural, vendimi i Kuvendit Nr. 07-
V-014. i datés 03.06.2020, duhet te konsiderohet kundérkushtetues pér faktin se
pérbérja e Qeverisé nuk ka marré shumicén e votave té té gjithé deputetéve té
Kuvendit, si¢ percaktohet né nenin 95 par.3 té Kushtetutes.”

Parashtruesit e kérkesés i referohen gjithashtu edhe nenit 112 [Zévendésimi i
Anétaréve té Kuvendit], par 1, té Ligjit nr. 03/L-073 pér Zgjedhjet e Pérgjithshme
né Republikén e Kosoveés, i ndryshuar dhe plotésuar me Ligjin Nr. 03/L-256 (mé
tutje: Ligji pér Zgjedhjet e Pérgjithshme), si dhe nenit 8 [Pérfundimi i Mandatit],
pikén 1.6, té Ligjit Nr.03/L-111 pér té Drejtat dhe Pérgjegjesité e Deputetit (mé
tutje: Ligji pér té Drejtat dhe Pérgjegjéesité e Deputetit), té cilat parashohin se
mandati i deputetit pérfundon kur ai/ajo dénohet pér vepér penale ashtu si éshté
parapareé né nenin 70, paragrafi 3, t€ Kushtetutés.

Parashtruesit e kérkesés, pér mé tepér, pohojné se “Edhe Neni 25, pika d) e
Rregullores sé Kuvendit té Republikés sé Kosoves, barté po té njejten frymé tée
Kushtetutés, té cilén e barté Ligji Nr.03/L-111 sikur ne paragrafin paraprak te
késaj Kerkese. Perjashto dallimet gjuhésore pér té shprehur géllimin e njejté té

11



75

76.

normeés, thelbi i frymeés kushtetuese dhe ligjore éshté arsyeja e humbjes se
mandatit [...]”

Parashtruesit e kérkesés, mé tej, theksojné se “mandati i deputetit z. Etem Arifi
éshté kundérkushtetues dhe i kundérligishéem me pasoja kushtetuese, mos
pérmbushja e kritereve kushtetuese pér zgjedhjen e Qeverisé sipas nenit 95 par.
3 té Kushtetutés. Me fjalé tjera, vota e deputetit né fjalé né seancén e
jashtézakonshme plenare te Kuvendit, e cila sipas parashtruesve ishte
peércaktuese né formimin e Qeverise, éshté e pavlefshme dhe, si e tillé, e bén
kundérkushtetues ne aspektin procedural Vendimin Nr.o7-V- 014 té datés
03.06.2020 té Kuvendit”.

Né fund, parashtruesit kérkojné nga Gjykata si né€ vijim:

“I. Té shpallé t¢ PRANUESHME kété Kerkesé

II. Té shpallé Vendimin Nr.o7-V- 014 té datés 03.06.2020 té Kuvendit té
Republikés sé Kosovés, pér zgjedhjen e Qeverisé sé Republikés sé
Kosovés né KUNDERSHTIM me Kushtetutén e Republikés sé Kosovés,
né aspektin procedural;

III. Té urdhérojé gé ky aktgjykim t'u komunikohet paléve dhe né pajtim me
nenin 20.4 te Ligjit, té shpallet ne Gazetén Zyrtare

1V. Ky aktgjykim té hyjé né fuqi menjéhere.”

Pérgjigja e Sekretarisé sé Kuvendit pér praktika té méhershme né Kuvend
né rastet e ngjashme

77-

78.

Gjykata rikujton se ajo kérkoi nga Sekretaria e Kuvendit gé t€ informojé Gjykatén
pér praktikat e méhershme né Kuvend, lidhur me mbarimin ose pavlefshmeériné
e mandatit té deputetéve té dénuar pér vepra penale.

Lidhur me pyetjen e shtruar nga Gjykata, Sekretaria e Kuvendit e njoftoi Gjykatén
se Kuvendi kishte pasur vetém njé rast gjaté Legjislaturés sé V-té té Kuvendit, me
deputetin Rr.M. Né até rast, procedura e ndjekur ishte si né vijim:

“Keshilli Gjyqgésor i Kosovés, mé 28 janar 2016, e ka njoftuar Kryetarin e
Kuvendit me Aktgjykimin e Gjykatés sé Apelit té Kosovés né Prishtiné pér
denimin e deputetéve, [L.G] dhe [Rr.M] (deputeti, [L.G], me 1 dhjetor 2015,
ka dhéné doréehegje nga mandati i deputetit).

Kryetari i Kuvendit, mé 29 janar 2016, bazuar né nenin 112.3 te Ligjit nr.
03/L-073 péer Zgjedhjet e Pérgjithshme né Republikén e Kosovés, ka kérkuar
nga Presidenti i Republikés sé Kosovés qgé té bén zevendésimin e deputetit,
[Rr.M], nga Subjekti Politik "Koalicioni PDK-PD-LB-PSHDK dhe PKK", té
cilit i ka mbaruar mandati i deputetit né pajtim me nenin 70, paragrafi 3,
pika (6) té Kushtetutés sé Republikés sé Kosovés, me njé anétar tjetér nga
lista e kandidatéve té Subjektit Politik "Koalicioni PDK-PD-LB-PSHDK dhe
PKK"- né zgjedhjet e mbajtura me 8 gershor 2014.

Presidenti i Republikés sé Kosovés, mé 12 shkurt 2016, e njofton Kryetarin e

Kuvendit me Vendimin, daté 11 shkurt 2016, pér zévendésimin e deputetit,
[Rr.M].

Né kete rast nuk ka pasur rol Komisioni pér Legjislacion, Mandate,
Imunitete, Rregullores s¢ Kuvendit dhe mbikéqyrjen e Agjencisé kunder
Korrupsionit|[...].”

Pérgjigja e KQZ-sé né pyetjet e parashtruara nga Gjykata

79-

8o.

81.

82.

Gjykata rikujton se ajo kérkoi nga KQZ g€ ta informoj Gjykatén lidhur me:

a) procedurén gé ndiget né KQZ pér certifikimin e kandidateve/listés sé
kandidatéve pér pjesémarrje né zgjedhjet e pérgjithshme, sidomos né
ndérlidhje me kérkesat e pércaktuara né nenin 29.1 (q) te Ligjit nr. 03/1-
073 pér Zgjedhjet e Pérgjithshme né Republikén e Kosovés; dhe

b) nése ekziston ndonjé proceduré apo veprim i vecanté qé ndérmerr KQZ
pér té parandaluar g€ personave té dénuar pér vepra penale me vendim
pérfundimtar té gjykatés, né tri vitet e fundit, t€ mos iu mundésohet té
kandidohen dhe zgjidhen deputet té Kuvendit te Republikés se Kosovés,
si dhe kérkoi nga KQZ g€ ta informoj Gjykaté nése ka pasur raste té tilla
né té kaluarén.

Lidhur me pyetjet e cekura mé sipér, KQZ fillimisht theksoi se ajo zbaton
legjislacionin zgjedhor qé rregullon ¢éshtjet lidhur me: aplikimin pér certifikim
té subjekteve politike dhe kandidatéve, procedurat pér certifikimin e subjekteve
politike dhe kandidatéve té tyre, arsyet e refuzimit té kérkesés pér certifikim,
ankesat e aplikuesve pér certifikim, shqyrtimin e aplikacioneve, térhegjen apo
zévendésimin e kandidatéve té subjekteve politike, ruajtjen dhe verifikimin e té
dhénéve té tyre, pagesén e certifikimit dhe renditjen né fletévotime.

Né kété aspekt, KQZ sqaroi se Zyra pér Regjistrim té Partive Politike dhe
Certifikimet (né tekstin e métejmé: ZRPPC), g€ vepron né kuadér té KQZ-sé€,
ndihmon KQZ-né né pranimin, shqyrtimin teknik dhe rekomandimin pér
certifikim té€ subjekteve politike. Lidhur me kété, KQZ theksoi se brenda
pesémbédhjeté ditéve nga shpallja e datés sé zgjedhjeve nga Presidenti, partia
politike e regjistruar e cila nuk déshiron té certifikohet pér zgjedhje duhet té
njoftojé ZRPPC/KQZ-né qé nuk garon né zgjedhje, apo gé partia politike do té
kérkojé certifikimin pérmes koalicionit zgjedhor. Subjekti politik gé synon té
garojé né zgjedhje duhet té aplikoj pér certifikim né KQZ brenda afatit té€ caktuar.
Secili aplikim pér certifikim té€ subjektit politik duhet té shogérohet me té gjithé
dokumentacionin e kérkuar lidhur me subjektin politik. KQZ shtoi se ZRPPC,
pasi shqyrton té gjitha aplikimet pér certifikim dhe nése pércakton se subjekti
politik ka plotésuar t€ gjitha kérkesat, i bén rekomandim me shkrim KQZ-sé pér
ta miratuar aplikimin.

Sa i pérket aplikimit té kandidatéve pér certifikim, sipas KQZ-s€, subjektet
politike gé kané aplikuar pér certifikim pér té€ marré pjesé né zgjedhje duhet t’i
dorézojné ZRPPC-sé listén e kandidatéve sipas formularit té caktuar. Secili
kandidat duhet té plotésojé formularin e certifikimit t€ kandidatit dhe me
nénshkrimin e vet té konfirmoj se nuk mban asnjé post qé do t’ia bénte atij té
pamundur pér t'u paraqitur si kandidat, bazuar né nenin 29 té Ligjit pér
Zgjedhjet, si dhe jep pélqimin té€ paraqitet si kandidat pér subjektin politik né

83.

84.

85.

86.

87.

listén e té cilit ai/ajo paraqitet dhe zotohet té veprojé né pérputhje me ligjet
zgjedhore, rregullat e zgjedhjeve té KQZ-sé dhe Kodin e Sjellés.

Sipas KQZ-s€, ZRPPC gjaté shqyrtimit té aplikacioneve shqyrton
dokumentacionin e secilit kandidat se a €shté i ploté, si dhe, mes tjerash, a
pérmbushen té gjitha kriteret e pércaktuara né nenin 29 té Ligjit pér Zgjedhjet e
Pérgjithshme. Sipas tyre, “Né ndérlidhje me piken (q) té nenit 29 té Ligjit [...] per
Zgjedhjet e Pérgjithshme [...], krahasohet me listat gé pranohen nga KGJK apo
gjygesori apo kurdo kur ka gené e mundshme, Lista e Kandidatéve i éshté
dérguar Gjyqgésorit pérmes KGJK-sé, pér té marré konfirmim gé ndonjé
kandidat ka gené i dénuar pér vepér penale né tri vitet e fundit. Né zgjedhjet e
jashtézakonshme dhe parakohshme, pér shkak té afateve té ngjeshura, shumé
rrallé éshté arritur té kryhet sic duhet ky verifikim.” KQZ thekson se, pér
zgjedhjet e rregullta, verifikimi éshté bére deri né zgjedhjet e vitit 2013, ndérsa
nga viti 2017, certifikimi i subjekteve politike dhe i kandidatéve té tyre éshté bére
né pérputhje me Aktgjykimin e Gjykatés Supreme, AA.-Uzh.nr.16/2017, té 19
shtatorit 2017.

Pér mé tepér, sa i pérket pikés (q) t€ paragrafit 1 t€ nenit 29 té Ligjit pér Zgjedhjet
e Pérgjithshme, qé pércakton se personat qé paraqiten né listén e votuesve duhet
té mos jené shpallur fajtor pér vepér penale me njé vendim pérfundimtar té
gjykatés né tri vitet e fundit, KQZ sqaron se sipas Aktgjykimit AA.-Uzh.nr.16/2017
té Gjykatés Supreme, kjo dispozité éshté interpretuar nga Gjykata Supreme ashtu
qé, “askujt nuk mund t1 mohohet e drejta pér té garuar né zgjedhje, nése nje e
drejté e tillé nuk i éshté hequr me vendim gjyqeésor, e gé don té thoté se kandidati
duhet me vendim té formés sé preré, té shpallet fajtor dhe gjykata, ti keté
shqiptuar denimin plotésues “hegjen e té drejtés pér tu zgjedhur”.” Andaj, KQZ
thekson se “vetem nése ZRPPC/KQZ do té kishte hasur né vendim gjyqésor me
emértimin “heqja e té drejtés per tu zgjedhur” do e merrte né konsideraté per te
mos rekomanduar, gjegjésisht, mos certifikuar ndonjé kandidat té ndonjé
subjekti politik.”

Duke sqaruar procedurén gé i ka parapriré Aktgjykimit té Gjykatés Supreme AA.-
Uzh.nr.16/2017, té vitit 2017, KQZ sqaroi se: “mé daté 11 shtator 2017, ka marré
vendim qé té decertifikohen 87 kandidat pér kryetar dhe asamble komunale pér
zgjedhjet e 22 tetorit 2017, pjesé e keétij vendimi éshté edhe Z.B. kandidat pér
kryetar té Prizrenit [...]. Vendimi i KQZ ka ardhur si rezultatit i té dhénave nga
Gjygésori, vendimeve té formés sé prere se kéta persona kané gené té dénuar
pér vepra penale. Por pas ankimimit té vendimit té KQZ-sé dhe PZAP vjen
Aktgjykimi Uzh.nr.16/2017 té Gjykatés Supreme [...] i cili urdhéron KQZ-né pér
t'u kthyer certifikimin e kandidatéve té larguar nga lista e té certifikuarave”.

Lidhur me Etem Arifin, KQZ né pérgjigjen e vet theksoi se “nuk ka gené dhe nuk
éshté e informuar qé me vendim té formés sé preré i éshté ndaluar z. Arifi, para
datés 10 shtator 2019 kur éshté certifikuar, gé té jeté kandidat pér deputet.”

KQZ i bashkéngjiti pérgjigjes s€ vet edhe kérkesén pér certifikim té subjektit
politik PAI; formularin pér certifikim té kandidatit Etem Arifi; vendimin pér
certifikim té subjektit politik PAI; dhe Aktgjykimin e Gjykatés Supreme A.A.-
U.zh.nr.16/2017, té€ 19 shtatorit 2017.

Argumentet e dhéna nga palét pjesémarrése né seancén dégjimore publike

88.

Né seanceén dégjimore publike t€ 2 dhjetori 2020, pérfagésuesi i parashtruesit té
kérkeseés, pérfagésuesi i Kryetares sé Kuvendit, pérfagésuesi i Qeverisé, Kryetari
i Komisionit pér Legjislacion, Mandate dhe Imunitete, pérfagésuesi i KGJK-sé
dhe Kryetarja e KQZ-s€, paraqitén argumentet dhe kundér-argumentet e tyre
lidhur me rastin, si dhe u pérgjigjen né pyetjet e gjyqtaréve té Gjykatés , té cilat
Gjykata do t'i pérmbledhé né vijim.

Argumentet e pérfaqgésuesit té parashtruesve té kérkesés

89.

90.

1.

92.

93.

Pérfagésuesi i parashtruesve té kérkesés, gjaté prezantimit t€ qéndrimeve té
parashtruesve né seancén dégjimore publike, pérsériti kryesisht géndrimet dhe
argumentet t€ cilat jané paraqitur n€ kérkeseén fillestare. Ai ritheksoi pretendimet
dhe argumentet se vendimi i Kuvendit pér zgjedhjen e Qeverisé €shté né
kundérshtim me nenin 95, paragrafi 3, t€ Kushtetutés, né ndérlidhje me nenin 70
paragrafi 3 pika 6, té Kushtetutés. Kjo sepse Etem Arifi, i cili ka votuar pér
zgjedhjen e Qeveris€, nuk ka pasur mandat té vlefshém, si pasojé e Aktgjykimit té
Gjykatés sé Apelit, PAKR, nr. 328/19, té 20 gushtit 2019, pérmes té cilit ai ishte
dénuar me njé vit e tre muaj burgim. Prandaj, Etem Arifi e kishte humbur
mandatin, né bazé té nenit 70 paragrafi 3 pika 6, t€ Kushtetutés.

Si rrjedhojé, sipas pérfagésuesit té parashtruesve té kérkeseés, zgjedhja e Qeverisé
nuk ka pasur shumicén e votave t€ té gjithé deputetéve, marré parasysh faktin se
vota e Etem Arifit e cila ka qené voté pércaktuese né formimin e Qeveris€, si vota
e 61-té nga numri i pérgjithshém prej 120 deputetéve, ka gené e pavlefshme.

Sipas pérfagésuesit té parashtruesve té kérkesés, jané dy forma té kufizimeve té
sé drejtés pér t'u zgjedhur. Késhtu, papérshtatshmeéria pér t'u zgjedhur deputet e
kufizon té drejtén pasive zgjedhore t€ garantuar me nenin 45 té Kushtetuteés, i cili
pércakton se kjo e drejté “mund té kufizohet vetém me vendim gjygésor”.
Gjithashtu, kjo e drejté kufizohet edhe me nenin 55 té Kushtetutés, i cili pércakton
se “té drejtat dhe lirité mund té kufizohen vetém me ligj”.

Pérfagésuesi i parashtruesve té kérkesés, tutje, theksoi se sipas praktikés
gjygésore té GJEDNJ-s€ ky kufizim duhet té behet vetém me ligj “pér té siguruar
funksionimin e duhur té regjimit demokratik”. Sipas tij, Etem Arifit nuk i éshté
mohuar e drejta pér té kandiduar pér deputet né zgjedhjet parlamentare té 6
tetorit 2019, sipas nenit 45, paragrafi 1, té Kushtetutés, pér faktin se shqiptimi i
dénimit kryesor lidhur me kryerjen e veprés penale pérkatése nuk éshté
shogéruar me dénim plotésues [...]. Gjykata nuk ka nxjerr asnjé vendim gjyqésor
plotésues né kuptim t€ nenit 45, paragrafi 1 té Kushtetutés, lidhur me nenin 63 té
Kodit Penal dhe nenin 29 paragrafi 1, pika p té Ligjit pér Zgjedhjet e
Pérgjithshme, me té cilin ja kufizon kandidimin e personit né fjalé.

Por, sipas pérfagésuesit t€ parashtruesve té kérkeses, Etem Arifi nuk éshté dashur
té certifikohet si kandidat pér deputet, bazuar né nenin 55 té Kushtetutés, i cili
parasheh qé té drejtat dhe lirité mund té kufizohen vetém me ligj dhe,
rrjedhimisht, né nenin 29 té Ligjit pér Zgjedhjet e Pérgjithshme, i cili parasheh
g€ njé person éshté i afté t€ kandidojé si kandidat pér deputet, pérvec nése €shté
shpallur fajtor pér vepér penale me njé vendim pérfundimtar té gjykatés né tri (3)

94.

95.

96.

97.

98.

vitet e fundit. Pérfaqésuesi i parashtruesve té kérkesés theksoj se moszbatimi i
nenit 29 té Ligjit pér Zgjedhjet e Pérgjithshme éshté “papérgjegjesi totale
juridike e KQZ-sé”.

Pérfagésuesi i parashtruesve té kérkesés theksoi se ushtrimi i pushtetit politik nga
njeréz qé shkelin seriozisht ligjin mund te rrezikojé natyrén demokratike te
shtetit, duke shtuar se nj€ person qé nuk njehé standardet e sjelljes né shogériné
demokratike, mund té mos jeté i gatshém t'i bindet standardeve kushtetuese ose
ndérkombétare pér demokraciné dhe sundimin e ligjit. Pér mé tepér,
pérfagésuesi i parashtruesve té kérkesés ngriti pyetjen si €éshté e mundur qé
dikush nga burgu té pérfagésojé interesat e atyre g€ e kané zgjedhur.

Né lidhje me kété, pérfagésuesi i parashtruesit té kérkesés pretendoi se certifikimi
i kandidatit Etem Arifi nga KQZ-ja ka ndodhur edhe pér shkak se deputeti ka
génjyer me rastin e paraqitjes sé formularit, kur ka theksuar se kandidatura e tij
éshté né pérputhshméri me nenin 29, paragrafi 1 pikén (q). Kjo, sipas tij,
vértetohet edhe nga pérgjigja e KQZ-sé drejtuar Gjykatés, ku theksohet se
kandidati nuk e ka informuar KQZ-né se ishte i dénuar nga njé gjykaté me vendim
té formés sé preré, me dénimin me burgim mbi njé vit. Sipas tij, as KGJK-ja nuk
e ka njoftuar KQZ-né dhe as ndonjé institucion tjetér pér faktin se Etem Arifi
kishte njé vendim t€ formés sé€ preré, pérmes té cilit ishte dénuar me njé vit e tre
muaj burgim.

Pérfagésuesi i parashtruesve té€ kérkesés gjithashtu iu referua edhe Aktgjykimit
té Gjykatés Supreme, AA.-Uzh.nr.16/2017, sipas te€ cilit e drejta pér t'u zgjedhur
mund té kufizohet vetém me vendim gjyqésor plotésues. Sipas tij, Gjykata
Supreme pa asnjé bazé ligjore éshté kthyer né nenin 45 té Kushtetues, duke e
shpallur, né njéfar ményre, kundérkushtetues nenin 29, paragrafin 1 pika q, té
Ligjit pér Zgjedhjet e Pérgjithshme — gjé e cila nuk éshté né kompetence té késaj
gjykate.

ME tutje, pérfagésuesi i parashtruesve té kérkesés theksoi se Kuvendi deri mé 4
maj 2020 nuk ka gené i njoftuar se deputeti ne fjalé éshté dénuar me vendim té
formés sé preré. Késisoj, sipas parimit té standardit juridik té pérgjithshém,
efektet e vendimit fillojné t€ prodhojné pasoja juridike né momentin g€ pala, né
kéte rast Kuvendi, éshté njohur me pasojat e kétij vendim. Né rastin konkret kjo
do té thoté mé 4 maj 2020, pra, gjate legjislatures aktuale.

Pérfagésuesi i parashtruesve té kérkesés ka argumentuar se Dekreti i Presidentit
pér emérimin e z. Avdullah Hoti si kandidat pér Kryeministér nuk ka efekt juridik,
duke gené se procedura pér zgjedhjen e Qeverisé, né seancén e Kuvendit té 3
gershorit 2020, éshté ezauruar. Sipas pérfagésuesit té parashtruesve té kérkeses,
pasi qé Dekreti i Presidentit pér emérimin e z. Avdullah Hoti si kandidat pér
Kryeministér nuk ka efekt juridik, Gjykata Kushtetuese duhet té shpall€ vendimin
e kontestuar si jokushtetues dhe duhet t€ vendosé gé té shkohet né zgjedhje, “ose
situata té kthehet né piken zero”, pér sa i pérket zgjedhjes s€ Qeverisé, sipas
paragrafit 2 té nenit 95 té Kushtetuteés.

99.

100.

101.

102.

103.

104.

Argumentet e pérfagésuesit té Kryetares sé Kuvendit

Pérfagésuesi i Kryetares sé Kuvendit mbajti géndrimin se Kryetarja e Kuvendit
éshté njoftuar pér dénimin e Etem Arifit fillimisht nga mediat dhe menjéheré ka
kérkuar nga KGJK dhe Gjykata e Apelit qé té dorézojné né Kuvend vendimet
gjyqésore lidhur me rastin né fjalé.

Ai theksoi se pas pranimit té€ vendimeve gjyqésore nga KGJK, drejtuar Kryetares
sé Kuvendit, mé 4 maj 2020, Kryetarja e Kuvendit i éshté drejtuar Komisionit pér
Mandate dhe Imunitete t€ Kuvendit pér té kérkuar sqarime lidhur me statusin e
Etem Arifit né legjislaturén aktuale. Ky Komision nuk ka dhéné njé pérgjigje
specifike lidhur me ¢éshtjen né fjalé. Né ndérkohé Kuvendi pérmes vendimit té
kontestuar ka zgjedhur Qeveriné e re, me ¢’rast parashtruesit e kérkesés i ishin
drejtuar Gjykatés duke kérkuar qé Gjykata Kushtetuese té€ vlerésojé
kushtetutshmériné e vendimit té kontestuar, ku objekt shqyrtimi ishte edhe
vlefshmeéria e mandatit t€ Etem Arifit.

Né sqarimin e métutjeshém, pérfagéesuesit i Kryetares sé Kuvendit deklaroi se
Kryetarja e Kuvendit duke gené né dijeni qé parashtruesit e kérkesés kishin
paraqitur kérkesé pér vlerésimin e kushtetutshmeérisé sé€ vendimit té kontestuar
né Gjykatén Kushtetuese, nuk kishte ndérmarré veprime té tjera, duke pérfshiré
zévendésimin e deputetit né fjalé sipas legjislacionit né fuqi. Pérfagésuesi i
Kryetares sé Kuvendit, gjithashtu, konfirmoi se Etem Arifi éshté ende né listén e
deputetéve té Kuvendit t€ legjislaturés aktuale.

Argumentet e pérfaqgésuesit t¢ Komisionit pér Legjislacion, Mandate
dhe Imunitete

Kryetari i Komisionit pér Legjislacion, Mandate dhe Imunitete, gjaté paraqitjes
sé tij, njoftoi Gjykatén se géndrimet e kétij Komisioni jan€ qé asnjé dispozité e
Rregullores sé Kuvendit nuk flet pér rastet kur deputeti e humb mandatin Ipso
jure, pérvec né rastin si¢ pércaktohet me nenin 70, paragrafi 3, nénparagrafi 5 i
Kushtetutés, dhe nenin 25 paragrafi 1 pika e) e Rregullores s€ Kuvendit. Sipas tij,
Komisioni pérkatés pér Legjislacion, shqyrton ¢éshtjen e mandatit té deputetit
vetém né rastet si¢ pércaktohet me nenin 25 paragrafi 1, pika e) té Rregullores sé
Kuvendit, kur njé deputet mungon gjashté (6) muaj rresht né seancat e Kuvendit.
Andaj, ky Komision nuk ka obligime ligjore g€ t€ ndérmerr veprime né rastet kur
njé deputet humb mandatin si rezultat i kryerjes s€ njé vepre penale.

Argumentet e pérfagésuesit té Qeverisé

Pérfagésuesi i Qeverisé mbajti géndrimin se kérkesa e parashtruesve té kérkesés
duhet té shpallet nga Gjykata si kérkesé e papranueshme, “mbi frymeén e
papeérshtatshmerisé sé saj formale , té cilat do t’i lejojné Gjykatés Kushtetuese qé
ta shpallé si té papranueshme kérkesen né fjalé”.

Pérfagésuesi i Qeverisé, duke u thirrur n€ Opinionin e Komisionit t€ Venecias, té
datés 23 néntor 2018, “lidhur me perjashtimin e shkelésve té ligjit nga
parlamenti”, theksoi se lidhur me kufizimin e té drejtave zgjedhore “duhet té
ndiget njé kufizim legjitim, 1 cili té jet¢é i domosdoshém né njé shogéri
demokratike, ndérsa mjetet kufizuese dhe vete kufizimi duhet te jené

105.

106.

107.

108.

109.

110.

111.

proporcionale me qéllimin gé synohet té arrihet”. Sipas pérfaqésuesit té
Qeveris€, pavlefshméria e mandatit nga neni 70. 3 (6), si dhe pamundésia e
kandidimit nga neni 73.2 i Kushtetutés, né té€ cilat thirren parashtruesit e
kérkesés, jané dy gjera térésisht te ndryshme dhe nuk ndérlidhen me kufizimin e
té drejtave zgjedhore, nga neni 45 i Kushtetutés.

Ai gjaté argumentimit té géndrimit té Qeverisé shtoi se thelbi i problemit
kushtetues né rastin konkret nuk éshté nése Etem Arifi ka humbur apo nuk ka
humbur mandatin e vet si deputet né€ legjislaturén e gjashté, por nése ai ka pasur
kufizime gjygésore ndaj realizimit té té drejtave t€ tij kushtetuese, nga neni 45 i
Kushtetutés, pér kandidim né legjislaturén e shtaté.

Pérfagésuesi i Qeverisé, lidhur me faktin nése Etem Arifi ka pasur kufizime té té
drejtave té tij kushtetuese konform nenit 45 té€ Kushtetutés, theksoi se “neni 73.2
i Kushtetutés flet pér rastin e pamundésisé se kandidimit dhe jo pér kufizimin e
ndonjé té drejte kushtetuese sipas nenit 45 té Kushtetutés. Ne nenin 73.3 te
Kushtetutés kjo pamundesi ka té béjé me rastet kur njé person ka probleme me
zotesiné e veprimit”.

Lidhur me pretendimin e parashtruesve té kérkesés se humbja e mandatit té
deputetit prodhon momente kushtetuese, kur njé deputet dénohet me vendim
gjyqésor té formés sé preré, me dénim me burgim njé vit e mé shume,
pérfagésuesi i Qeverisé argumentoi se nése ndiqet njé qasje e tillé “ateéheré do té
krijohej pasiguri totale juridike, né té cilén nuk do te vlente asnjé garanci
kushtetuese, ndersa ndjekja e njé logjike té tillé do té nénkuptonte qe instituti
juridik 1 rehabilitimit né njé shoqgéri demokratike do te zhvishej nga c¢do
permbajtje’.

Pérfagésuesi i Qeveris€ mbajti géndrimin se Etem Arifi ka humbur mandatin e tij
si deputet kur €shté dénuar me Aktgjykimit PAKR.nr.328/2018, té Gjykatés sé
Apelit, t€ 28 marsit 2019, dhe, sipas tij, njé deputet e humb mandatin vetém njé
heré. Né rastin konkret Etem Arifi e kishte humbur mandatin kur pér heré té paré
ishte dénuar me Aktgjykimin e lartcekur dhe gé kishte té bénte me legjislaturén
e kaluar dhe jo mé legjislaturé aktuale.

Gjithashtu, sipas pérfagésuesit té Qeveris€, nése Gjykata vleréson se Etem Arifi
nuk ka pasur mandat t€ vlefshém, atéheré ai mban géndrimin se Qeveria éshté
zgjedhur me numeér té mjaftueshém té votave, marré parasysh faktin se pasi qé
mandati i Etem Arifit ka qené i pavlefshme, atéheré Kuvendi ka pasur gjithsej 119
deputet me mandat té vlefshém. Rrjedhimisht, sipas tij, vendimi i kontestuar ka
marré shumicén e votave té té gjithé deputetéve té Kuvendit qé kané pasur
mandat té vlefshém, respektivisht 60 vota.

Argumentet e pérfaqgésuesit té¢ KGJK-sé
Pérfagésuesi i KGJK-sé sqaroi se KGJK nuk ka asnjé detyrim ligjor specifik qé té
njoftojé institucionet e Republikés sé Kosovés né rast se ndonjé deputet i

Kuvendit dénohet me vendim t€ formés sé€ preré.

Ai mé tutje sqaroi se, megjithése nuk ekziston njé detyrim ligjor, KGJK vihet né
lévizje vetém me kérkesé t€ paléve, ashtu si¢ ka vepruar edhe né rastin konkret

112.

113.

114.

115.

116.

pas kérkesés sé 30 prillit 2020 té Kryetares s€ Kuvendit, ku KGJK ka dorézuar né
Kuvend kopjet e aktgjykimeve me té cilat Etem Arifi ishte shpallur fajtor pér vepér
penale, duke pérfshiré Aktgjykimin e Gjykatés sé Apelit, PAKR 328/19, té 20
gushtit 2019 dhe Aktgjykimin PML. Nr. 380/20, té Gjykatés Supreme, t€ 30
janarit 2020. M€ tej, ai shtoi se KGJK vazhdimisht ka ofruar informata té tilla kur
késaj té fundit i éshté kérkuar nga KQZ, ose nga institucione t€ tjera.

Argumentet e Kryetares sé KQZ-sé

Kryetarja e KQZ-sé theksoi se KQZ zbaton legjislacionin zgjedhor qé rregullon
céshtjet lidhur me aplikimin pér certifikim té subjekteve politike dhe
kandidatéve, procedurat pér certifikimin e subjekteve politike dhe kandidatéve té
tyre, arsyet e refuzimit té kérkesés pér certifikim, ankesat e aplikuesve pér
certifikim, shqyrtimin e aplikacioneve, si dhe térhegjen apo zévendésimin e
kandidatéve té subjekteve politike.

Sa i pérket pikés (q) té paragrafit 1 t€ nenit 29 té Ligjit pér Zgjedhjet e
Pérgjithshme, qé pércakton se personat qé paraqiten né listén e votuesve duhet
té mos jené shpallur fajtor pér vepér penale me njé vendim pérfundimtar té
gjykatés né tri vitet e fundit, Kryetarja e KQZ-sé sqaroi se sipas Aktgjykimit AA.-
Uzh.nr.16/2017 té Gjykatés Supreme, kjo dispozité éshté interpretuar nga
Gjykata Supreme ashtu gé askujt nuk mund t'i mohohet e drejta pér t€ garuar né
zgjedhje nése njé e drejté e tillé nuk i éshté hequr me vendim gjyqésor, e qé do té
thoté se kandidati duhet me vendim té formés sé€ preré té shpallet fajtor dhe
gjykata t’i keté shqiptuar dénimin plotésues “hegjen e té drejtés pér tu zgjedhur”.
Andaj, Kryetarja e KQZ-sé sqaroi se vetém nése KQZ-ja do té kishte hasur né
vendim gjyqésor pér “hegjen e té drejtés per tu zgjedhur” do e merrte né
konsideraté pér té mos rekomanduar, gjegjésisht mos certifikuar ndonjé kandidat
té ndonjé subjekti politik.

Lidhur me Vendimin e lartcekur té Gjykatés Supreme, Kryetarja e KQZ-sé theksoi
se i njéjti éshté i debatueshém dhe me té cilin ajo personalisht nuk pajtohet.

Kryetarja e KQZ-sé, mé tej, sqaroi para Gjykatés se, pas Aktgjykimit té Gjykatés
Supreme AA..Uzh.nr.16/2017, KQZ-ja kishte lejuar certifikimin e 87 kandidatéve,
té cilét meé pare ishin decertifikuar nga KQZ-ja (pasi g€ kjo e fundit kishte marre
informata nga KGJK-ja se kandidatét ishin té dénuar pér vepra penale gjate tri
viteve té fundit).

Lidhur me Etem Arifin, Kryetarja e KQZ-sé informoi se né aplikacionin e
paraqitur dhe té nénshkruar nga Etem Arifi, ai zotohej se plotésonte té gjitha
kushtet pér tu kandiduar pér deputet dhe se ai askund nuk kishte theksuar se
ishte i dénuar pér vepér penale

Dispozitat e réndésishme té Kushtetutés, ligjeve dhe akteve nénligjore

Kushtetuta e Republikés sé Kosovés

Neni 45 [Té Drejtat Zgjedhore dhe té Pjesemarrjes]

1. Cdo shtetas i Republikes sé Kosovés gé ka arritur moshén tetémbédhjeté
vjec, qofté edhe diten e zgjedhjeve, gézon té drejten té zgjedhé dhe te zgjedhet,
me pérjashtim kur kjo e drejté i kufizohet me vendim gjyqgésor.

[...]
Neni 64 [Struktura e Kuvendit]

1. Kuvendi ka njéqind e njézet (120) deputeté té zgjedhur me votim te
fshehte bazuar né listat e hapura. Vendet né Kuvend ndahen midis té gjitha
partive, koalicioneve, nismave qytetare dhe kandidatéve té pavarur, né
pérpjesétim me numrin e votave té vlefshme, té fituara prej tyre, né zgjedhjet
pér Kuvendin.

Neni 70 [Mandati i Deputetéve]

. Deputetét e Kuvendit jané pérfagésues té popullit dhe nuk i nénshtrohen
asnjé mandati detyrues.

. Mandati i deputetit t¢ Kuvendit té Kosovés fillon diten e certifikimit té
rezultatit té zgjedhjes.

. Mandati i deputetit mbaron ose béhet i pavlefshém, nése:

(1) nuk bén betimin;

(2) jep doréehegjen;

(3) emérohet anétar i Qeverisé sé Kosoveés;

(4) pérfundon mandati i Kuvendit;

(5) mungon gjashté (6) muaj rresht né seancat e Kuvendit. N€ raste té
vecanta, Kuvendi i Kosovés mund té vendosé ndryshe;

(6) denohet me vendim gjyqgésor té formés sé preré pér vepér penale me
njé ose mé shume vjet burgim;

(7) ajo/ai vdes.

4. Vendet e liruara té deputetéve né Kuvend, plotésohen menjéheré, né
pajtim me kété Kushtetuté dhe me ligjin.

[...]
Neni 71 [Kualifikimet dhe Barazia Gjinore]
1. Secili shtetas i Republikés sé Kosovés i cili eshté tetémbedhjete (18) vjec ose
mé i madh dhe pérmbush kriteret ligjore, mund té jeté kandidat per deputet.
2. Pérbérja e Kuvendit té Kosovés do té respektoj parimet e barazisé gjinore
té cilat jané té pranuara né pajtim me parimet ndérkombétare.
Neni 72 [Papajtueshméria]

Deputeti i Kuvendit té Kosovés nuk mund té mbajé ndonjé post ekzekutiv né
administratén publike ose né ndonjé ndérmarrje né pronési publike, dhe as

té ushtroje ndonjé funksion tjetér ekzekutiv, sikurse éshté percaktuar me ligj.

Neni 73 [Pamundésia e Kandidimit]

1.

Nuk mund té kandidohen dhe as té zgjidhen deputeté té Kuvendit, pa hequr
doré paraprakisht nga detyra e tyre:

(1) gjyqtarét dhe prokurorét;

(2) pjesétaret e Forces sé Sigurisé té Kosoves;

(3) pjesétaréet e Policisé sé Kosovés;

(4) pjesetaret e Doganave té Kosovés;

(5) pjesétarét e Agjencisé sé Kosovés pér Inteligjencé;

(6) udhéhegésit e agjencive té pavarura;

(7) pérfagésuesit diplomatikeé;

(8) kryetaret dhe anétarét e Komisionit Qendror té Zgjedhjeve.

2. Nuk mund té kandidohen pér deputeté personat e privuar nga zotésia
Jjuridike pér té vepruar, me vendim pérfundimtar té gjykatés.

3. Kryetaret dhe zyrtarét e tjere, té cilet mbajné pérgjegjési ekzekutive né
nivel komune, nuk mund té zgjidhen si deputeté té Kuvendit pa hequr doré
paraprakisht nga detyra e tyre.

Neni 74 [Ushtrimi i Funksionit]

Deputetét e Kuvendit té Kosovés ushtrojné funksionin e tyre né interesin mé
té miré té Republikés sé Kosovés dhe né pajtim me kété Kushtetuté, ligjet dhe
rregullat e procedurés sé Kuvendit.

[...]
Neni 75 [Imuniteti]

1. Deputetét e Kuvendit gézojné imunitet nga ndjekja penale, padité civile
ose shkarkimi pér veprimet dhe vendimet e tyre brenda fushéveprimit té
pérgjegjésive té tyre si deputeté té Kuvendit. Imuniteti nuk pengon ndjekjen
penale té deputetéve té Kuvendit pér veprimet e ndérmarra jashté
fushéveprimit té pérgjegjésive sé tyre si deputeté té Kuvendit.

2. Deputeti i Kuvendit nuk mund té arrestohet dhe as ndalohet pérderisa
éshté duke kryer detyrat e tij/saj si deputet i Kuvendit, pa pélqgimin e
shumicés sé té gjithé deputetéve té Kuvendit.

Neni 95 [Zgjedhja e Qeverise]

1. Pas zgjedhjeve, Presidenti i Republikés sé Kosovés i propozon Kuvendit
kandidatin pér Kryeministér, né konsultim me partiné politike ose
koalicionin gé ka fituar shumicén e nevojshme né Kuvend pér té formuar
Qeveriné.

2. Kandidati per Kryeminister, jo mé voné se pesembédhjeté (15) dité pas
emérimit, paraqet pérbérjen e Qeverisé para Kuvendit té Kosovés dhe kérkon
miratimin nga ana e Kuvendit.

3. Qeveria konsiderohet e zgjedhur nése merr shumicén e votave té té gjithé
deputetéve té Kuvendit té Kosovés.

4. Neése perbérja e propozuar e Qeverisé nuk merr shumicén e votave té
nevojshme, Presidenti i Republikés sé Kosovés, brenda dhjeté (10) ditésh
eméron kandidatin tjetér sipas sé njéjtes procedure. Nése as herén e dyteé nuk

zgjidhet Qeveria, atéheré Presidenti i Kosovés i shpall zgjedhjet, té cilat duhet
té mbahen jo mé voné se dyzet (40) dité nga dita e shpalljes sé tyre.

5. Nese Kryeministri jep doréhegjen ose péer arsye té tjera, posti i tij/saj
mbetet 1 liré, Qeveria bie, dhe Presidenti i Republikés sé Kosovés, né
konsultim me partité politike ose koalicionin gé ka fituar shumicén né
Kuvend, mandaton kandidatin e ri, pér té formuar Qeveriné.

6. Anetaret e Qeverisé pas zgjedhjes, japin betimin para Kuvendit. Teksti i
betimit rregullohet me ligj.

Ligji nr. 03/1-073 pér Zgjedhjet e Pérgjithshme né Republikén e Kosovés
(i ndryshuar dhe plotésuar me Ligjin Nr. 03/L-256)

Neni 29
Pérshtatshmeéria/Aftésia e Kandidatit

29.1 Cilido person emri i té cilit paragqitet né Listén e Votuesve éshté i afté pér
certifikim st kandidat pérvec¢ nése ai apo ajo éshté:

a) gjykatés apo prokuror né Kosové ose gjetké;

b) pjesétar i Forcés sé Sigurisé sé Kosovés;

¢) pjesétar i Policisé sé Kosovés;

d) pjesétar i Shérbimit Doganor té Kosovés;

e) pjesétar i Agjencisé sé Kosovés pér Inteligjence;

f) kryesues i njé agjencie té pavarur;

g) pérfagésues diplomatik;

h) kryesues apo anétar i KQZ-sé;

1) pjesétar i PZAP-it;

j) anétar i Komisionit Komunal té Zgjedhjeve;

k) pjesétar i forcave té armatosura té ndonjé shteti;

[) pjesétar i ndonjé force policore apo té njé trupi té ngjashém;

m) duke vuagjtur dénimin e shqiptuar nga Tribunali Penal
Ndérkombétar pér ish-Jugosllaviné;

n) nén akuzeé nga Tribunali dhe ka déshtuar té veprojé né pérputhje me
urdhrin pér t'u paraqitur para Tribunalit;

0) me ané té vendimit té gjykatés, perfshiré edhe vendimin e PZAP-it i
eshté hequr e drejta per té gené kandidat;

p) me ané té vendimit té gjykates, i éshté hequr e drejta pér té gené
kandidat;

q) 1 shpallur fajtor pér vepér penale me njé vendim perfundimtar té
gjykatés né tri (3) vitet e fundit;

r) ka deshtuar té paguajé gjobén e véné nga PZAP-i apo KQZ-ja; ose

s) ka déshtuar ti pérmbahet ndonjé urdhri té PZAP-it.

[...]

29.4 Nése kandidati i cili éshté certifikuar nga KQZ-ja éshté apo ka arritur
statusin sipas té cilit ai apo ajo humb aftésiné per té gené kandidat sipas
dispozitave té paragrafit 1 té ketij neni, ai person decertifikohet nga
Komisioni Qendror i Zgjedhjeve dhe largohet nga lista e kandidatéve té
subjektit politik né fjale.

Neni 112
Zeévendeésimi 1 Anétaréve té Kuvendit

112.1 Vendet e shpérndara ne pérputhje me keté Ligj mbahen personalisht
nga kandidatet e zgjedhur dhe jo nga subjekti politik. Mandati i anétarit nuk
do té ndryshohet apo ndérpritet para se té pérfundoj mandati pérvec ne
rastet vijuese:

a) dénimi i anétarit pér vepér penale pér té cilen ai apo ajo éshté
dénuar me burgim sikurse parashikohet me ané té nenit 69.3 (6) [70.3
(6)] té Kushtetutés;

b) deshtimi i anétarit gé té marreé pjesé né seancat e Kuvendit apo té
Komiteteve pér gjashté (6) muaj radhazi, anétar i té cilave ai apo ajo
jané, pérveg nése jepet ndonjé arsye bindése né pajtim me Rregullat e
Kuvendit;

¢) humbja e mandatit té anétarit, sipas nenit 29 té kétij ligji;

[...]

112.2 Njé anétar i Kuvendit té Kosovés mandati i té cilit pérfundon né pajtim
me nenin 112.1 zévendésohet si vijon:

a) nga kandidati i ligishéem né radhé i té njéjtés gjini 1 cili ka fituar
numrin mé té madh té votave té listés sé riorganizuar té kandidatéve té
Subjektit Politik né emér té sé ciles garoi anétari;

b) nése nuk ka ndonjé kandidat tjeter té ligishém me gjini té njéjté nga
lista e kandidatéve, nga kandidati i radhés i cili ka fituar numrin mé té
larté té votave né listén e kandidatéve;

¢) nése nuk ka kandidat tjeré té ligjshém né listen e kandidatéve, shkon
kandidati i ardhshém legjitim nga lista e kandidatéve té etnitetit politik
gé ka pasur koeficientin mé té madh té votave sipas formulés sé
pércaktuar né nenin 111.4 té kétij ligji nga zgjedhjet e fundit té té njéjtit
lloj; dhe

d) nése anétari éshté kandidat 1 pavarur, shkon kandidati i ardhshém
legjitim nga lista e kandidatéve té etnitetit politik qé ka pasur
koeficientin mé té madh té votave sipas formulés sé pércaktuar né nenin
111.4 té kétij ligji.

112.3 Pasi gé njé ulése té mbetet e zbrazét, Kryetari i Kuvendit i bén kérkese
me shkrim Presidentit per mbushjen e uléses sé zbrazét. Njé kérkesé e tillé
duhet té perfshij edhe sqarimin se pse u lirua kjo ulése.

112.4 Pas pranimit té kérkesés sipas paragrafit 3 té ketij neni, nése sqarimi i
dhéné éshté 1 mjaftueshém, Presidenti duhet té kerkojé nga KQZ-ja té
rekomandojé emrin e personit per ta mbushur vendin e liré. KQZ-ja duhet gé
né afatin prej pesé (5) ditéve té punés nga momenti i marrjes sé kérkeses, t'ia
ofrojé Presidentit emrin [e] radhés sé personit té ligishém sipas paragrafit 2
té ketij neni.

Ligji nr. 03/1-111 pér té Drejtat dhe Pérgjegjésité e Deputetit

Neni 5
Mandati i deputetit

[...]

2. Mandati i deputetit fillon gé nga momenti i certifikimit t¢ mandatit nga
ana e autoritetit kompetent né pérputhje me ligjin. Mandati i deputetéve té
peérbérjes paraprake té Kuvendit pérfundon po té njéjtén dité.

[...]

Neni 8
Pérfundimi i Mandatit

1. Mandati i Deputetit/es pérfundon para kohe:
[...]

1.6. nése me vendimin e formés sé preré té gjykatés dénohet pér veper
penale me vuajtje té dénimit pér njé ose mé shumé vjet burg;

Rregullorja e Kuvendit té Republikés sé Kosovés

“Neni 9
Kryesimi i mbledhjes konstituive té legjislaturés sé Kuvendit

[...]

3. Kryesuesi i mbledhjes konstituive té legjislatures seé Kuvendit, pas hapjes
sé mbledhjes dhe paragqitjes sé rendit té dites, kérkon nga partité politike té
pérfagésuara né Kuvend ta caktojné nga njé pérfagésues né Komisionin e
pérkohshém pér verifikimin e kuorumit dhe té mandateve.

4. Komisioni 1 pérkohshém e shqyrton dokumentacionin pérkatés té
zgjedhjeve, ia paraqet Kuvendit raportin pér vlefshmeriné e mandateve té
deputetéve té Kuvendit dhe e verifikon kuorumin né mbledhjen konstituive té
legjislatures sé Kuvendit.

Neni 22
Imuniteti i deputetit té Kuvendit

1. Deputeti gézon imunitet, né pajtim me Kushtetutén.

[...]

4. Imuniteti i deputetit fillon né diten e verifikimit t¢ mandatit dhe mbaron
me pérfundimin e mandatit té tij.

5. Kuvendi, pérjashtimisht nga paragrafi 4 i kétij neni, mund t’ia heqe
imunitetin deputetit para mbarimit té mandatit.

6. Kéerkesen per hegjen e imunitetit té deputetit e bén organi kompetent pér

ndjekje penale. Vendimin per hegjen e imunitetit té deputetit e merr Kuvendi,
né pérputhje me rekomandimet e Komisionit pér Mandat, Imunitet dhe
Rregullore.
7. Masa e ndalesés ose e arrestit mund té merret ndaj deputetit edhe pa
hegjen paraprake té imunitetit nga Kuvendi, né rastin kur deputeti kryen
vepér té rendé penale, ge éshté e denueshme me pesé (5) e mé shumé vjet
burgim.

Neni 23
Procedura e hegjes sé imunitetit

1. Kerkesén pér hegjen e imunitetit té deputetit, bashké me dokumentet e
tjera pércjellése, organi kompetent i ndjekjes penale ia parashtron Kryetarit
té Kuvendit. Kérkesén e organit té ndjekjes, s¢é bashku me dokumentet
percjellése, Kryetari, brenda 48 oréve, ia dérgon Komisionit per Mandat,
Imunitet dhe Rregullore.

2. Komisioni pér Mandat, Imunitet dhe Rregullore, brenda 30 ditésh, pas
marrjes sé kérkesés nga paragrafi 1 1 kétij neni, e shqyrton kérkesén dhe
Kuvendit ia paraget raportin me rekomandime.

3. Komisioni e njofton deputetin, imuniteti i té cilit kerkohet té higet, per
kerkesen dhe pér kohén e shqyrtimit té saj né komision.

4. Deputeti ftohet té marré pjesé né mbledhjen e Komisionit dhe né
mbledhje plenare pér ti dhéné shpjegimet dhe vérejtjet rreth ¢éshtjes.

5. Mospjesémarrja e deputetit té ftuar né mbledhje nuk e pengon
Komisionin dhe Kuvendin té vendosin edhe pa praniné e tij.

6. Kuvendi e shqyrton raportin me rekomandimet e Komisionit mé sé voni
né mbledhjen e dyté té radhés. Né fillim té shqyrtimit té ¢eshtjes, fjala i jepet
deputetit per té dhéné shpjegime dhe pér tiu pérgjigjur pyetjeve té
deputetéve.

7. Pér hegjen e imunitetit té deputetit Kuvendi vendos me vota té fshehta té
shumicés sé deputetéve té Kuvendit.

[...]

Neni 25
Humbja e statusit té deputetit té Kuvendit

1. Deputeti i Kuvendit e humb mandatin, nése:

a) nuk e bén betimin,
b) jep doréhegje,
¢) pérfundon mandati i Kuvendit,
d) dénohet pér njé vepér penale me burgim pér njé periudhé kohore prej
njé (1) e mé shumeé vjet,
e) né periudhén gjashtémujore nuk merr pjesé né asnjé mbledhje te
Kuvendit. Nese deputeti nuk ia déshmon faktet bindése pér céshtjen
Kryetarit te Kuvendit, Kryetari e kérkon rekomandimin e Komisionit pér
Mandat, Imunitet dhe Rregullore. Pas rekomandimit té Komisionit
Kryetari ia propozon Kuvendit pushimin e funksionit té deputetit.
Kuvendi vendos pér ¢éshtjen né mbledhje té radhés;
f) me vendim té formés sé preré té gjykatés nése éshté konstatuar
mungesa e aftesisé sé tij juridike per té vepruar,
g) vdes.
2. Per rastet nga pika 1. e) e kétij neni, deputeti mund tia paraqesé
Kuvendit me shkrim argumentet pér ti1 treguar arsyet bindése per
mospjesémarrje né mbledhje dhe i lejohet ti drejtohet Kuvendit, nése
déshiron.
3. Vendet e liruara té deputetéve, né ¢farédo rasti qé pércaktohen me kété
rregull, plotésohen né pérputhje me nenin 70.4 té Kushtetutés sé Republikées
sé Kosovés dhe me nenin 112 té Ligjit pér zgjedhjet e pérgjithshme.

[...]
SHTOJCA Nr.2 e Rregullores sé Kuvendit

Komisioni pér Legjislacion, Mandate, Imunitete, Rregulloren e Kuvendit dhe
Mbikéqyrjen e Agjencisé Kundér Korrupsionit (Sipas Vendimi té Kuvendit
07-V-008 i datés 13.2.2020)

Fushéveprimi i kétij Komisioni pérfshin:
“[...]
- Interpretimin e Rregullores sé Kuvendit, kur kérkohet nga Kuvendi;
- Shqyrtimin e kérkesave pér hegjen e Imunitetit dhe té Mandatit té
deputetéve dhe ia paraqet rekomandimet Kuvendit;

[..]"
Kodi nr. 04/L-082 Penal i Republikés sé Kosovés
“DENIMET PLOTESUESE

Neni 62
Dénimet plotésuese

1. Dénimi plotésues mund té shqiptohet sé bashku me dénimin kryesor ose
alternativ.
2. Denimet plotésuese jané:

2.1  hegja e té drejtés pér t'u zgjedhur;

[...]

Neni 63
Hegja e té drejtés pér t'u zgjedhur

Gjykata ia heq kryesit té vepreés penale té drejtén pér tu zgjedhur prej njé (1)
deri né katér (4) vjet, nése ai person, me géllim gé té zgjidhet, kryen ndonjé
nga veprat penale kunder té drejtave té votimit ose vepér tjetér penale per té
cilén éshté paraparé dénimi me sé paku dy (2) vjet burgim.”

Neni 336
Mashtrimi me subvencione

1. Kushdo gé né lidhje me aplikimin pér marrjen, vazhdimin ose
modifikimin e kushteve pér marrjen e njé subvencioni, i paraget organit
kompetent té dhéna té pasakta apo jo té plota, e gé eshté kusht per
aprovimin, vazhdimin apo modifikimin e subvencionit, ose fsheh té dhénat e
tilla né kundérshtim me detyrimin pér té zbuluar té dhénat e tilla organit
kompetent, dénohet me gjobé ose me burgim deri né pesé (5) vjet.

2. Kushdo gé pérdor subvencionin e tillé né shkelje té ligjit ose pér tjera
géllime nga ato pér té cilat éshté dhéné subvencioni nga dhénési i
subvencionit, dénohet me gjobe ose me burgim deri né pesé (5) vjet.

3. Nése vepra penale nga paragrafi 1. ose 2. 1 kétij neni rezulton né dobi
pasurore ose né dem pasuror gé tejkalon shumén prej njézetepesémijé
(25.000) Euro, kryesi denohet me burgim prej njé (1) deri né teté (8) vjet.

[...]
Kodit Nr. 04/L-123 i Procedurés Penale

Neni 407
Ankesa né Gjykatén Supreme kundér aktgjykimit té Gjykatés sé Apelit

1. Ankesé kundér aktgjykimit té Gjykatés sé Apelit mund té paraqitet né
Gjykatén Supreme té Kosovés né rastin kur Gjykata e Apelit e ndryshon
aktgjykimin lirues té gjykatés themelore dhe e zévendéson me aktgjykim
dénues pér té akuzuarin ose kur me aktgjykimin e Gjykates Themelore, ose
Gjykatés sé Apelit i éshté shqiptuar dénimi me burg té pérjetshém.

Neni 485
Forma e preré dhe ekzekutueshméria e vendimit

1. Aktgjykimi merr formeé té preré kur mé nuk mund té kundérshtohet me
ankesé ose kur nuk lejohet ankesé.

2. Aktgjykimiiformés sé preré ekzekutohet kur éshteé bére dorézimi dhe kur
pér ekzekutimin e tij nuk ka pengesa ligjore. Né qofté se nuk éshté
parashtruar ankesé ose palét kané hequr doré nga e drejta né ankesé apo
jané térhequr nga ankesa e parashtruar, aktgjykimi konsiderohet i
ekzekutueshém pas kalimit té afatit pér ankesé apo nga dita e hegjes doré ose
e térheqjes sé ankeses.

[...]

Pranueshmeéria e kérkesés

117. Gjykata sé pari vleréson nése kérkesa i plotéson kriteret e pranueshmérise, té

118.

119.

pércaktuara me Kushtetuté dhe té specifikuara me tej me Ligj e me Rregullore té
punes.

Neé keéte vazhdé, Gjykata i referohet paragrafit 1 t€ nenit 113 [Juridiksioni dhe
Palét e Autorizuara], t€ Kushtetutés, i cili pércakton:

“Gjykata Kushtetuese vendos vetém pér rastet e ngritura para Gjykatés né
meényré ligjore nga pala e autorizuar’.

Pérvec késaj, Gjykata po ashtu i referohet nenit 113.5 té Kushtetutés, i cili
pércakton:

“Dhjeté (10) a mé shumé deputeté té Kuvendit té Kosoveés, brenda njé afati
prej teté (8) ditesh nga dita e miratimit, kané té drejté té kontestojné
kushtetutshmériné e cfarédo ligji ose vendimi té miratuar nga Kuvendi, si
peér permbajtjen, ashtu edhe pér procedurén e ndjekur”.

120.

121.

122,

123.

124.

125.

Gjykata konstaton se kérkesa éshté paraqgitur nga 17 (shtatémbédhjet€) deputeté
té Kuvendit, né pajtueshméri me nenin 113.5 té Kushtetutés. Prandaj,
parashtruesit e kérkesés jan€ palé e autorizuar pér té paraqitur kété kérkese.

Né vijim, Gjykata merr parasysh nenin 42 [Saktésimi i kérkesés], té Ligjit, i cili
pércakton se kérkesa e paraqitur sipas nenit 113.5 té€ Kushtetutés duhet té
pérmbajé:

1.1. emrat dhe nénshkrimet e té gjithé deputetéve té Kuvendit qé kontestojné
kushtetutshmériné e ligjit apo vendimit té nxjerré nga ana e Kuvendit té
Republikés sé Kosovés;
1.2. dispozitat e Kushtetutés apo té ndonjé akti apo ligji gé ka té béjé me kété
kérkese; dhe

1.3. paraqitjen e provave mbi té cila mbéshtetet kontesti”.

Gjykata, po ashtu, i referohet rregullit 74 [Kérkesa né pajtim me nenin 113. 5 té
Kushtetutés dhe me nenet 42 dhe 43 té Ligjit], t€ Rregullores sé punés, qé
parasheh:

“TI..]

(2) Kérkesa e parashtruar sipas kétij rregulli, duhet, inter alia, té paraqesé
informatat e méposhtme:
(a) emrat dhe nénshkrimet e té gjithé deputetéve té Kuvendit gé
kontestojné kushtetutshmeérinée e njé ligji ose té njé vendimi té miratuar
nga Kuvendi i Republikeés sé Kosovés;
(b)  dispozitat e Kushtetutés ose té aktit tjetér ose legjislacionit
relevant pér kété kerkese; dhe
(c)  provat mbi té cilat mbéshtetet kontesti.
(3) Parashtruesit i bashkéngjisin kérkesés njé kopje té ligjit té kontestuar ose
vendimit té miratuar nga Kuvendi, regjistrin dhe nénshkrimet personale té
deputetéve gé paragesin kérkesén dhe autorizimin e personit gé i pérfagéson
ata para Gjykates”.

Gjykata véren se parashtruesit e kérkesés shénuan emrat e deputetéve dhe
nénshkrimet e tyre; paraqgitén autorizimin pér personin g€ i pérfagéson ata para
Gjykatés; specifikuan vendimin g€ kontestojné dhe dorézuan kopjen e tij; iu
referuan dispozitave specifike kushtetuese, me té cilat ata pretendojné se vendimi
i kontestuar nuk €shté né pajtueshmeri; si dhe paraqitén prova dhe déshmi pér té
mbéshtetur pretendimet e tyre. Andaj, Gjykata konsideron se kriteret e
pércaktuara me nenin 42 té Ligjit dhe té specifikuara meé tej me rregullin 74 té
Rregullores s€ punés jané plotésuar.

Pér sa i pérket afatit té pércaktuar pér té paraqitur kérkesen, qé éshte 8 (teté) dite
nga data e miratimit t€ aktit té€ kontestuar, Gjykata véren se vendimi i kontestuar
éshté miratuar meé 3 gershor 2020, ndérsa kérkesa éshté parashtruar né Gjykaté
mé 11 gershor 2020.

Neé lidhje me kété, Gjykata rikujton g€, né pajtim me rregullin 30 (1) té
Rregullores sé punés, afati i fundit pér dorézimin e kérkesés, “kur periudha
shprehet me dité, ajo duhet té llogaritet duke filluar nga dita pasuese pasi kishte
ndodhur njé ngjarje”.

127.

128.

N€ rastin e kérkesés sé tanishme, kjo €shté dita e nesérme pas miratimit té
vendimit t€ kontestuar. Rrjedhimisht, Gjykata konstaton se kérkesa u parashtrua
brenda afatit kohor té pércaktuar me nenin 113. 5 té Kushtetutés.

Pér sa meé sipér, Gjykata konstaton se parashtruesit kané plotésuar kushtet e
pranueshmeérisé, t€ pércaktuara me Kushtetuté dhe té specifikuara mé tej me Ligj
e me Rregullore t€ punés.

Prandaj, Gjykata e shpall€ kérkesén té pranueshme dhe né vijim do té shqyrtojé
meritat e saj.

Meritat e kérkesés

129.

130.

131.

Gjykata fillimisht rikujton se parashtruesit e kérkesés kérkojné vlerésimin e
kushtetutshmeérisé sé vendimit t€ kontestuar, duke pretenduar se ky i fundit éshté
né kundérshtim me paragrafin 3 té nenit 95 [Zgjedhja e Qeveris€], né lidhje me
nénparagrafin 6 té paragrafit 3 té nenit 70 [Mandati i Deputetéve], té
Kushtetutés.

Gjykata thekson se ¢éshtja kushtetuese g€ ngritin parashtruesit né kérkesén e tyre
ndérlidhet me pérputhshmériné me Kushtetutén té vendimit té kontestuar,
pérmes té€ cilit Kuvendi, mé 3 qershor 2020, kishte zgjedhur Qeveriné.
Parashtruesit e kérkesés pretendojné se procedura e ndjekur nga Kuvendi pér
zgjedhjen e Qeverisé ishte né kundérshtim me paragrafin 3 té nenin 95 [Zgjedhja
e Qeverisé], t€ Kushtetutés, i cila parash se “Qeveria konsiderohet e zgjedhur nése
merr shumicén e votave té té gjithé deputetéve té Kuvendit” e €, bazuar né nenin
64 [Struktura e Kuvendit] ku parashihet se Kuvendi i Kosové i ka 120 deputeté,
nénkupton gé pér té zgjedhur Qeveriné nevojitet qé 61 deputeté té Kuvendit té
votojné “pér” zgjedhjen e Qeverisé. Sipas parashtrueseve, kjo shkelje ka ndodhur
sepse gjaté procedurés pér nxjerrjen e vendimit t€ kontestuar, Kuvendi ka
vepruar né kundérshtim me nenin 70 [Mandati i Deputetéve], paragrafi 3,
nénparagrafi 6.

Né kété sfond, argumentin e tyre parashtruesit e kérkesés e ndértojné duke
theksuar se, pérkundér faktit qé sipas paragrafit 3 t€ nenit 95 pér t'u zgjedhur
Qeveria, jané té nevojshme 61 vota té vlefshme t€ deputetéve, né votimin e
zhvilluar né Kuvend pér zgjedhjen e Qeveris€, mé 3 gershor 2020, kané gené té
vlefshme vetém 60 vota té€ deputetéve. Kjo pasi, sipas tyre, vota e Etem Arifit éshté
llogaritur si voté e 61-t€ pér zgjedhjen e Qeveris€, pérkundér faktit g€ mandati i
tij si deputet nuk ka gené i vlefshém pér arsye se ai éshté dénuar me vendim té
formés s€ preré pér vepér penale me dénim mbi njé vit burgim. Sipas
parashtrueseve té kérkesés, kjo do té thoté se Etem Arifi automatikisht ka
humbur mandatin e tij si deputet, konform nénparagrafit 6 t€ paragrafit 3 t€ nenit
70 té Kushtetutés, qé pércakton se mandati i deputetit mbaron ose béhet i
pavlefshém nése ai/ajo “dénohet me vendim gjyqésor té formés sé preré pér
vepér penale me njé ose mé shume vjet burgim”. Lidhur me kété, parashtruesit
pretendojné se mandati i Etem Arifit éshté béré i pavlefshém ditén kur Kuvendi
éshté informuar se deputeti né fjalé éshté i dénuar pér vepér penale me burgim
me dénim mbi njé vit.

132.

133.

134.

135.

136.

Rrjedhimisht, parashtruesit e kérkesés argumentojné se zgjedhja e Qeverisé
pérmes vendimit té kontestuar, duke u miratuar edhe me votén e Etem Arifit, vota
e té cilit ka qené vendimtare, éshté né kundérshtim me Kushtetutén.

Né dritén e késaj, Gjykata konsideron se kérkesa e parashtruesve ngérthen dy
céshtje thelbésore: sé pari, a kishte mandat té vlefshém Etem Arifi né kohén e
nxjerrjes né Kuvend té€ vendimit t€ kontestuar (n€ votimin e t€ cilit deputeti né
fjalé ka marré pjes€); sé dyti, a €éshté né pajtueshmeéri me Kushtetutén vendim i
kontestuar i Kuvendit nése né miratimin e tij ka marré pjesé nj€ deputet i cili nuk
ka pasur mandat té vlefshém.

Né trajtimin e dy céshtjeve né fjalé, Gjykata, fillimisht, do referohet né: (i)
Qéndrimet e Komisionit té€ Venecias lidhur me pamundésiné
(papérshtatshmérin€) pér kandidim né zgjedhje parlamentare dhe humbjen e
mandatit t€ deputetéve si rezultat i dénimit pér vepra penale; (ii) Pérgjigjet e
shteteve anétare té Forumit t€ Komisionit t€ Venecias né pyetjet e dérguara nga
Gjykata, lidhur me rastin konkret; (iii) Praktikat e deritashme té Kuvendit té
Republikés sé Kosovés lidhur me mbarimin ose pavlefshmériné e mandatit té
deputetéve si rezultat i dénimeve pér vepra penale.

1) Qéndrimet e Komisionit té Venecias lidhur me pamundésiné
(papérshtatshmeériné) pér kandidim né zgjedhje parlamentare
dhe humbjen e mandatit té deputetéve si rezultat i dénimit pér
vepra penale

Standardet lidhur me céshtjen e kandidimit né zgjedhje parlamentare dhe
humbjes/pavlefshmérisé s€ mandatit t€ deputetéve jané elaboruar né ményreé
gjithépérfshirése né Raportin e Komisionit té Venecias pér Pérjashtimin e
Kryerésve té Veprave Penale nga Parlamenti, miratuar nga Komisioni i Venecias
né Takimin e 104-té Plenar, t€ 23-24 tetorit 2015, CDL-AD(2015)036 dhe
shpallur pérmes Opinionit Nr. 807/2015, té 23 néntorit 2018 (né tekstin e
meétejmeé: Raporti i Komisionit t€ Venecias pér Pérjashtimin e Kryerésve té
Veprave té Paligjshme nga Parlamenti).

Pérvec késaj, pér té pasqyruar plotésisht géndrimin e Komisionit té Venecias pér
céshtje gé lidhen me zgjedhjet parlamentare dhe humbjen/pavlefshmeériné e
mandatit té deputetit, Gjykata do vé né dukje edhe elementét kryesorée té dy
dokumenteve né vijim:

- Kodi i Praktikave té Mira né Céshtje Zgjedhore i Komisionit té Venecias nr.
CDL-AD(2002)023rev2-cor, i miratuar né Seancén Plenare té 18-19 tetorit
2002 dhe i shpallur pérmes Opinionit Nr. 190/2002, té 25 tetorit 2018 (né
tekstin e métejmeé: Kodii Praktikave té Mira né Céshtje Zgjedhore i Komisionit
té Venecias); dhe

- Raporti i Komisionit té Venecias pér Legjislacionin Zgjedhor dhe
Administrimin e Zgjedhjeve né Evropé nr. CDL-AD(2006)018, i 12 gershorit
20006, i miratuar né Seancén Plenare t€ 9-10 gershorit 2006, i Komisionit té
Venecias dhe i shpallur pérmes Studimit Nr. 352/2005, t€ 12 gershor 2006
(né tekstin e métejmé: Raporti i Komisionit té€ Venecias pér Legjislacionin
Zgjedhor dhe Administrimin té Zgjedhjeve né Evropé ).

Raporti i Komisionit té Venecias pér Pérjashtimin e Kryerésve té Veprave Penale nga

Parlamenti

137.

138.

139.

140.

141.

Raporti i Komisionit té Venecias pér Pérjashtimin e Kryerésve té Veprave Penale
nga Parlamenti béné njé analizé krahasuese, né prizmin e kufizimit té té drejtés
pasive zgjedhore, gjegjésisht té t€ drejtés pér t'u zgjedhur, t€ garantuar me nenin
3 té Protokollit 1 [E Drejta pér zgjedhje té lira], t€ Konventés Evropiane pér té
Drejtat e Njeriut (mé tutje: KEDNJ). Né kété vazhdé, Raporti i lartcekur i
Komisionit té Venecias referohet né praktikén e pasur té GJEDNJ-s€, pérkitazi
me pamundésiné pér t'u kandiduar pér anétar parlamenti. Késhtu, né praktikén
e saj lidhur me kufizimin e té t€ drejtés pasive zgjedhore, GJEDNJ ka véné né pah
se, pér té gené né pérputhje me KEDNJ, kufizimi i tillé duhet té jeté i parapare
me norme ligjore, t€ ndjeké njé géllim legjitim dhe t€ jeté proporcional (shih, ndér
té tjera: Hirst kunder Mbretérisé sé Bashkuar, vendimi i GJEDNJ, i 6 tetorit
2005).

Sidoqofté, né rastin konkret, Gjykata sjellé né vémendje se kérkesa nuk ngre
pretendime pér té drejta individuale zgjedhore, por pér nxjerrjen e njé vendimi
jokushtetues nga ana e Kuvendit. Pra, né rastin konkret nuk kemi té béjmé me
njé kérkesé té paraqgitur nga njé€ individ me pretendimin pér cenim t€ té€ drejtave
té tij kushtetuese, por me njé kérkesé pér té ashtuquajtur “kontroll abstrakt” té
kushtetutshmeérisé t€ paraqitur nga shtatémbédhjeté deputeté, kundér njé
vendimi t€ Kuvendit. Prandaj, Gjykata do vé theksin né analizén dhe konstatimet
e Raportit té Komisionit té Venecias pér Pérjashtimin e Kryerésve té Veprave
Penale nga Parlamenti, g€ shpérfaqé praktikén e disa vendeve anétare té Késhillit
té Evropés lidhur me: 1) Pamundésiné pér t'u kandiduar né zgjedhje
parlamentare; 2) Humbjen apo pavlefshmériné e mandatit té anétarit té
parlamentit.

Pérkitazi me pamundésiné (papérshtatshmériné) pér t'u kandiduar né zgjedhje
parlamentare, Raporti i lartcekur i Komisionit t€ Venecias vé né dukje se né
shumicén e shteteve anétare té Késhillit t€ Evropés, ¢éshtja e pamundésisé (apo
papérshtatshmeéris€) pér t'u kandiduar né zgjedhje parlamentare nuk €shté e
pércaktuar me dispozita té vecanta kushtetuese, por rregullohet me ligje
pérkatése (shih Raportin e Komisionit t€ Venecias pér Pérjashtimin e Kryerésve
té Veprave té Paligjshme nga Parlamenti, fage 6-7).

ME tej, pér sa i pérket bazés ligjore pér pamundésiné (papérshtatshmeéring€) pér
t'u kandiduar pér anétar té€ parlamentit, Raporti i lartcekur dallon shtetet ku
pamundésia e kandidimit varet nga natyra e veprés penale, si dhe shtetet ku
pamundésia e kandidimit varet nga natyra e dénimit.

Késhtu, né vende si Mbretéria e Bashkuar, Franca, Qipro, u ndalohet kandidimi
pér zgjedhje parlamentare personave té dénuar pér njé vepér penale g€ lidhet me
zgjedhjet. Né disa vende (Islanda, Turqgia, Danimarka etj.), nuk mund té jené
kandidat pér zgjedhje parlamentare personat e dénuar pér vepra penale qé
cenojné vlerat morale (nderin, reputacionin etj). Né Kanada (vend jo anétar i
Késhillit té Evropés), pér shembull, personat e dénuar pér veprime korruptive
gjaté pesé viteve té fundit, apo g€ gjinden né vuajte t€ dénimit me burgim, nuk
mund té kandidohen pér parlament. Ndérsa né Letoni, nuk mund té kandidohet

142.

143.

144.

145.

146.

né zgjedhjet parlamentare personi qé €shté dénuar pér njé vepér penale té kryer
me dashje. N€ anén tjetér, né disa vende pamundésia e kandidimit né zgjedhje
parlamentare varet nga natyra (lartésia) e dénimit pér vepra penale. Né kété grup
hyjné shtete si: Austria, Gjermania, Mali i Zi, Luksemburgu, etj. Né Gjermani, pér
shembull, Kodi Penal pércakton ndalim automatik (pér njé periudhé prej pesé
vitesh) pér t'u kandiduar né zgjedhje pér personat e dénuar jo mé pak se njé vit
burgim. Njé numeér i kufizuar shtetesh (Finlanda, Sllovenia, SHBA) nuk kané
pengesa specifike kushtetuese ose ligjore, q€ personat e dénuar pér vepra penale
té kandidohen né zgjedhje parlamentare (shih Raportin e Komisionit t€ Venecias
pér Pérjashtimin e Kryerésve té Veprave té Paligjshme nga Parlamenti, faqe 11-

13).

Tutje, Raporti i lartcekur i Komisionit té€ Venecias vé né pah se né vendet ku e
drejta e kandidimit né zgjedhje parlamentare €shté e kufizuar, njé gjé e tillé béhet:
1) pérmes ligjit, né ményreé té pérgjithshme, duke specifikuar llojin e dénimit apo
veprés penale e cila pamundéson ushtrimin e té€ drejtés pér t'u zgjedhur; ose 2)
kufizimi vendoset me vendime gjyqésore, si dénim rast pas rasti (shih Raportin e
Komisionit té€ Venecias pér Pérjashtimin e Kryerésve té Veprave té Paligjshme nga
Parlamenti, fage 13).

Pérkitazi me humbjen/pavlefshmériné e mandatit t€ anétarit té parlamentit,
Raporti i lartcekur i Komisionit t€ Venecias thekson se mé tepér se 40% e vendeve
anétare té Keéshillit té Evropés kané dispozita kushtetuese lidhur me
humbjen/pavlefshmériné e mandatit t€ anétaréve té parlamentit, ndérsa pjesa
tjetér e shteteve kété céshtje e rregullojné me dispozita ligjore (shih Raportin e
Komisionit té€ Venecias pér Pérjashtimin e Kryerésve té€ Veprave té Paligjshme nga
Parlamenti, faqge 15).

Gjithnjé sipas analizés krahasimtare té ngérthyer né Raportin e lartcekur té
Komisionit té Venecias, humbja/pavlefshméria e mandatit parlamentar
rregullohet né ményra té ndryshme, né shtetet e pérfshira né analizé (duke
pérfshiré edhe disa shtete jo anétare té Késhillit té€ Evropés). Por, pérgjithésisht
ka tri baza normative g€ e pércaktojné humbjen/pavlefshmériné e mandatit té
anétarit té€ parlamentit: S€ pari, natyra e veprés penale; sé dyti, natyra e dénimit;
sé ftreti, rrethanat qé shkaktojné pamundésiné e kandidimit né zgjedhje
parlamentare (shih Raportin e Komisionit t€ Venecias pér Pérjashtimin e
Kryerésve té Veprave té Paligjshme nga Parlamenti, fage 15).

Grupit té paré té shteteve — ku humbja/pavlefshméria e mandatit parlamentar
ndérlidhet me natyrén e veprés penale — i takojné, Finlanda, Franca, Italia, Malta,
Qipro, Kanadaja, Portugalia, etj. Né kategoriné e veprave penale qé ¢ojné né
humbjen/pavlefshmériné e mandatit parlamentar hyjné: veprat penale g€ lidhen
me procesin zgjedhor, veprat qé konsiderohen vecanérisht jo morale, veprat e
rénda penale, veprat penale té kryera mé dashje apo vepra t€ tjera specifike.

Né grupin e dyté béjné pjesé shtetet ku humbja/pavlefshméria e mandatit té
deputetit ndérlidhet me natyrén (lartésin€) e dénimit. Né kété kuadeér, né disa
shtete, cfarédo dénimi pér vepér penale me vendim gjygésor éshté bazé peér
humbjen/pavlefshmériné e mandatit t€ deputetit (Shqipéri, Azerbejxhan, Estoni,
Finlandég, etj). Né disa vende té tjera, humbja/pavlefshméria e mandatit té
deputetit varet nga lartésia e dénimit dhe aspekte té tjera q€ lidhen me dénimin.

Késhtu, né Kroaci dhe né Irlandé deputeti humbé mandatin nése dénohet me
burgim efektiv prej 6 muajsh ose mé tepér. Né Greqi, deputeti e humbé mandatin
né Parlament nése ai/ajo humbé té drejtén e péergjithshme té votés (humbja e té
drejtés sé pérgjithshme té votés pércaktohet me Kushtetuté dhe ligj t€ vecanté).
Né Kanada, anétarét e parlamentit e humbasin mandatin nése dénohen me
burgim prej dy apo mé shumé vitesh. Ndérsa né disa vende, si¢ éshté Bullgaria,
humbja/pavlefshmeéria e mandatit parlamentar ndodhé nése shqiptohet dénim
me burgim, ekzekutimi i té cilit nuk éshté pezulluar.

Grupit té treté i takojné vendet ku humbja/pavlefshméria e mandatit té deputetit
ndérlidhet me plotésimin e kushteve pér pamundésiné (papérshtatshmeériné) pér
t'u kandiduar né zgjedhje parlamentare. Pra, deputeti e humbé mandatin
parlamentar nése gjaté ushtrimit té mandatit té anétarit té parlamentit
plotésohen kushtet dhe rrethanat té cilat do ia pamundésonin atij/asaj g€ té
kandidohet né zgjedhje parlamentare. Kjo béhet me automatizém apo me vendim
té vecanté té parlamentit.

Gjithnjé duke iu referuar Raportit t€ Komisionit té Venecias pér Pérjashtimin e
Kryerésve té Veprave Penale nga Parlamenti, Gjykata véren se praktikat e
meésipérme nuk jané gjithépérfshirése dhe uniforme. Késhtu, né vende si SHBA,
Izraeli etj, humbja/pavlefshméria e mandatit té deputetit (apo senatorit) ndodhé
vetém ne raste tepér té rralla. Né SHBA, pér shembull, nuk ka dispozita
shprehimore kushtetuese pér humbjen e mandatit né Kongres, pérvec pér akte
tradhtie (shih Raportin e Komisionit t€ Venecias pér Pérjashtimin e Kryerésve té
Veprave té Paligjshme nga Parlamenti, fage 23).

Pérkitazi me procedurén pér humbjen/pavlefshmériné e mandatit té€ deputetit,
Raporti i lartcekur i Komisionit té Venecias vé né pah se kjo proceduré éshté
rregulluar né ményra t€ ndryshme. Né disa vende, anétari i parlamentit humbé
mandatin (diskualifikohet) me automatizém, posa té privohet nga té drejtat e tij
civile politike me vendim gjyqésor (p.sh., Belgjika). Né Estoni, kushtetuta
pércakton se deputetit i ndérpritet mandati sapo t€ hyn né fuqi vendim gjyqésor
pér dénimin e tij, i cili do ia pamundésonte atij t€ kandidohej pér deputet.

Né vende té tjera, parashikohet qé humbja/pavlefshméria e mandatit
(diskualifikimi) realizohet pérmes veprimit té caktuar né parlament. Késhtu, né
Danimarké parlamenti mund t'i marré mandatin njé anétari i cili éshté dénuar
pér njé vepeér e cila e béné até té padenjé pér t€ mbajtur ulésen né organin
ligjdhénés. Njé praktiké e ngjashme ndiqet edhe né vende si Gjermania dhe
Hungaria. Ndérsa né Francé, humbja e té drejtave civile shpie né humbjen e
mandatit parlamentar té deputetit, por kjo konstatohet me vendim té€ Késhillit
Kushtetues.

Kodi i Praktikave té Mira né Céshtje Zgjedhore i Komisionit té Venecias

151.

Pérmes Kodit té Praktikave t€ Mira né Céshtje Zgjedhore, Komisioni i Venecias
sqaron mundésité qé pérmes dispozitave té legjislacionit zgjedhor té behét
kufizimi i té drejtave politike, duke pérfshiré t€ drejtén pér té votuar dhe pér t'u
zgjedhur. Né pjesén relevante, ky Kod thekson se:

“[...] me dispozita juridike mund té pércaktohen klauzola pér suspendimin e
té drejtave politike. Kéto klauzola, megjithaté, duhet té jené né
pajtueshméri me kriteret qé zakonisht duhet té respektohen pér
kufizimin e té drejtave té njeriut, me fjalé té tjera kufizimet duhet:

1. té€ parashihen me ligj;
2. té respektojné parimin e proporcionalitetit;
3. té bazohen né paaftésiné mentale apo denimin penal pér vepér serioze.”

152. Pér mé tepér, sipas Kodit té lartcekur, né rast t€ marrjes sé té drejtave né bazé té
paaftésisé mendore, vendimi i tillé mund té keté té€ béjé me paaftésiné por té
nénkuptojé ipso jure edhe marrjen e té drejtave civile. Ndérsa kushtet pér
mohimin e té drejtés s€ individéve pér t'u zgjedhur mund té jené mé pak strikte
se heqja e té drejtés pér té zgjedhur (pér té votuar), pasi né kété rast éshté né
pyetje mbajtja e njé pozicioni publik [...] (shih, Kodin e Praktikave t€é Mira né
Céshtje Elektorale e Komisionit t€ Venecias, fage 14).

Raporti 1 Komisionit té Venecias pér Leqgjislacionin Zgjedhor dhe Administrimin e
Zgijedhjeve né Evropé

153. Raporti i Komisionit t€ Venecias pér Legjislacionin Zgjedhor dhe Administrimin
e Zgjedhjeve né Evropé trajton céshtjet kryesore pérkitazi me legjislacionin
zgjedhor dhe administrimin e zgjedhjeve né Evropé. Né pjesén relevante té kétij
Raporti, lidhur me humbjen e mandatit t€ t€ zgjedhurve, Komisioni i Venecias
pércaktoi mé sa vijon:

“T1..0

78. Nuk éshté e rrallé gé pér shkak té njé dénimi penal pér njé vepér serioze,
individeéve té iu mohohet e drejta per t'u kandiduar pér zgjedhje. Megjithate,
mund té jete problematike nése e drejta pasive e votés mohohet né bazé té njé
dénimi, pa marré parasysh natyrén e asaj vepre. Njé ndalesé e pérgjithshme
mund té mos jeté né harmoni me Konventén e Evropiane pér té Drejtat e
Njeriut. Sa 1 pérket Ligjit péer Zgjedhjet e Deputetéve té Ukrainés, pér
shembull, Komisioni i Venecias rekomandon qé ligji duhet té garantoj
mbrojte meé té madhe té té drejtave té kandidatéve, duke pérfshirée largimin
e ndalesave té pergjithshme dhe té paqgarta pér kandidatét gé kané dénime
penale (shih CDL-AD(2006)002, parag. 16 [17] dhe 100[101]). Rekomandimi
1 OSBE-ODIHR-it gé e drejta pér té gené kandidat duhet té kthehet per ata qé
jané dénuar dhe pastaj jané falur pas trazirave post-elektorale té vitit 2003
né Azerbajxhan, shkon né té njéjtin drejtim.

79. Né anén tjetér, nuk do té ishte e duhur té mos parashihet (apo té mos
zbatohet) asnjé kufizimi pér pérshtatshmeriné péer t'u zgjedhur péer kryesit e
veprave panele. Pér shembull delegacioni i Kongresit té Céshtjeve Lokale dhe
Regjionale té Keéshillit té Evropés, ishe i shqetésuar lidhur me validitetin e
kandidaturés pér zgjedhjet e lokale té vitit 2005 né “Ish Republikén Federale
té Magedonisé”. Njé Kryetar Komune kishte mundési té garonte pér Kryetar
perkundér qé ishte dénuar nga gjykata me 4 vjet burgim pér njé game té gjere
vjedhjesh” (shih Raportin e Komisionit t€ Venecias pér Legjislacionin Elektoral
dhe Administrimin té Zgjedhjeve né Evropé, paragrafét 78 dhe 79).”

157.

Si pérfundim lidhur me géndrimet e Komisionit t€ Venecias, né té tri dokumentet
e Komisionit té Venecias t€ analizuara meé sipér vihet theksi né pérfundimin e
pérgjithshém se pamundésia, pérkatésisht papérshtatshmeéria pér t'u kandiduar
né zgjedhje parlamentare, si dhe humbja e mandatit parlamentar, éshté njé
kufizim i té drejtave zgjedhore, t€ garantuara me nenin 3 té Protokollit 1 té
KEDNJ-s€. Prandaj, ato duhet té bazohen né norma té€ qarta té ligjit, té ndjekin
njé géllim legjitim dhe té respektojné parimin e proporcionalitetit. Por, po ashtu,
si¢ e thekson fugimisht Komisioni i Venecias, €shté n€ interesin e pérgjithshém
publik té shmanget roli aktiv né vendimmarrjen politike, i shkelésve seriozé té
ligjit.

Pérgjigjet e marra nga Forumi i Komisionit té Venecias né pyetjet e
dérguara nga Gjykata Kushtetuese

Gjykata né vijim do té paraqes kronologjikisht pérgjigjet e shteteve té€ Forumit té
Komisionit té€ Venecias. Sic¢ éshté sqaruar né pjesén e procedurés para Gjykateés,
kjo e fundit u kishte drejtuar pyetje anétaréve té Forumit t€ Komisionit té
Venecias. Pérgjigje jané pranuar nga gjykatat kushtetuese/supreme té shteteve
né vijim: Suedisé, Sllovakisé, Kroacis€, Republikés Ceke, Meksikés, Kirgizise,
Holandés, Bullgarisé dhe Polonisé.

Pérgjigjet e Gjykatés Supreme té Suedisé dhe Gjykatés Supreme Administrative
té Suedis€, theksojné se: (a) né Suedi, nuk ndalohet me ligj qé t€ kandidosh pér
anétaré té Kuvendit (Riksdag) nése je dénuar pér vepér penale. Megjithaté,
supozohet qé partité politike kané rregulla té brendshme gé parandalojné
kandidimin e personave pér t'u zgjedhur nése kané kryer vepér penale; (b)
deputeti humb mandatin pér kryerjen e njé vepre penale, ndérsa vendimi pér té
marré mandatin e deputetit té Parlamentit (Riksdag) merret nga gjykata qé
vendos pér veprén penale, nése kemi té€ béjmé mé dénim me burgim pér dy (2)
vite apo mé tepér; (c) né rast se njé anétar i Parlamentit (Riksdag) mungon (apo
humbé mandatin), atéheré€ ai/ajo zévendésohet nga njé anétar zévendésues. Nése
edhe anétari zévendésues mungon, atéheré, deri sa té caktohet zévendésuesi i
tij/saj, Parlamenti (Riksdag) éshté i pakompletuar por vazhdon té punojé dhe té
merr vendime; (d) nuk ka rregulla se sa anétaré duhet té jené prezent né
Parlament qé té keté kuorum, edhe pse ka raste té caktuara kur njé numer i
caktuar i deputetéve kérkohet pér té€ marré njé vendim. Pér té€ marré vendimin,
shumica e anétaréve gé jané prezent duhet té votojné “pér” propozimin; dhe (e)
deputeti i Parlamentit (Riksdag) ka t€ drejté t€ votoj€ deri sa ai/ajo t€ jeté larguar
nga detyra. Fakti qé deputeti éshté shkarkuar nuk do té€ thoté g€ vendimet e
méhershme ku ai ka votuar (para se té jeté shkarkuar) jané té pavlefshme. Kjo
pasi gqé né Suedi ligji qé éshté miratuar mund té shfuqizohet apo ndryshohet
vetém nga Parlamentit (Riksdag), i cili mund té nxjerré njé ligj té ri, ndérsa
vendimet e Parlamentit nuk mund té ankimohen apo rishikohen.

Pérgjigja nga Gjykata Kushtetuese e Sllovakisé thekson se: (a) njé person nuk
mund té jeté kandidat pér zgjedhje né Sllovaki nése ai €shté dénuar pér vepér
penale té kryer me dashje dhe nése vendimi éshté pérfundimtar, pérderisa dénimi
nuk higet nga dosja e tij penale; (b) mandati i deputetit pérfundon kur vendimi
pér dénimin e tij me burgim pér vepér penale béhet pérfundimtar dhe ai dénim
me burgim nuk éshté pezulluar; (c) nuk ka rregulla g€ ndalojné punén e Kuvendit
pér shkak té mungesés sé njé deputeti, si rezultat i humbjes sé mandatit té tij; (d)

numri i pérgjithshém i deputetéve pér té konsideruar “shumicen e té gjithé
deputetéve Kuvendit” €shté shumica e numrit t€ deputetéve té Kuvendit té
pércaktuar né Kushtetuté, pra nga numri i pérgjithshém i 150 deputetéve sa ka
Kuvendi i Sllovakisé sipas nenit 71 (3) té Kushtetutés sé Sllovakis€; dhe (e)
vendimet e Kuvendit t€ marra kur njé deputet nuk ka pasur mandat té vlefshém,
dhe vota e tij ka gené vendimtare pér vendimmarrje — megjithése nuk ka rregulla
té shkruara — mund té kontestohen né Gjykatén Kushtetuese té Sllovakisé, e cila
ka deklaruar se gabimet serioze procedurale té béra nga Parlamenti mund té
béjné gé njé vendim té deklarohet jo-kushtetues.

Pérgjigja nga Gjykata Kushtetuese e Kroacisé sqaron se n€ Kroaci: (a) nuk mund
té kandidohen pér deputet personat gé jané dénuar me vendim pérfundimtar té
gjykatés, me burgim efektiv me 6 muaj ose meé tepér dhe nése né momentin e
nxjerrjes sé vendimit pér shpalljen e zgjedhjeve dénimi éshté duke u ekzekutuar,
apo pritet té ekzekutohet. Gjithashtu, nuk mund te jené kandidat pér deputet
personat té cilét jané dénuar dhe nuk jané rehabilituar sipas ligjit né fuqi, n€ ditén
g€ éshté marré vendimi pér shpalljen e zgjedhjeve. Plotésimi i kétyre kushteve
duhet té déshmohet me certifikaté relevante nga kandidati; (b) deputeti humb
mandatin nése dénohet me vendim té€ pakushtézuar dhe pérfundimtar me burgim
prej 6 muajsh, ose mé tepér. Megjithaté, mandati i deputetit té Parlamentit
pérfundon né ditén né té cilén Parlamenti vendos pér pérfundimin e mandatit té
deputetit, sipas procedurés sé pércaktuar né nenin 10 té Rregullores sé
Parlamentit té Kroacisé, dhe i cili vendim i Parlamentit publikohet né Gazetén
Zyrtare; (c) Parlamenti vazhdon té€ funksionojé edhe kur njé deputet humb
mandatin; (d) votat e nevojshme pér vendimmarrje né Parlament llogariten sipas
numrit té pérgjithshém té mandateve/uléseve té Parlamentit dhe jo sipas numrit
té pérgjithshém té mandateve té vlefshme né momentin specifik; dhe (e) nuk ka
praktikeé té€ Gjykatés Kushtetuese g€ éshté relevante né rastin konkret. Megjithate€,
Gjykata Kushtetuese e Kroacisé ka vendosur lidhur me njé rast kur Parlamenti ka
nxjerré njé ligj me njé voté me pak (76 né vend t€ 77), por qé deputetét qé kané
vendosur kané pasur mandat té vlefshém pér té vendosur.

Pérgjigja nga Republika Ceke specifikon se né legjislacioni e kétij vendi: (a) nuk
kufizohet e drejta pér té qené kandidat pér zgjedhje si rezultat i kryerjes sé
veprave penale; (b) nuk parashihet humbja e mandatit si rezultat i kryerjes sé
veprave penale; (c) né rast té¢ humbjes s€ mandatit té njé deputeti ai zévendésohet
me njé deputet tjetér dhe mandati i deputeti té ri fillon ditén e pérfundimit té
mandatit té deputetit qé zévendésohet. N€ rast se nuk ka zévendésim teé tij,
atéheré vendi i deputetit do té mbetét i zbrazét edhe pse njé situaté e tillé ende
nuk ka ndodhur né praktiké; (d) pérkitazi me votat e nevojshme pér
vendimmarrje, vota e “té gjithé deputetéve té Parlamentit” nénkupton shumica e
numrit té pérgjithshém té mandateve té Parlamentit té parapara me Kushtetuté
(né rastin e Parlamentit t€ Republikés Ceke, kjo nénkupton shumicén e 200
deputetéve té Parlamentit, ashtu si parashihet né Kushtetuté); dhe, (e)
Kushtetuta e Republikés Ceke i jep juridiksion Gjykatés Kushtetuese té€ zgjidh
dyshimet sa i pérket humbjes s€ pérshtatshmeérisé pér té mbajtur mandatin e
deputetit, por vendimi i Gjykatés Kushtetuese ka vetém natyré deklarative dhe
Kushtetuta Ceke apo aktet tjera juridike nuk rregullojné situatat kur njé ish-
deputet mban njé mandat té pa vlefshém né momentin e votimit.

160. Pérgjigja nga Gjykata Supreme e Meksikés specifikon se: (a) né Meksikeé sistemi

161.

162.

juridik nuk lejon personat g€ jan€ dénuar pér vepra penale dhe g€ aktualisht jané
neé vuajte t€ dénimit té jené kandidat pér zgjedhje, por njé ndalesé e tillé nuk vlen,
né parim, né rastet kur njé person ka pérfunduar vuajtén e dénimit; (b) pér
deputetét g€ jané duke ushtruar mandatin né ményré gé té€ mund té zhvillohet
proceduré penale €shté e nevojshme gé té€ merret “Deklarata e ndjekjes” nga
deputetét (tjeré). Nése deputetét pajtohen, atéheré deputeti né fjalé e humb
mandatin; (¢) nuk ka dispozité ligjore q€ parash se Parlamenti (Kongresi) nuk
funksionon nése njé deputet largohet nga pozita e tij. Nése njé deputet humb
mandatin, i njéjti zévendésohet; (d) votat e nevojshme pér vendimmarrje né
Parlament (Kongres), né parim, jané shumica e votave té deputetéve gé jané té
pranishém né seancén kur béhet votimi. Andaj, numri i votave t€ nevojshme pér
miratimin e vendimeve nuk llogaritet né bazeé t€ numrit té anétaréve t€ ndonjéres
nga dhomat e Parlamentit, pérderisa shumica e deputetéve jané té pranishém pér
té béré kuorumin, varésisht prej céshtjes qé diskutohet; dhe, (e) megjithése nuk
ka praktiké té njéjté me rrethanat e rastit ku njé deputet pa mandat té vlefshém
ka marré pjesé ne votim dhe kur vota e tij ka gené vendimtare pér vendimin né
fjalé, Gjykata Supreme e Meksikés mund t€ anulojé ligje kur gjen parregullsi gjaté
procedurés pér miratimin e tyre.

Pérgjigja nga Gjykata Supreme e Brazilit thekson se: (a) né Brazil personi qé ka
kryer njé vepér penale nuk mund té jeté kandidat pér zgjedhje pér Kongres pa
kaluar teté (8) vjet nga koha kur ai/ajo ka mbajtur dénimin pér vepér penale.
Ndérsa sa i pérket njé deputeti qé éshté duke ushtruar detyrén, afati teté (8)
vjecar fillon té ecé nga dita kur ai/ajo e pérfundon detyrén dhe jo nga dita kur
jané krijuar kushtet pér njé papérshtatshmeéri té kandidimit; (b) njé deputet
(kongresmen, senator) e humb mandatin e tij nése té drejtat e tij/saj politike
suspendohen, apo dénohet pér vepér penale me vendim pérfundimtar. Né rastet
e humbjes sé té drejtave politike, ai/ajo e humb mandatin nése vendos Dhoma e
Pérfagésuesve apo Senati Federal, me shumicén absolute té votave. Ndérsa
gjithashtu parashihet proceduré e vecanté qé duhet ndjekur kur njé deputet
(kongresmen ose senator) humb mandatin, kur ai dénohet pér vepér penale; (d)
deputeti (kongresmeni, senatori) qé humb mandatin e deputetit sipas
procedurave té sipér cekura, largohet menjéheré nga pozita e deputetit dhe ai
zévendésohet nga deputeti zévendésues; dhe, (e) né Brazil, duke u bazuar né
parimin e prezumimit té pafajésisé, Gjykata Supreme Federale vendos nése
deputeti ka kryer njé vepér penale dhe pastaj Senati Federal, apo Dhoma e
Pérfagésuesve, vendos né ményre definitive pér largim nga pozita. Andaj, deri sa
nuk largohet nga pozita sipas procedurave té parapara, deputeti (kongresmeni,
senatori) ushtron funksionin e tij/saj. Efektet e largimit nuk kané karakter
retroaktiv dhe votimi i tij i deriatéhershém mbetet i vlefshém.

Pérgjigja nga Dhoma Kushtetuese e Gjykatés Supreme té Kirgizisé specifikon qé
né legjislacioni e kétij vendi: (a) nuk mund té zgjidhen deputet personat gé jané
né vuajtje té€ dénimit me vendim gjyqésor. Regjistrimi/certifikimi i njé kandidati
pér zgjedhje duhet té térhiget nga Komisioni Qendror i Zgjedhjeve, nése
konfirmohet fakti g€ kandidati ka fshehur informatat pér mungesén e té drejtés
pasive té votés, duke pérfshiré informatat pér ekzistimin e dosjes penale e cila
nuk éshté fshiré nga dosja ashtu si¢ parashihet me ligj; (b) mandati i deputet
pérfundon para kohe nése ka njé vendim gjyqésor pér dénim. Largimi para kohe
i deputetet béhet me vendim té€ Komisionit Qendror té€ Zgjedhjeve, i cili vendim

37



163.

164.

165.

merret jo mé voné se 30 dité nga dita kur paraqitet baza juridike pér njé gjé té
tille; (c) né rast té humbjes s€é mandatit té€ njé deputeti, Parlamenti funksionon
normalisht; (d) né€ mungesé t€ pérbérjes s€ Kuvendit sipas Kushtetutés, vendimet
merren nga pérbérja e deputetéve qé kané dhéné betimin; dhe, (e) legjislacioni
né fuqi nuk ka norma qé rregullojné ¢éshtjen nése né njé votim t€ Parlamentit
merr pjesé deputeti qé nuk ka njé mandat té vlefshém.

Pérgjigia nga Gjykata Supreme e Holandés sgaron se: (a) nuk mund té
kandidohet pér zgjedhje njé person te cilit i jan€ kufizuar t€ drejtat e votimit, apo
personi qé éshté dénuar pér vepér penale me burgim pér té paktén njé (1) vit; (b)
deputeti humb mandatin nése éshté dénuar me njé vendim té€ parevokueshém;
(c) (d) dhe (e) ushtrimi i funksionit pas diskualifikimit €shté i paligjshém, por
diskualifikimi nuk e béné votimin qé éshté béré para diskualifikimit té
pavlefshém.

Pérgjigja nga Gjykata Kushtetuese e Bullgarisé specifikon gé: (a) njé person nuk
mund té jeté€ kandidat pér zgjedhje né Bullgari nése ai éshté né vuajte t€ dénimit;
(b) mandati i deputetit pérfundon kur shqiptohet vendimi pér dénimin me heqje
té lirisé pér shkak té kryerjes sé njé vepre penale me dashje dhe kur vuajtja e
dénimit nuk éshté shtyré. Heqja e mandatit t€ deputetit, megjithaté, kérkon
nxjerrjen njé rezolute nga Parlamenti; (c) Parlamenti vazhdon té funksionojé
pérkundér faktit qé njé deputet humb mandatin; (d) numri i pérgjithshém i
deputetéve pér té konsideruar “shumicén e té gjithe deputetéve Kuvendit”, €shté
shumica e numrit t€ deputetéve té Kuvendit (por Kuvendi zhvillon punimet nése
me tepér se gjysma e deputetéve jané prezent); (e) Kushtetuta e Bulgarisé apo
legjislacioni tjetér nuk parashikojné se cka ndodh né rast kur né njé vendim té
Kuvendit ka marré pjesé njé deputet g€ ka humbur mandatin dhe kur vota e tij ka
gené vendimtare pér marrje t€ vendimit.

Pérgjigia nga Gjykata Kushtetuese e Polonisé, specifikon se: (a) sipas
Kushtetutés sé Polonis€é, asnjé person g€ éshté dénuar me aktgjykim
pérfundimtar pér njé vepér penale té kryer me dashje nuk mund té zgjidhet né
Sejm (Dhoma pérfagésuese) dhe Senat. Ndérsa sipas legjislacionit zgjedhor qé
rregullon kété ¢éshtje né ményreé mé specifike, asnjé person nuk ka drejté pér té
gené kandidat pér zgjedhje nése ai/ajo éshté dénuar me burgim me aktgjykim
final pér njé vepéer penale té kryer me dashje dhe té ndjekur ex-officio dhe/apo
per njé vepér penale té€ kryer me dashje me karakter fiskal; (b) humbja e mandatit
té deputetit t¢ Dhomeés pérfagéesuese, (Sejm) ndodh kur ai/ajo humb té drejtén
pér té gené kandidat pér deputet, si rezultat i veprave penale té cekura né pikén
(a). Pérfundimi i mandatit b€het me vendim té Kryetarit t¢ Dhomés pérfagésuese.
Deputeti i Dhomés pérfagésuese qé humb mandatin ka té drejté g€ brenda 3
ditésh té ankohet pér kété vendim né Gjykatén Supreme té€ Polonisé e cila e
vleréson vendimin e lartcekur brenda 7 ditésh. Pasi njé deputet té keté humbur
mandatin, sipas procedurés sé lartcekur, Kryetari i Dhomés pérfagésuese
ndérmerr hapa pér plotésimin e vendit té liré té deputetit t€ cilit i ka pérfunduar
mandati; (c) né rast t€ humbjes s€ mandatit té€ njé deputeti ai/ajo zévendésohet
me njé deputet tjetér, megjithaté as Kushtetuta as legjislacioni zgjedhor nuk
parashohin suspendimin e funksionit legjislativ t¢ Dhomés pérfagésuese té
Parlamentit t€ Polonisé deri né plotésimin e pozités sé deputetit qé ka mbetur e
liré; (d) lidhur me votat e nevojshme pér vendimmarrje né Dhomeén pérfagésuese
té Parlamentit t€ Polonis€, “gjysma e numrit té deputetéve” nénkuptohet

166.

167.

168.

169.

170.

171.

172.

gjysmén e numrit té pérgjithshém té deputetéve té Dhomés pérfagésuese, té
parapara me Kushtetuté, e qé €shté gjysma e numrit té pérgjithshém prej 460
deputetéve. Si pasojé e humbés sé mandatit té njé deputeti, deri né plotésimin e
vendit té liré, nuk parashihet qé t€ modifikohet kérkesa kushtetuese pér kuorum
g€ éshté i nevojshém pér té kaluar njé ligj, né kété rast, me “gjysmén e numrit té
deputetéve; dhe, (e) nuk mund té€ ndodh né praktiké qé njé deputet qé ka humbur
mandatin té merr pjesé€ né vendimmarrje pér faktin q€, mes tjerash, ekzistojné
procedura té shkurtra brenda sé cilés Kryetari i Dhomés pérfagésuesve merr
vendim pér largim, si dhe Gjykata Supreme e Polonisé vendos lidhur me ankesén.

(1) Praktikat e deritashme té Kuvendit té Republikés sé Kosovés
lidhur me mbarimin ose pavlefshmériné e mandatit

Gjykata sjell né vémendje se, nga komentet e dorézuara né Gjykaté nga Sekretari
i Pérgjithshém i Kuvendit, vérehet se deri mé tani ka pasur vetém njé rast kur njé
deputeti i €éshté ndérpreré mandati dhe kjo ka ndodhur gjaté Legjislaturés sé V-
té té Kuvendit té€ Republikés sé Kosovés, me deputetin Rr. M.

Neé até rast, mé 28 janar 2016, KGJK e kishte njoftuar Kryetarin e Kuvendit lidhur
me Aktgjykimin e Gjykatés sé Apelit, té datés 1 dhjetor 2015, pér dénimin me
burgim té deputetéve Rr.M (i dénuar me katér vite burgim) dhe L.G. (i dénuar me
gjashté vite burgim). M€ 1 dhjetor 2015, deputeti L.G., kishte dhéné doréhegje
nga mandati i deputetit dhe, rrjedhimisht, nuk ishte ngritur ¢éshtja e humbjes
apo pavlefshmérisé s€ mandatit té tij.

ME 29 janar 2016, Kryetari i Kuvendit, né pérputhje me paragrafin 3 t€ nenit 112
[Zévendésimi i Anétaréve té Kuvendit], té Ligjit pér Zgjedhjet e Pérgjithshme,
kishte kérkuar nga Presidentja e Republikés s€ Kosovés qé té bénte zévendésimin
e deputetit Rr.M.

Duke vepruar sipas kérkesés sé Kryetarit té Kuvendit dhe né mbéshtetje té
dispozitave ligjore pérkatése, mé 11 shkurt 2016, Presidentja e Republikés sé
Kosovés kishte nxjerré vendim pér zévendésimin e deputetit Rr.M, me njé
kandidat tjetér nga e njé€jta parti politike.

Té njéjten dité, Presidentja e Republikés s€ Kosoveés e kishte njoftuar Kryetarin e
Kuvendit me vendimin pér zévendésimin e deputetit, Rr.M.

Né bazé té dokumenteve dhe pérgjigjeve té€ dorézuara nga Kuvendi, Gjykata véren
se né rastin né fjalé né Kuvend nuk ishte zhvilluar ndonjé proceduré e vecanté pér
marrjen apo konstatimin e pavlefshmeérisé sé mandati té€ deputetit Rr.M. Por,
sapo KGJK-ja kishte informuar Kryetarin e Kuvendit pér dénimin e deputetit
Rr.M., me Aktgjykimin e Gjykatés sé Apelit, Kryetari i Kuvendit i ishte drejtuar
me njé shkresé Presidentes sé Republikés qé t€ bénte zévendésimin e deputetit
Rr.M.

Né dritén e analizave té mésipérme, Gjykata né vazhdim do trajtojé céshtjen e
efektit g€ ka dénimi pér njé vepér penale né té drejtén péer kandidim né zgjedhje
parlamentare, si dhe né vlefshmériné e mandatit t€ deputetit, sipas dispozitave
kushtetuese dhe ligjore né Republikén e Kosovés. Né lidhje me kéte, Gjykata vé
né dukje se parashtruesit e kérkesés e mbéshtesin kérkesén e tyre kushtetuese

kryesisht né nenin 70.3.6 té€ Kushtetutés — duke u thirrur né faktin qé Etem Arifi
éshté certifikuar dhe zgjedhur deputet dhe ka vazhduar ta ushtrojé mandatin e
deputetit, pérkundér faktit qé ai ishte dénuar pér vepér penale. Megjithate,
Gjykata konsideron se c¢éshtja e ngritur né kété kérkesé €shté e ndérlidhur me
normat kushtetuese dhe ligjore qé kané t€ béjné me efektin qé ka dénimi pér
vepér penale edhe né té drejtén pér t'u kandiduar pér deputet té Kuvendit té
Republikés sé Kosovés, sipas nenit 71.1 té Kushtetutés n€ ndérlidhje me nenin
29.1(q) té Ligjit péer Zgjedhjet e Pérgjithshme.

Pérkitazi me efektin qé ka dénimit pér vepér penale né kandidimin,
zgjedhjen dhe ushtrimin e mandatit té deputetit té Kuvendit té Republikés
sé Kosoves

173.

174.

175.

176.

Gjykata rikujton edhe njé heré se ¢éshtjet themelore kushtetuese qé ngre kérkesa
né shqyrtim, jané: a kishte mandat té vlefshém Etem Arifi né kohén e nxjerrjes
nga Kuvendi té vendimit té kontestuar (né€ votimin e t€ cilit deputeti né fjalé ka
marré pjes€); dhe, nése jo, a €shté né pajtueshméri me Kushtetutén vendimi i
kontestuar i Kuvendit nése n€ miratimin e tij ka marré pjesé njé deputet i cili nuk
ka pasur mandat té vlefshém (pér meé tepér, si voté pércaktuese).

Gjykata thekson se, né kété rast, trajtimi i kétyre dy céshtjeve éshté i ndérlidhur
me efektin g€ ka dénimi pér vepér penale né kandidimin, zgjedhjen dhe ushtrimin
e mandatit té deputetit.

Pér sa i pérket efektit t€ dénimit pér kryerje té€ veprés penale né zgjedhjen dhe
ushtrimin e mandatit t€ deputetit, Gjykata vé né dukje se legjislacioni i
zbatueshém né Republikén e Kosovés parasheh dy situata, gjegjésisht situatén e
pamundésisé (papérshtatshmeéris€) pér té qené kandidat pér deputet té€ Kuvendit
té Republikés sé Kosovés, si rezultat i dénimit pér kryerjen e veprave penale; si
dhe situatén e mbarimit apo pavlefshmérisé s€ mandatit t€ deputetit, si rezultat i
dénimit pér kryerjen e veprave penale. Gjykata sjellé né vémendje se edhe
géndrimet e Komisionit té€ Venecias dhe pérgjigjet e pranuara nga shtetet anétare
té Forumit té Komisionit t€ Venecias, t€ paraqitura mé sipér, véné theksin tek
kéto dy situata.

Rrjedhimisht, Gjykata do pasqyrojé né vijim, né meényré té pérmbledhur,
kornizén normative né Republikén e Kosovés pérkitazi me: a) pamundésiné
(papérshtatshmeériné€) pér té gen€ kandidat pér deputet t€ Kuvendit té Republikés
sé Kosovés, si rezultat i dénimit pér vepra penale; b) pavlefshmeéria e mandatit té
deputetit si rezultat i dénimit pér vepra penale. M€ tutje, Gjykata do hedhé drité
mbi pyetjen se, c) a ekziston, sipas legjislacionit né fuqi né Republikén e Kosovés,
ndonjé proceduré e vecanté gé duhet t€ ndiget pér hegjen e mandatit té deputetit,
pasi gé ai/ajo té jeté dénuar me burgim prej njé viti apo meé tepér, me vendim
gjyqésor té formés s€ preré. Né fund, Gjykata do t€ analizojé céshtjen e mandatit
té Etem Arifit, né dritén e pérfundimeve té€ arritura nga trajtimi i tri céshtjeve té
cekura me sipeér.

177.

178.

179.

180.

181.

182.

183.

a. Pamundésia (papérshtatshmeéria) per té gené kandidat pér
deputet té Kuvendit té Republikés sé Kosovés si rezultat i
dénimit pér vepra penale

Lidhur me pamundésiné (papérshtatshmériné) e personave pér té€ qené kandidat
pér deputet, Gjykata fillimisht i referohet nenit 45 [T€ Drejtat Zgjedhore dhe té
Pjesémarrjes] t€é Kushtetutés qé pércakton se “1. Cdo shtetas i Republikés sé
Kosovés gé ka arritur moshén tetéembeédhjeté vjec, qofté edhe ditén e zgjedhjeve,
gézon te drejtén té zgjedhé dhe té zgjedhet, me péerjashtim kur kjo e drejté i
kufizohet me vendim gjygésor. [...]".

Gjykata mé tej i referohet nenit 71 [Kualifikimet dhe Barazia Gjinore] té
Kushtetuteés, i cili pércakton se “Secili shtetas i Republikés sé Kosovés i cili éshté
tetembédhjeté (18) vjec ose mé i madh dhe pérmbush kriteret ligjore, mund té
jeté kandidat pér deputet.”

Gjykata i referohet gjithashtu nenit 73 [Pamundésia e Kandidimit], té
Kushtetutés, i cili né ményré shprehimore pércakton rastet specifike kur njé
person nuk mund té kandidohet dhe as té zgjidhet deputet i Kuvendit. Késhtu,
paragrafi 1 i nenit 73 pércakton se “nuk mund té kandidohen dhe as té zgjidhen
deputeté té Kuvendit, pa hequr doré paraprakisht nga detyra e tyre: (1)
giyqtarét dhe prokurorét; (2) pjesétarét e Forcés sé Sigurisé té Kosoveés; (3)
pjesétarét e Policisé sé Kosovés; (4) pjesétarét e Doganave té Kosovés; (5)
pjesétareét e Agjencisé sé Kosovés pér Inteligjencé; (6) udhéhegeésit e agjencive té
pavarura; (7) pérfagésuesit diplomatiké;(8) kryetarét dhe aneétarét e
Komisionit Qendror té Zgjedhjeve”.

Gjykata i referohet edhe paragrafit 2 té nenit 73, qé pércakton se “/nJuk mund té
kandidohen pér deputeté personat e privuar nga zotésia juridike pér té vepruar,
me vendim perfundimtar té gjykatés.” Ndérsa paragrafi 3 i nenit 73, pércakton
se “Kryetarét dhe zyrtarét e tjeré, té cilet mbajné pérgjegjési ekzekutive né nivel
komune, nuk mund té zgjidhen si deputeté té Kuvendit pa hequr doré
paraprakisht nga detyra e tyre.”

Lidhur me kété, Gjykata véren se neni 73 [Pamundésia e Kandidimit], i
Kushtetutés, nuk pércakton né ményré shprehimore se personat e dénuar pér
vepra penale nuk mund té kandidojné pér deputet té Kuvendit t€ Kosoveés.

Megjithaté, Gjykata vé theksin né nenin 71 [Kualifikimet dhe Barazia Gjinore], té
Kushtetutés, i cili pércakton se “Secili shtetas i Republikés sé Kosovés i cili éshté
tetembédhjeté (18) vjec ose mé i madh dhe pérmbush kriteret ligjore, mund
té jete kandidat pér deputet.” Né kété aspekt, eéshté kérkesé kushtetuese e
paraparé né nenin e lartcekur té Kushtetutés qé né meényré shprehimore
pércakton se pér t'u kandiduar pér deputet, secili person duhet té€ pérmbush,
pérvec kriterit t€ moshés dhe shtetésise, edhe “kriteret ligjore”. Nga kjo dispozité
kushtetuese rrjedhé se Kuvendi i Kosovés mund té pércaktojé kritere shtesé€,
pérmes ligjit, né ményre g€ nje person té kandidohet pér té gené deputet.

Né keéte vazhde, Ligji pér Zgjedhjet e Pérgjithshme, né nenin 29
[Pérshtatshmeéria/Aftésia e Kandidatit], paragrafi 1, pércakton ndér té tjera se:

184.

185.

186.

187.

188.

29.1. “cilido person emri i té cilit paragqitet né Listén e Votuesve éshté i afté
per certifikim si kandidat pérvec nése ai apo ajo:
[...]
0) me ané té vendimit té gjykatés, perfshiré edhe vendimin e PZAP-it i
éshté hequr e drejta pér té gené kandidat;
p) me ané té vendimit té gjykatés, i éshté hequr e drejta pér té qgené
kandidat;
q) i shpallur fajtor per vepér penale me njé vendim pérfundimtar té
gjykatés né tri (3) vitet e fundit;
[...]”

Sipas késaj dispozite ligjore, njé person, pérveg se duhet té plotésoj kriteret tjera
té parapara me Kushtetuté dhe ligj, nuk mund té jeté kandidat pér deputet né
zgjedhje parlamentare nése “me aneé té vendimit té gjykatés, perfshiré edhe
vendimin e PZAP-it i éshté hequr e drejta pér té gené kandidat”, apo nése “éshté
shpallur fajtor pér vepér penale me njé vendim pérfundimtar té gjykatés né tri
(3) vitet e fundit”.

Gjykata e konsideron té réndésishme té€ vé né dukje se Ligji pér Zgjedhjet e
Pérgjithshme dallon situatat kur personave iu higet e drejta pér té gené kandidat
né zgjedhje parlamentare me vendim shprehimor gjygésor (apo té€ PZAP-s€), me
situatat kur njé gjé e tillé iu pamundésohet pér shkak se jané shpallur fajtor pér
vepér penale me njé vendim pérfundimtar t€ gjykatés né tri vitet e fundit.

Pér mé tepér, sa i pérket kriterit g€ njé person té mos jeté shpallur fajtor pér vepér
penale me njé vendim pérfundimtar té gjykatés né tri vitet e fundit, Gjykata véren
se Ligji pér Zgjedhjet e Pérgjithshme nuk specifikon natyrén e veprés penale dhe
sanksionit penal té shqiptuar, né ményré g€ njé person té diskualifikohet nga
mundésia pér té gené kandidat pér deputet, me kushtin qé personi té jeté:
“shpallur fajtor pér veprén penale” me “vendim pérfundimtar té gjykatés” dhe
me kushtin g€ kjo té kété ndodhur né “tri (3) vitet e fundit”.

Né ndérlidhje me kété, Gjykata vé né dukje se neni 29 i Ligjit pér Zgjedhjet e
Pérgjithshme i atribuon KQZ-z€ kompetencén ekskluzive pér té bére vlerésimin e
kushteve formale t€ kandidateve me rastin e aplikimit dhe certifikimit té tyre pér
té marré pjesé né zgjedhje. Paragrafi 4 i kétij neni pércakton se “nése kandidati i
cili éshté certifikuar nga KQZ-ja éshté apo ka arritur statusin sipas té cilit ai apo
ajo humb aftesiné per té gené kandidat sipas dispozitave té paragrafit 1 te kétij
neni, ai person decertifikohet nga Komisioni Qendror i Zgjedhjeve dhe largohet
nga lista e kandidatéve té subjektit politik né fjalé”.

Sidoqofte, Gjykata sjellé né vémendje pérgjigjen e pranuar nga KQZ-ja dhe té
pérséritur nga Kryetarja e KQZ-s€ gjaté seancés dégjimore, ku ajo ka sqaruar
veprimet qé ndérmerr KQZ-ja né zbatim té nenit 29, paragrafi 1, pika (q), té Ligjit
pér Zgjedhjet e Pérgjithshme. Ky nen pércakton se personat qé paraqgiten né listén
e votuesve duhet t€ mos jené shpallur fajtor pér vepér penale me njé vendim
pérfundimtar té gjykatés né tri vitet e fundit. Lidhur me kété, KQZ-ja sqaroi se né
Aktgjykimin AA.-Uzh.nr.16/2017, té 19 shtatorit 2017, Gjykata Supreme ka
konstatuar se “askujt nuk mund ti mohohet e drejta pér té garuar né zgjedhje,
nése njé e drejté e tillé nuk i éshté hequr me vendim gjyqésor, e gé do té thoté, se
kandidati duhet me vendim té formés sé preré, té shpallet fajtor dhe gjykata, t’i

189.

190.

191.

192.

193.

keté shqiptuar dénimin plotésues “hegjen e té drejtés pér tu zgjedhur”. KQZ mé
tutje ka sqaruar se g€ nga viti 2017, pérkatésisht nga nxjerrja e kétij Aktgjykimi
té Gjykatés Supreme “...J vetem nése ZRPPC/KQZ do té kishte hasur né vendim
giygésor me emértimin “heqgja e té drejtés pér tu zgjedhur” do e merrte né
konsideraté pér té mos rekomanduar, gjegjésisht, mos certifikuar ndonjé
kandidat té ndonjé subjekti politik™.

Ndérsa lidhur me Etem Arifin, KQZ thekson se “nuk ka gené dhe nuk éshté e
informuar gé me vendim té formés sé preré i éshté ndaluar z. Arifi, para datés
10 shtator 2019 kur éshté certifikuar, qé té jeté kandidat pér deputet”. Né lidhje
me kété, Gjykata véren se gjaté seancés dégjimore, pérfaqésuesi i parashtruesve
té kérkesés dhe Kryetarja e KQZ-sé kané theksuar se Etem Arifi, né formularin qé
ka plotésuar né KQZ me rastin e kandidimit pér deputet, nuk ka dhéné
informatén gé ai ka gené i dénuar (dhe rrjedhimisht, nuk ka plotésuar kushtet e
kérkuara nga neni 29.1 té Ligjit pér Zgjedhjet e Pérgjithshme), pér tu kandiduar
pér deputet.

Gjykata vé né dukje se neni 45 i Kushtetutés, né€ té cilin éshté thirrur Gjykata
Supreme pér té nxjerré Aktgjykimin e saj t€ 19 shtatorit 2017, né paragrafin 1,
pércakton se: “Cdo shtetas i Republikés sé Kosovés qé ka arritur moshén
tetembédhjeté vjec, qofté edhe ditén e zgjedhjeve, gézon té drejtén té zgjedhé dhe
té zgjedhet, me pérjashtim kur kjo e drejté 1 kufizohet me vendim gjyqésor”.

Gjykata thekson se neni 45 i Kushtetutés flet pérgjithésisht pér té drejtat
zgjedhore, duke pércaktuar né ményre té pérgjithésuar se ato mund té kufizohen
me vendime gjyqésore - pa saktésuar natyrén e atyre vendimeve dhe pa kérkuar
shprehimisht qé ato vendime t€ jené pér hegjen e té drejtave zgjedhore. Ndérsa
neni 71 i Kushtetutés pércakton kushtet qé duhet plotésuar specifikisht pér té
kandiduar pér deputet té Kuvendit té Republikés sé Kosovés.

NEé dritén e késaj, Gjykata konsideron se, sé€ pari, neni 45 i Kushtetutés flet pér
“kufizimet” e té drejtave zgjedhore, me gjuhé té pérgjithésuar; sé dyti, termi
“vendim gjyqgésor”, né kuptim té kétij neni, nuk mund té interpretohet né até
meényré gé té€ nénkuptojé ekskluzivisht dhe vetém vendimet gjygésore plotésuese
“hegja e té drejtés per tu zgjedhur”. Pra, njé interpretim tekstual dhe logjik i
gjuhés sé kétij neni, né ndérlidhje sistematike me nenin 71 t€ Kushtetutés dhe
nenin 29.1 (q), té Ligjit pér Zgjedhjet e Pérgjithshme, shpie né pérfundimin se
edhe vendimet gjygésore me t€ cilat qytetarét dénohen pér vepra penale mund té
“kufizojné” té drejtat zgjedhore. Gjykata sjellé né vémendje se njé interpretim i
tillé pérputhet edhe me praktikén e shumicés dérmuese té vendeve anétare té
Komisionit té Venecias, si¢ éshté pasqyruar né dokumentet dhe pérgjigjet e
paraqitura me larte.

Pér mé tepér, Gjykata vé né dukje se, lidhur me ¢éshtjen e kufizimit té t€ drejtave
kushtetuese, éshté i pashmangshém referimi edhe né nenin 55 [Kufizimi i té
Drejtave dhe Lirive Themelore], t€ Kushtetutés. Ky nen pércakton se té€ drejtat e
njeriut té pércaktuara me Kushtetuté mund té kufizohen né raste té caktuara dhe,
sipas Gjykatés, kjo pérfshiné edhe té drejtat zgjedhore té parapara me nenin 45
té Kushtetutés. N€ kéte drejtim, Gjykata i referohet nenit 55 t€ Kushtetutes, i cili
pércakton:

195.

196.

1. “Té drejtat dhe lirité themelore té garantuara me kété Kushtetuté, mund
té kufizohen vetém me ligj.

2. Té drejtat dhe lirité themelore té garantuara me kété Kushtetuté, mund
té kufizohen vetem deri né até masé sa éshté e domosdoshme gé, né njé
shogéri té hapur dhe demokratike, té permbushet géllimi per té cilin lejohet
kufizimi.

3. Kufizimet e té drejtave dhe lirive themelore té garantuara me kété
Kushtetuté, nuk mund té béhen pér géllime té tjera, pérvec atyre pér té cilat
jané pércaktuar.

4. Me rastin e kufizimit té té drejtave té njeriut dhe interpretimit té atyre
kufizimeve, té gjitha institucionet e pushtetit publik, dhe sidomos gjykatat, e
kané per detyré ti kushtojné kujdes esencés sé té drejtés qé kufizohet,
réndésisé sé gellimit té kufizimit, natyrés dhe véllimit té kufizimit, raportit
midis kufizimit dhe géllimit qé synohet té arrihet, si dhe té shqyrtojné
mundésiné e realizimit té atij géllimi me kufizim mé té vogél.

5. Kufizimi i té drejtave dhe lirive té garantuara me kété Kushtetuté, nuk
bén té mohojé kurrsesi esencén e sé drejtés sé garantuar”.

Né dritén e kétyre dispozitave kushtetuese, Gjykata thekson se té drejtat e njeriut,
duke pérfshire té drejtat zgjedhore, mund té kufizohen nése plotésohen kriteret
poshtéshénuara né ményré kumulative:

a. nése kufizimi i té€ drejtave éshté i paraparé me ligj;

b. nése kishte njé géllim legjitim g€ synohej t€ arrihet me kufizim; dhe

c. nése ndérhyrja “€shté e nevojshme né njé shogéri demokratike” apo nése
kishte njé marrédhénie proporcionalitetit ndérmjet kufizimit té té
drejtave dhe qéllimit legjitim té ndjekur (shih, mutatis mutandis, rastin e
Gjykatés Kushtetuese, KO157/18, parashtrues: Gjykata Supreme e
Kosoveés, Aktgjykim i 13 marsit 2019, paragrafi 91).

Njé interpretim i tillé éshté né pérputhje me praktikén gjygésore t€ GJEDNJ-sé
né interpretimin e nenit 3 té Protokollit nr. 1 t¢ KEDNJ-sé€, si dhe né raportin
pérkatés té Komisionit t€ Venecias.

Pér sa mé sipér, Gjykata konsideron se, sipas nenit 71 t€ Kushtetutés, secili shtetas
i Republikés sé Kosoveés i cili éshté tetéembédhjeté vjec ose mé i madh dhe
pérmbush kriteret ligjore, mund t€ jeté kandidat pér deputet. Ndérsa sipas nenit
29.1(q) té Ligjit pér Zgjedhjet e Pérgjithshme, asnjé person nuk mund té jeté
kandidat pér deputet pér zgjedhjet pér Kuvend nése €shté dénuar pér vepér
penale me vendim pérfundimtar t€ Gjykatés né tri vitet e fundit. Si¢ u tha mé larté
dhe sic éshté pasqyruar nga Raporti i Komisioni té Venecias dhe nga pérgjigjet e
vendeve anétare té Forumit t€ Komisionit t€ Venecias, njé praktiké e tillé e
pamundésisé sé kandidimit né zgjedhje parlamentare pér personat e dénuar pér
vepra penale, me disa dallime té vogla, ndiget edhe nga shumé vende
demokratike. Njé kufizim i tillé i shérben qéllimit parésoré té ruajtjes sé
integriteti kushtetues dhe besueshmeérisé qytetare né organin ligjdhénés — si
shtyll€ themeltare e rendit demokratik.

Né ndérlidhje me kété, Gjykata e konsideron té réndésishme té vé né dukje
ekzistimin e paqartésive pérkitazi me zbatimin e nenit 29 té Ligjit pér Zgjedhjet e
Pérgjithshme. Kjo gjé u déshmua edhe nga pérgjigjet dhe argumentet e paraqitura
gjaté seancés dégjimore. Gjykata, megjithaté, thekson se neni 29 i Ligjit pér
Zgjedhjet e Pérgjithshme nuk lejon kandidimin pér deputet (ndér té tjera) té
personave té shpallur fajtor pér vepér penale me njé vendim pérfundimtar té
gjykatés né tri vitet e fundit. Pér me tepér, Ligji pér Zgjedhjet e Pérgjithshme
parasheh g€ nése njé kandidat i cili éshté certifikuar nga KQZ-ja, éshté apo ka
arritur statusin sipas t€ cilit ai apo ajo humb aftésiné pér té gené kandidat sipas
dispozitave té paragrafit 1 t€ nenit 29 té Ligjit pér Zgjedhjet e Pérgjithshme, ai
person decertifikohet nga KQZ-ja dhe si i tillé nuk mund té jeté kandidat pér
deputet.

Gjykata vé né dukje se Ligji pér Zgjedhjet e Pérgjithshme nuk kérkon qé
personave té dénuar pér vepra penale t’iu shqiptohet medoemos si dénim
plotésues “hegja e té drejtés pér t'u zgjedhur”, né ményré g€ ata t€ mos lejohen té
kandidojné né zgjedhje parlamentare. Kjo meqé, sipas nenit 29.1 té Ligjit pér
Zgjedhjet e Pérgjithshme, heqja e té drejtés pér té gené kandidat né zgjedhje me
vendim té PZAP-sé€ dhe gjykatés, si dhe pamundésia pér té gené kandidat pér
shkak té shpalljes fajtor pér njé vepér penale me njé vendim pérfundimtar té
gjykatés né tri vitet e fundi, jané€ baza té ndryshme/té ndara qé shkaktojné
pamundésiné/papérshtatshmériné pér té qené kandidat. Gjykata éshté e
mendimit se ky interpretim pérputhet edhe me leximin sistematik t€ neneve 45,
55 dhe 71 té Kushtetutés.

Gjykata konsideron se po té ndiget interpretimi i lartcekur i Gjykatés Supreme,
atéheré gjykatat e rregullta do duhej qé kurdo gé shqiptojné aktgjykime dénuese
pér vepra penale té shqyrtojn€, né ményre krejtésisht hipotetike, mundésiné qé
personave té dénuar t’iu shqiptojné edhe dénime plotésuese me hegje té té drejtés
pér t'u zgjedhur (konform kritereve té parapara me Kodin Penal). Nuk mund té
pritet nga gjykatat e rregullta qé sa heré qé vendosin pér shqiptimin e dénimeve
pér vepra penale, t€ nxjerrin supozime se cilét nga kryesit e veprave penale do té
mund té kandidojné, potencialisht, pér zgjedhje né té ardhmen.

Me tutje, Gjykata déshiron té nénvizojé se Gjykata Supreme, né Aktgjykimin AA.-
Uzh.nr.16/2017, t€ 19 shtatorit 2017, as nuk kishte bére interpretimin e dispozités
ligjore, gjegjésisht nenit 29.1(q) té Ligjit pér Zgjedhjet e Pérgjithshme, né raport
e kufizimet e parapara né nenin 45 né ndérlidhje me nenit 55 dhe 71 té
Kushtetutés, dhe as nuk i ishte drejtuar Gjykatés Kushtetuese pér té kérkuar
vlerésimin e kushtetutshmeérisé sé tij. Gjykata sjellé né vémendje se Gjykata
Supreme ka mundur té referojé né Gjykatén Kushtetuese céshtjen e
kushtetutshmeériné sé nenit 29.1(q) té Ligjit pér Zgjedhjet e Pérgjithshme,
konform paragrafit 8 té nenit 113 [Jurisdiksioni dhe Palét e Autorizuara], té
Kushtetutés, lidhur me rastin g€ kishte para saj.

Ne lidhje me kéte, Gjykata sqaron se Ligji pér Zgjedhjet e Pérgjithshme vazhdon
té mbetet né fuqi — me té gjitha nenet dhe dispozitat e tij — pérderisa ai nuk
ndryshohet nga Kuvendi, apo nuk kontestohet jo kushtetutshmeéria e tij para
Gjykatés Kushtetuese.

Gjykata sjell né vémendje Aktgjykimin e saj né rastin KI207/19, ku Gjykata
Kushtetuese ka qartésuar se “pérkunder faktit gé Kushtetuta ia njeh gjykatave
té rregullta kompetencén e interpretimit té njé norme té rangut ligjor né
harmoni me njé normé té rangut kushtetues dhe/ose aplikimin e drejtpérdrejté
té normés sé rangut kushtetues, kjo nuk do té thoté se gjykatat e rregullta mund
té konstatojné ose té shpallin njé normé ligjore si normé né kundérshtim me
Kushtetutén [...] Njé té drejté té tille, Kushtetuta ia ka mveshur né méenyré
ekskluzive vetem Gjykates Kushtetuese” (shih rastin nr. KI207/19, Parashtrues
NISMA Socialdemokrate, Aleanca Kosova e Re dhe Partia e Drejtesisé,
Aktgjykim i 10 dhjetorit 2020, paragrafi 259).

Rrjedhimisht, Gjykata déshiron té qartésojé se né kété rast nuk éshté objekt
shqyrtimi para Gjykatés ¢éshtja e kushtetutshmeérisé sé nenit 29 té Ligjit pér
Zgjedhjet e Pérgjithshme, sikundér g€ nuk éshté kontestuar para késaj Gjykata as
kushtetutshmeéria e Aktgjykimit té Gjykatés Supreme, Uzh.nr.16/2017, té€ 19
shtatorit 2017. Prandaj, Gjykata éshté e kufizuar né analizimin e dispozitave té
Ligjit té lartpérmendur vetém pér aq sa ato ndérlidhen me rrethanat e rastit
konkret.

Né dritén e késaj, Gjykata sjellé né vémendje se pyetja thelbésore qé ngérthen
kérkesa e parashtruesve né kété rast éshté se a ka pasur mandat té vlefshém Etem
Arifi kur éshté votuar né Kuvend vendimi i kontestuar. Né kété vazhdé, pérvec
céshtjes s€ pamundésisé (papérshtatshmeérisé) pér té gené kandidat né zgjedhje
parlamentare, kérkesa ngre pretendime gé ndérlidhen edhe me dispozitat
kushtetuese dhe ligjore qé kané té béjné me rastet kur mandati i njé deputeti té
Kuvendit té Republikés sé Kosovés mbaron, apo béhet i pavlefshém, si rezultat i
dénimit pér vepra penale.

b. Pavlefshméria e mandatit té deputetit té Kuvendit té Republikés sé
Kosovés si rezultat i dénimit pér vepra penale

Gjykata fillimisht thekson se neni 70 [Mandati i Deputetéve] rregullon ¢éshtjen e
mandatit té deputetéve, duke pércaktuar né paragrafin 2 se “/mJandatii deputetit
té Kuvendit té Kosovés fillon ditén e certifikimit té rezultatit té zgjedhjes”.

Ndérsa paragrafi 3 i nenit 70 t€ Kushtetutés, parasheh rastet se kur mandati i njé
deputeti mbaron apo béhet i pavlefshém, duke pércaktuar 7 raste kur njé gjé e
tillé mund té ndodhe.

Né keété aspekt, Gjykata thekson se neni 70 i Kushtetutés pérmend “mbarimin”
dhe “pavlefshmériné” e mandatit té€ deputetit. Megjithaté, ky nen nuk béné
dallim, né meényré shprehimore, né mes té rasteve kur mandati mbaron,
pérkatésisht behet i pavlefshém. Mandati i deputetit, sipas nenit 70 paragrafi 3 té
Kushtetutés, mbaron ose béhet i pavlefshém nése ai/ajo:

”(1) nuk bén betimin;

(2) jep dorehegjen;

(3) emeérohet anétar i Qeverisé sé Kosoveés;

(4) pérfundon mandati i Kuvendit

(5) mungon gjashté (6) muaj rresht né seancat e Kuvendit. Né raste té
vecanta, Kuvendi i Kosovés mund té vendosé ndryshe;

(6) dénohet me vendim gjyqésor té formés sé preré pér vepér penale me njé
ose mé shumé vjet burgim;
(7) ajo/ai vdes.”

Gjykata vé theksin né nenin 70, paragrafi 3, nénparagrafi 6, i cili pércakton se
mandati i deputeti mbaron apo béhet i pavlefshém nése ai apo ajo dénohet me
vendim gjyqgésor té formeés s€ preré pér veper penale, me njé ose mé shumée vjet
burgim.

Dispozita té ngjashme me nénparagrafin 6 té paragrafit 3 té€ nenit 70, jané
paraparé edhe né Ligjin pér Zgjedhjet e Pérgjithshme, konkretisht né nenin 112
[Zévendésimi i Anétaréve té Kuvendit], paragrafi 112.1. a, ku pércaktohet se:
“Mandati i anétarit nuk do té ndryshohet apo ndérpritet para se té pérfundoj
mandati pérveg ne rastet vijuese: a) dénimi i anétarit pér vepér penale pér té
cilén ai apo ajo éshté dénuar me burgim sikurse parashikohet me ané té nenit
69.3 (6) té Kushtetutés [70.3 (6)].”

Pér meé tepér, Gjykata véren se Ligji pér Zgjedhjet e Pérgjithshme, né€ nenin 112
[Zévendésimi i Anétaréve té Kuvendit], paragrafi 1, pika c), pércakton se
“Mandati i anétarit [té Kuvendit] nuk do té ndryshohet apo ndérpritet para se
té pérfundoj mandati pérvec ne rastet vijuese: [...] ¢) humbja e mandatit té
anétarit [té Kuvendit], sipas nenit 29 té kétij ligji”. Pra, neni 112.1.c i Ligjit pér
Zgjedhjet e Pérgjithshme i referohet humbjes sé mandatit t€ deputetit edhe nése
krijohet ndonjéra nga kushtet/rrethanat e parapara né nenin 29 té kétij Ligji. Njé
qasje e tillé e mishéruar né Ligjin pér Zgjedhjet e Pérgjithshme, éshté né
pérputhshmeéri edhe me praktikén e shumé vendeve anétaré t€ Komisionit té
Venecias, si¢ €shté shtjelluar né Raportin e Komisionit t€ Venecias pér
Pérjashtimin e Kryerésve t€ Veprave Penale nga Parlamenti.

Ndérsa neni 29 i Ligjit né fjalé pércakton, ndér té tjera, edhe pamundésiné pér té
kandiduar né zgjedhjet parlamentare pér personat té cilét jané shpallur fajtor pér
vepér penale né tri vitet e fundit para zgjedhjeve (nenin 29.1.q). Rrjedhimisht,
interpretimi i ndérlidhur i nenit 112.1.c dhe 29.1.q té Ligjit pér Zgjedhjet e
Pérgjithshme, praktikisht con né pérfundimin se mandati i deputetit humbet nése
plotésohen ndonjé nga rrethanat té cilat do ia pamundésonin atij pér t'u
kandiduar né zgjedhje parlamentare pér deputet t€ Kuvendit.

Gjykata, gjithashtu, rikujton Ligjin pér t€ Drejtat dhe Pérgjegjésité e Deputetit,
konkretisht nenin 8 [Pérfundimi i Mandatit] paragrafi 1, pika 1.6 ku parashihet
se “Mandati i Deputetit/es pérfundon para kohe: [...] nése me vendimin e formés
sé preré té gjykatés dénohet pér vepér penale me vuajtje té dénimit pér njé ose
meé shumeé vjet burg.” E njéjta dispozité parashihet edhe né Rregulloren e Punés
sé Kuvendit, konkretisht nenin 25 [Humbja e statusit t€ deputetit té¢ Kuvendit] e
cila né paragrafin 1, pika d, parasheh se “Deputeti i Kuvendit e humb mandatin,
nése: [...] dénohet pér njé vepér penale me burgim pér njé periudhé kohore prej
njé (1) e mé shumé vjet [...].”

Pér sa me sipér, Gjykata konstaton se korniza pérkatése kushtetuese dhe ligjore
pércakton né meényre té qarté se mandati i deputetit mbaron apo béhet i
pavlefshém nése ai/ajo, “dénohet me vendim gjygésor”; “dénimi éshté per njé
vepér penale”; “dénimi éshté me burgim pér njé periudhé kohore prej njé (1) e

mé shumeé vjet”; “vendimi i gjykatés éshté i formés sé preré”. Pra, né momentin
kur plotésohen kumulativisht katér rrethanat e lartcekura ndaj njé deputeti té
Kuvendit t€ Republikeés sé Kosovés, ai/ajo e humb mandatin.

Gjykata sjellé né vémendje se né kété vijé éshté edhe Aktgjykimi i saj né rastin KO
98/11, ku kishte theksuar se: “[...] Kushtetuta parashikon kur mandati mund té
perfundojé para kohe. Né lidhje me situatén kur ekziston vendimi gjygésor i
formeés se preré me té cilin njé deputet dénohet me njé ose mé shume vjet burgim,
deputetit i higet mandati dhe prandaj mandati i tij/saj pérfundon dhe ai/ajo mé
nuk i gézon privilegjin dhe imunitetin gé shkojné me mandat [...]".

Lidhur me até se kur njé person dénohet me burgim me vendim té “formés sé
preré”, Gjykata i referohet Kodit té Procedurés Penale, i cili n€ nenin 485 [Forma
e preré dhe ekzekutueshmeéria e vendimit], parasheh se:

1. Aktgjykimi merr formeé té preré kur mé nuk mund té kundérshtohet me
ankesé ose kur nuk lejohet ankesé.

Né ndérlidhje me kété, Gjykata i referohet edhe nenin 407 [Ankesa né Gjykatén
Supreme kundér aktgjykimit té€ Gjykatés sé Apelit], i cili pércakton se:

1. Ankesé kundér aktgjykimit té Gjykatés sé Apelit mund té paragqitet né
Gjykatén Supreme té Kosovés né rastin kur Gjykata e Apelit e ndryshon
aktgjykimin lirues té gjykatés themelore dhe e zévendéson me aktgjykim
dénues pér té akuzuarin ose kur me aktgjykimin e Gjykatés Themelore, ose
Gjykatés sé Apelit i éshté shqiptuar dénimi me burg té pérjetshém.

Né dritén e késaj, Gjykata thekson se, sipas dispozitave té lartcekura té Kodit té
Procedurés Penale, vendimi gjyqésoré konsiderohet qé éshté i formeés sé prereé,
nése ndaj atij vendimi nuk lejohet me tej ushtrimi i mjeteve té rregullta juridike,
konkretisht i ankesés.

Mbi kété sfond kushtetues dhe ligjor, Gjykata arrin né pérfundimin se mandati i
deputetit t€ Kuvendi té Republikés s€ Kosovés mbaron apo béhet i pavlefshém
kur atij i shqiptohet dénim me burgim prej njé viti apo mé tepér, me vendim
gjyqgésor i cili nuk mund té atakohet me ankesé, si mjet i rregullt juridik né
procedurén penale.

Né rastin konkret, Gjykata konstaton se Etem Arifit i ishte shqiptuar aktgjykim
dénues nga Gjykata e Apelit, fillimisht me 28 mars 2019 dhe, pas kthimit té
¢éshtjes né rigjykim, atij i ishte konfirmuar dénimi me njé vit e tre muaj burgim
me Aktgjykimin e Gjykatés s€ Apelit, PAKR, nr. 328/19, té datés 20 gusht 2019.
NE€ kéte aspekt, Gjykata rikujton edhe péergjigjen e KGJK se, “[sfipas legjislacionit
né fuqi aktgjykimi merr formen e preré né datén kur vendoset nga Gjykata e
Apelit sipas ankesés, qé né keté rast éshté data 20.08.2019.”

c. Nése ekziston njé proceduré e vecanté qé duhet té ndiget pér
heqgjen e mandatit té deputetit, pas dénimit me burgim prej njé vit
apo mé tepér, me vendim gjyqésor té formes sé prere?

Gjykata fillimisht e konsideron té réndésishme té rikujtojé se, para konstituimit
té Kuvendit, sipas Rregullores sé Punés sé Kuvendit, themelohet Komisioni i
Pérkohshém pér Verifikimin e Kuorumit dhe té Mandateve. Ky Komision, sipas
paragrafit 4 té nenit 9 té Rregullores sé Kuvendit, “shqyrton dokumentacionin
perkatés té zgjedhjeve, ia paraget Kuvendit raportin pér vlefshmériné e
mandateve té deputetéve té Kuvendit dhe e verifikon kuorumin né mbledhjen
konstituive té legjislaturés sé Kuvendit”.

Né lidhje me kété, Gjykata sjellé né vémendje se né rastin konkret Komisioni i
lartcekur paraqiti Raportin e tij pér verifikimin e mandateve para Kuvendit,
bazuar ekskluzivisht né Vendimin e KQZ-sé, nr. 1845/2019, té datés 27 néntor
2019, pér certifikimin e rezultateve pérfundimtare té zgjedhjeve té parakohshme
pér Kuvendin e Republikés sé Kosovés, t€ mbajtura mé 6 tetor 2019, se bashku
me listén pérfundimtare té kandidateve ku pérfshihej edhe emri i Etem Arifit.

ME tutje, Gjykata vé né dukje se as neni 70 i Kushtetutés dhe as ndonjé dispozité
tjetér kushtetuese apo ligjore nuk pércakton ndonjé proceduré té vecanté qé
duhet ndjekur pér t'ia marré mandatin deputetit, apo pér t€ konstatuar mbarimin
apo pavlefshmériné e mandatit té tij — pasi t€ jené krijuar rrethanat e parapara
né nenin 70, 3 (6) té Kushtetutés. Gjykata sjellé né vémendje se ky konstatim u
pérforcua edhe nga argumentet dhe interpretimet e paléve té paraqitura né
seancé dégjimore.

Ndérsa sa i pérket zévendésimit té deputetit gé ka humbur mandatin, Gjykata
thirret né nenin 70.4 té€ Kushtetutés, si dhe paragrafin 3 t€ nenit 112 [Zévendésimi
i Anétaréve té Kuvendit], té Ligjit pér Zgjedhjet e Pérgjithshme. Késhtu, neni 70.4
i Kushtetutés pércakton se “vendet e liruara té deputetéve né Kuvend, plotésohen
menjeheré, né pajtim me kété Kushtetuté dhe me ligjin”. Kjo dispozité e
pérgjithshme kushtetuese zbérthehet pérmes nenin 112.3 té Ligjit pér Zgjedhjet e
Pérgjithshme, i cili pércakton se “Pasi gé njé ulése té mbetet e zbrazét, Kryetari i
Kuvendit i bén kérkesé me shkrim Presidentit pér mbushjen e uléses sé zbrazet.
Njé kérkeseé e tille duhet te pérfshij edhe sqgarimin se pse u lirua kjo ulése.” Ndérsa
paragrafi 4 i kétij neni pércakton se “/pJas pranimit té kérkeses sipas paragrafit
3 té keétij neni, nése sqarimi i dhéne éeshté i mjaftueshém, Presidenti duhet té
kerkojé nga KQZ-ja té rekomandojé emrin e personit pér ta mbushur vendin e
liré. KQZ-ja duhet qé né afatin prej pesé (5) ditéve té punés nga momenti i
marrjes sé kérkesés, t'ia ofrojé Presidentit emrin e radhés sé personit té ligjishém
sipas paragrafit 2 té kétij neni”.

Gjykata véren, ashtu si¢ ka sqaruar mé lart, se as Ligji pér Zgjedhjet e
Pérgjithshme dhe as ndonjé akt tjetér normativ nuk parashohin ndonjé
proceduré té sakté pér té konstatuar se kur “ulésja e deputetit mbetet e zbrazet”,
por me aktet normative gjegjése pércaktohet vetém procedura se si plotésohet
“njé ulése gé ka mbetur e zbrazét.

Né lidhje me kété ¢éshtje, Gjykata i referohet edhe pérgjigjes qé ka marré nga
Sekretaria e Kuvendit lidhur me praktikat e deritashme té

humbjes/pavlefshmeérisé sé mandatit t€ deputetit né rast té kryerjeve té veprés
penale. Késhtu, Gjykata rikujton se Kuvendi i Republikés sé¢ Kosovés ka pasur
vetém njé rast kur i éshté marré mandati njé deputeti, si pasojé e dénimit péer
vepér penale me vendim gjygésor té formés sé preré (rasti i ish deputetit Rr.M).
Gjykata rikujton se né até rast, deputeti ishte dénuar me 1 dhjetor 2015, ndérsa
KGJK kishte informuar Kryetarin e Kuvendit, me 28 janar 2016, lidhur me
Aktgjykimin dénues té Gjykatés sé Apelit. Ndérsa me 29 janar 2016, Kryetari i
Kuvendit kishte kérkuar nga Presidentja zévendésimin e deputetit né fjal€, né
pérputhje me nenin 112.3 té Ligjit pér Zgjedhjet e Pérgjithshme.

Gjykata po ashtu vé né dukje edhe pérgjigijen qé Komisioni pér Legjislacion,
Mandate dhe Imunitete i kishte dérguar Kryetares s€ Kuvendit (me 12 maj 2020),
ku argumentohet se “/...J] asnjé dispozité e Rregullores se¢ Kuvendit nuk flet pér
rastet kur deputeti e humb mandatin Ipso jure, pérvec né rastin si¢ pércaktohet
me nenin 70, paragrafi 3, nénparagrafi 5 i Kushtetutés, sé Republikés sé
Kosovés dhe nenin 25 paragrafi 1 pika e) e Rregullores sé Kuvendit [...]. Pra né
bazeé té Rregullores s¢ Kuvendit, Komisioni pérkatés pér Legjislacion, shqyrton
céshtjen e mandatit té deputetit vetém né rastet si¢ pércaktohet me nenin 25
paragrafi 1 pika e) e Rregullores sé Kuvendit” [ Mospjesémarrja pér 6 muaj rresht
né asnjé mbledhje t€ Kuvendit].

Né dritén e késaj, Gjykata vé né pah se nga pérgjigjet e pranuar nga shtetet
anétare té Forumit té Komisionit té Venecias, si dhe nga Raporti i Komisionit té
Venecias, té cekura meé lart, rezulton se nuk ka njé praktiké uniforme lidhur me
até se si procedohet ¢éshtja e humbjes s€ mandatit té njé deputeti. Késhtu, né€ disa
vende evropiane ekzistojné dispozita kushtetuese apo ligjore qé pércaktojné njé
proceduré té vecanté qé duhet ndjekur (né parlamentet pérkatése) pas shqiptimit
té dénimit pér vepér penale ndaj deputetit. Respektimi i késaj procedure té
paraparé éshté parakusht g€ mandati i deputetit té€ pérfundoj formalisht. Ndérsa
né disa vende té tjera kjo céshtje nuk éshté e rregulluar dhe konstatimi apo
formalizimi i humbjes s€ mandatit té deputetit nuk kérkon ndonjé proceduré apo
votim té vecanté né parlament (trupa gjegjése), por humbja e mandatit éshté
automatike dhe e ndérlidhur me vendimin e formés sé preré té gjykatés.

Gjykata rithekson se as né Kushtetutén e Kosovés e as né ligjet dhe rregulloret
pérkatése nuk ka njé proceduré té pércaktuar posacérisht qé duhet ndjekur pér
konstatimin e humbjes sé mandatit, pasi t€ jené plotésuar kushtet pér mbarimin
apo pavlefshmériné e mandatit té deputetit, pér shkak té dénimit me burgim njé
vit e mé tepér (si¢ e parasheh neni 70. 3.6. i Kushtetutés dhe nenet pérkatése té
Ligjit pér Zgjedhjet e Pérgjithshme dhe t€ Ligjit pér t€ Drejtat dhe Pérgjegjésité e
Deputetit).

Gjykata rithekson se né praktikat e méhershme té Kuvendit ekziston vetém njé
rast kur njé deputeti i ka pérfunduar mandati si rezultat i kryerjes s€ veprés
penale. N€ até rast, sipas dosjes sé€ léndés, nuk ka informata qé €shté ndjekur
ndonjé proceduré specifike né Kuvend pér hegjen e mandatit, pérvec procedurés
pér zévendésimin e deputetit té cilit i ka pérfunduar mandati. Rrjedhimisht, pas
humbjes s€ mandatit t€ deputetit né fjal€, Kryetari i Kuvendit kishte kérkuar nga
Presidentja zévendésimin e deputetit t€ cilit i kishte pérfunduar mandatit, sipas
procedurés sé pércaktuar né Ligjin pér Zgjedhjet e Pérgjithshme.

Gjykata rikujton, edhe njé her€, se ¢éshtja e pamundésisé pér té qené kandidat
pér deputet té Kuvendit éshté e pércaktuar né meényré té qarté dhe
gjithépérfshirése me dispozitat kushtetuese dhe ligjore, duke pérfshiré nenet 71,
dhe 73 té Kushtetutés, si dhe nenin 29 té Ligjit pér Zgjedhjet e Pérgjithshme. Po
ashtu, ¢éshtja e humbjes, apo pavlefshmeérisé, sé mandatit té€ deputetit éshté
rregulluar me nenin 70 té Kushtetutés, nenin 112 té Ligjit pér Zgjedhjet e
Pérgjithshme, nenin 8 té Ligjit pér té Drejtat dhe Pérgjegjésité e Deputetit si dhe
nenin 25 té Rregullores sé Kuvendit.

Gjykata vé né dukje se Kushtetuta né ményré shprehimore e ka parapareé rastin
né té cilin humbja e mandatit nuk €shté automatike, por i nénshtrohet njé
procedure té vecanté né Kuvend, pérkatésisht né rastet kur njé deputet mungon
gjashté (6) muaj né seancat e Kuvendit, pérpos nése Kuvendi vendos ndryshe, si¢
éshté pércaktuar shprehimisht né pikén 5 té paragrafit 3 té nenit 70 té
Kushtetutés.

Né ndérlidhje me kété, Gjykata thekson se sikur géllimi i ligjdhénésit do té ishte
g€ marrja e mandatit té€ deputetit, pas shqiptimit té vendimit té formés s€ preré
pér dénim me njé vit e mé tepér burgim, t'i nénshtrohej ndonjé procedure té
caktuar, qofté pérmes njé votimi formal nga Kuvendi apo ndonjé procedure tjetér,
kjo procedure do té ishte pércaktuar ose né dispozita kushtetuese ose me ndonjé
nga ligjet pérkatése apo me Rregulloren e Kuvendit.

Njé procedure e tillé nuk mund té pércaktohet nga Gjykata Kushtetuese, nése ajo
nuk éshté paraparé né€ asnjé akt normativ dhe, pér mé tepér, né mungese té njé
praktikeé té etabluar né Kuvend lidhur me kété ¢éshtje (pasi si¢ u theksua, nga
pérgjigjet e Sekretaria e Kuvendit rezulton se deri mé tani ka pasur vetém njé rast
té tille).

Megjithaté, Gjykata thekson se mbi faktin e mungesés s€ njé procedure te tillé té
posa¢me, nuk mund té konstruktohen interpretime t€ tilla kushtetuese g€ do t’i
zhvishnin nga efekti praktik nenin 70.3.6 té Kushtetutés, nenin 112.1. a dhe c té
Ligjit pér Zgjedhjet e Pérgjithshme, nenin 8.1.6 té Ligjit pér té€ Drejtat dhe
Pérgjegjéesité e Deputetit, si dhe nenin 25 té Rregullores sé Kuvendit. Gjykata
konsideron se géllimi i nenit 70.3.6 té€ Kushtetutés dhe neneve ligjore né fjal€, qé
burojné prej tij, éshté qé t€ mos i mundésohet ushtrimi i mandatit njé deputeti i
cili éshté i dénuar me njé vit apo mé tepér burgim.

Prandaj, Gjykata arrin né pérfundim se, né mungese té njé procedure té vecanté
pér konstatimin e humbjes, pérkatésisht pavlefshmeérisé s€ mandatit t€ deputetit,
mandati i deputetit humbé apo béhet i pavlefshém nga momenti i nxjerrjes sé
vendimit t€ formés sé€ preré gjygésor me té cilin ai/ajo dénohet me njé vjet e mé
tepér burgim. Pra, né mungese t€ njé procedure té tille, humbja e mandatit éshté
automatike dhe fillon nga momenti i nxjerrjes sé vendimit t€ formés s€ preré
gjyqésor pér dénim té deputetit pér vepér penale me nj€ vjet e me tepér burgim.

NEé anén tjetér, korniza ligjore pércakton qarté procedurén qé duhet ndjekur pér
zévendésimin e njé deputeti gé ka humbur mandatit, gjegjésisht kur “ulésja e
deputetit mbetet e zbrazet” (nenin 112.3 i Ligjit péer Zgjedhjet e Pérgjithshme).
Kjo paraget njé moment tjetér kushtetues e ligjor, qé pason mbarimin apo
pavlefshmériné e mandatit t€ deputetit. Lidhur me zévendésimin e deputetéve

mandati i té ciléve ka mbaruar apo €shté béré i pavlefshém, Kuvendi (gjegjésisht
Kryetari/Kryetarja e tij), né pérputhje me nenin 112.3 té Ligjit pér Zgjedhjet e
Pérgjithshme, duhet té ndérmarré veprimet e parashikuara ligjore pér
zévendésimin e deputetit, sapo té njoftohet zyrtarisht se ekziston njé vendimi i
formés sé preré gjyqésor me té cilin njé deputet éshté i dénuar me njé vjet e mé
tepér burgim. Kushtetuta, né paragrafin 4 t€ nenit 70 té saj, qartésisht pércakton
se “vendet e liruara”, duhet té plotésohen/zévendésohen “menjehere”.

Duke pasur parasysh konstatimet e mésipérme lidhur me efektin e dénimit pér
vepra penale, né pamundésiné e kandidimin pér zgjedhje parlamentare dhe
humbjen e mandatit t€ deputetit, Gjykata né vazhdim do té vlerésojé nése, né
rastin konkret, Etem Arifi kishte mandat té vlefshém gjaté zhvillimit té
procedureés pér nxjerrjen se vendimit t€ kontestuar.

Nése Etem Arifi kishte mandat té vlefshém me rastin e nxjerrjes sé
vendimit té kontestuar

Fillimisht, Gjykata rikujton se mé 20 prill 2018, Gjykata Themelore kishte
shpallur fajtor Etem Arifin pér veprén penale “Mashtrim me subvencione” dhe
kishte dénuar até me burgim né kohézgjatje prej 2 viteve, i cili dénim nuk do té
ekzekutohej me kusht gé brenda afatit kohor prej 3 viteve ai nuk do kryente
ndonjé vepér tjetér penale. Ndérsa mé 28 mars 2019 dhe 20 gusht 2019, Gjykata
e Apelit kishte ndryshuar Aktgjykimin e Gjykatés Themelore dhe té akuzuarin
Etem Arifi e dénoi me 1 vit e 3 muaj burgim. Kéto aktgjykime té Gjykatés sé Apelit,
konform dispozitave t€ Kodit té Procedurés Penale té elaboruara meé lart, ishin
vendime t€ formeés sé€ preré. Aktgjykimin e fundit t€ Gjykatés sé Apelit Etem Arifi
e kishte pranuar mé 9 néntor 2019. M€ 30 janar 2020, Gjykata Supreme refuzoi
si té pabazuar kérkesén pér mbrojtje té ligjshmeérisé, t€ parashtruar nga Etem
Arifi.

MEé 26 gusht 2019, Presidenti shpalli zgjedhjet pér Kuvend, t€ cilat u caktuan pér
datén 6 tetor 2019. Mé 27 gusht 2019, KQZ nxori vendimin pér Caktimin e
Afateve té Aktiviteteve Zgjedhore, ku parashihej qé afati pér aplikim pér
certifikim i subjekteve politike dhe kandidateve fillon mé 27 gusht 2019 dhe
pérfundon mé 6 shtator 2019, ndérsa afati i fundit pér térheqjen e kandidatéve
nga shorti i fletévotimeve dha afati pér zévendésimin e kandidatéve ishte 8 - 17
shtator 2019.

Gjykata véren se né kohén e certifikimit té€ kandidatéve dhe listave té subjekteve
politike pér zgjedhje, Etem Arifi ishte i dénuar pér vepér penale me vendim té
formés s€ preré té Gjykatés sé Apelit.

Meé 27 néntor 2019, KQZ certifikoi rezultatet e zgjedhjeve pér Kuvend. N€ listén e
deputetéve té certifikuar nga KQZ ishte pérfshiré edhe Etem Arifi, i cili tani mé
kishte pranuar Aktgjykimin e formés sé preré té Gjykatés sé Apelit.

Meé 26 dhjetor 2019, Kuvendi formoi Komisionin e Pérkohshém pér Verifikimin
e Kuorumit dhe té¢ Mandateve. Ky Komision paraqiti Raportin e tij pér verifikimin
e mandateve para Kuvendit, bazuar ekskluzivisht né Vendimin e KQZ-sé€, nr.
1845/20109, t€ datés 27 néntor 2019, pér certifikimin e rezultateve pérfundimtare
té zgjedhjeve t€ parakohshme pér Kuvendin e Republikés sé Kosovés, té€ mbajtura

meé 6 tetor 2019, sé bashku me listén pérfundimtare té deputetéve, ku pérfshihej
edhe Etem Arifi. Né Raportin e Komisionit t€ Pérkohshém pér Verifikimin e
Kuorumit dhe t€ Mandateve nuk vihej né dukje fakti se Etem Arifi ishte i dénuar
pér vepér penale me burgim prej njé viti e tre muajsh.

Mé 30 prill 2020, Kryetarja e Kuvendit pranoi njé shkresé (Memorandumin
sqarues) nga mbrojtési ligjor i Etem Arifit, né lidhje me mandatin e kétij té fundit,
ku ndeér té tjera theksohet se “mandati i z. Etem Arifi[...] éshté i ligishem dhe né
peérputhje me Kushtetutén e Republikés sé Kosovés pasi gé i njéjti nuk éshte
dénuar me vendim té plotfugishéem nga gjykata gjaté kétij mandati
(Legjislatures VII) [...]".

ME 30 prill 2020, Kryetarja e Kuvendit kérkoi nga KGJK qé té dérgojé né Kuvend
té gjitha informatat dhe dokumentet lidhur me rastin né fjalé. Mé 1 maj 2020,
KGJK dorézoi né Kuvend kopjet e aktgjykimeve me cilat Etem Arifi ishte shpallur
fajtor pér vepér penale.

Pér sa i pérket pérgjigjes s€ KGJK-sé, Gjykata déshiron té theksojé faktin se, si¢
mund té konstatohet nga shkresat e 1éndés si dhe nga informatat e paraqitura né
seancén dégjimore, KGJK-ja ka informuar Kuvendin se Etem Arifi éshté i dénuar
me vendim gjyqésor té formés sé preré vetém pasi Kryetarja e Kuvendit i ishte
drejtuar KGJK-sé€ duke i kérkuar informacion lidhur me rastin né fjalé. Né fakt,
nése merret pér bazé momenti kohor kur Etem Arifi ishte dénuar pér heré té paré
me aktgjykim t€ formeés sé preré té Gjykatés s€ Apelit (28 mars 2019), rezulton se
Kuvendi éshté njoftuar né rruge zyrtare nga KGJK-ja pér dénimin e Etem Arifit
pas mé shume se njé viti.

ME€ 4 maj 2020, Kryetarja e Kuvendit i éshté drejtuar me shkresé Kryetarit té
Komisionit pér Legjislacion, Mandate dhe Imunitete, duke kérkuar g€ té trajtohet
¢éshtja e mandatit té Etem Arifit.

MEé 12 maj 2020, Komisioni pér Legjislacion, Mandate dhe Imunitete, dorézoi
pérgjigjen né kérkesén e Kryetares sé Kuvendit, duke sqaruar se “[...] asnjé
dispozité e Rregullores sé Kuvendit nuk flet per rastet kur deputeti e humb
mandatin Ipso jure, pérveg né rastin si¢ pércaktohet me nenin 70, paragrafi 3,
nenparagrafi 5 i Kushtetutes, sé Republikées sé Kosovés dhe nenin 25 paragrafi
1 pika (e) e Rregullores sé Kuvendit [...]”. Né fund, ky Komision rekomandoi “gé
té ndigen praktikat e méparshme té Kuvendit’.

Né ndérlidhje me pérgjigien e Komisioni pér Legjislacion, Mandate dhe
Imunitete, Gjykata véren se, sipas Rregullores sé Kuvendit t€ Republikés sé
Kosovés (Shtojca nr. 2), Komisioni né fjalé “shqyrton té gjitha céshtjet gé lidhen
me zbatimin e Rregullores s¢ Kuvendit, pér mandate dhe pér imunitete”. Mé
tutje, kjo Rregullore ngarkon kété Komision, ndér té tjera, qé té béjé
“interpretimin e Rregullores sé Kuvendit, kur kérkohet nga Kuvendi”, si dhe
“shqyrtimin e kérkesave pér hegjen e imunitetit dhe té mandatit té deputetéve
dhe ia paraget rekomandimet Kuvendit”.

Gjykata véren se megjithése Rregullorja e Kuvendit e ngarkon Komisionin pér

Legjislacion, Mandate dhe Imunitete, me detyrén e shqyrtimit té kérkesave pér
hegjen e imunitetit dhe t€ mandatit t€ deputetéve, ajo nuk pércakton né meényré

té qarté rolin e kétij Komisioni né rastin e humbjes sé mandatit, apo
pavlefshmeérisé s€ njé mandati t€ deputetit, pér shkak té dénimit me burgim me
vendim gjyqésor té formés sé preré (sipas nenit 70.3.6 té Kushtetutés, nenit
112.1.a té Ligjit pér Zgjedhjet e Pérgjithshme dhe nenit 25.1.d. té Rregullores sé
Kuvendit).

NE€ rastin konkret, Gjykata vleréson se Komisioni né fjalé éshté mjaftuar duke
ndjekur njé qasje t€ ngushté né interpretimin e mandatit té tij, duke shmangur
dhénien e njé interpretimi gjithépérfshirés té kornizés normative lidhur me
mandatin e deputetéve né situatat kur njé deputet i Kuvendit t€ Republikés sé
Kosovés vazhdon té ushtrojé mandatin e deputetit, pavarésisht se ka njé dénim
gjyqésor té formés s€ preré me té cilin ai éshté dénuar me burgim né kohézgjatje
prej me tepér sé njé vit. Dénim ky i cili éshté shqiptuar para se deputeti né fjalé
té fitonte ulésen e deputetit, por i cili vazhdon té mbetet aktiv, si sanksion penal
né pritje pér ekzekutimin e tij. Pra, ky Komisioni nuk ishte né gjendje pér té
shprehur géndrimin e tij té qarté se a kishte Etem Arifi mandat t€ vlefshém té
deputetit dhe, rrjedhimisht, a duhej té€ béhej zévendésimi i tij.

Gjykata véren se, pas pérgjigjes s€ Komisionit pér Legjislacion, Mandate dhe
Imunitete, as Kryetarja e Kuvendit dhe as ndonjé instanceé tjetér nuk ka ndérmarr
ndonjé veprim té métejmé pér t€ sqaruar ¢éshtjen e vlefshmeérisé sé mandatit té
Etem Arifit, si dhe pér t€ béré zévendésimin eventual té tij.

Né kété rrjedhé té ngjarjeve, mé 3 gershor 2020, Kuvendi pérmes vendimit té
kontestuar, me 61 vota “pér”, 24 “kundér” dhe 1 abstenim, zgjodhi Qeveriné e
Republikés sé Kosovés. Sipas materialit té dorézuar né Gjykaté, Etem Arifi ishte
njéri nga deputetét gé mori pjesé né procedurén e votimit duke votuar “pér”
zgjedhjen e Qeverisé.

Mbi bazén e kétyre fakteve kronologjike, rezulton qé né ditén e votimit té
vendimit té kontestuar né Kuvend, Etem Arifi:

- ishte i dénuar pér vepér penale me vendim té formés sé preré té Gjykatés sé
Apelit me burgim efektiv prej njé viti e tre muaj, dénim ky qé nuk ishte
ekzekutuar ende;

- ishte nxjerr vendimi i Gjykatés Supreme me t€ cilin atij i ishte konfirmuar
dénimi;

- kishte pranuar vendimin e formés s€ prereé té Gjykatés s€ Apelit dhe vendimin
pérfundimtar té Gjykatés Supreme; dhe

- Kuvendi po ashtu ishte i njoftuar nga KGJK lidhur me vendimin e formés sé
preré té Gjykatés sé Apelit dhe até té Gjykatés Supreme.

NE€ dritén e kétyre rrethanave faktike, Gjykata véren interpretimet e ndryshme
dhe kundérthénése nga trupa té ndryshme té Kuvendit, si dhe nga palé té
pérfshira né kété rast, lidhur me até se “kur mandati i Etem Arifit éshté bére i
pavlefshém”. Késhtu, Gjykata sjellé né vémendje argumentimin e dhéné nga
Drejtoria pér Shérbime Juridike dhe Pérafrim té Legjislacionit té Kuvendit, né
Opinionin pér ¢éshtjen e mandatit té deputetit Etem Arifi, t€ 18 majit 2020, ku
theksohej se: “Vendimi gjyqgésor ka marré formén e preré para se z. Etem Arifi
té certifikohet si deputet i legjislaturés se VII-té. Né kété rast nuk gjejné zbatim
dispozitat kushtetuese dhe ligjore, qé lidhen me rolin e Kuvendit té Kosovés pér

marrjen e mandatit te deputetit. Bazuar ne Ligj in nr. 03/L-073 pér Zgjedhjet e
Pérgjithshme né Republikeén e Kosovés, [KQZ] éshté organ kompetent lidhur me
verifikimin e kritereve formale gé duhet té plotésojné kandidatet per deputetet
para certifikimit té tyre.”

Né kété vijé argumentimi, Gjykata gjithashtu sjellé né vémendje argumentimin e
dhéné nga pérfagésuesi i Etem Arifit, né “Memorandumin sqarues” g€ ai i ka
paraqitur Kryetares sé Kuvendit mé 20 prill 2020. T€ nj€jtén parashtresé
pérfagésuesi i Etem Arifit e dorézoi né Gjykaté meé 7 dhjetor 2020, ku gjithashtu
informoi Gjykatén se para gjykatave té rregullta kan€ béré kérkesé pér rihapjen e
rastit penal ndaj Etem Arifit. Né “Memorandumin sqarues” té lartcekur,
pérfagésuesi i Etem Arifit arsyetoi se: “mandatiiz. Etem Arifi[...] éshté i ligjshém
dhe né pérputhje me Kushtetutén e Republikés sé Kosovés pasi qé i njéjti nuk
éshté dénuar me vendim té plotfugishém nga gjykata gjaté kétij mandati
(Legjislaturés VII) ndérsa dénimi i shqiptuar sipas Aktgjykimit 20.08.202 nuk
ka paragitur pengesé né certifikimin e z. Arifi si kandidat pér deputet dhe po
ashtu nuk paraqget pengesé ligjore né vazhdimin e ushtrimit té mandatit derisa
ekzistojné keto kushte ligjore”.

Lidhur me kété céshtje, Gjykata e konsideron té réndésishme té sjellé né
vémendje se edhe gjaté seancés dégjimore palét kané shprehur géndrime té
kundérta pérkitazi me pyetjen se a e ka humbur dhe, nése po, kur e ka humbur
Etem Arifi mandatin e tij. Késhtu, pérfagésuesi i parashtruesve té kérkesés
pretendoi se Etem Arifi e ka fituar mandatin né kundérshtim me Kushtetutén dhe
ligjin dhe se humbja e mandatit té tij ka filluar té prodhojé efekt pér Kuvendin
nga momentin kur Kuvendi éshté njoftuar nga KGJK-ja pér dénimin e deputetit
né fjalé. Pérfagésuesi i Kryetares sé Kuvendit u shpreh se Etem Arifi vazhdon té
keté mandat. Ndérsa pérfaqésuesii Qeverisé argumentoi se Etem Arifi ka humbur
mandatin né legjislaturén e kaluar (kur edhe éshté dénuar me vendim té formeés
sé preré) dhe, sipas tij, mandati i Etem Arifi né kété legjislaturé €shté i vlefshém.

Né lidhje me kété, Gjykata potencon fillimisht se né kohén e shqiptimit t€ dénimit
nga Gjykata e Apelit, mé 19 mars dhe 20 gusht 2019, Etem Arifi ishte deputet i
legjislaturés sé kaluar té Kuvendit (gjegjésisht legjislaturés s€ VI-t€), e cila
legjislaturé u shpérbé pas votimit té Kuvendit mé 22 gusht 2020. Né bazé té
pérgjigjes s€ pranuar nga Sekretaria e Kuvendit, nuk rezulton se Etem Arifi ishte
zévendeésuar né legjislaturén e kaluar (legjislaturés sé VI-t€), duke gené se
Kuvendi nuk kishte ndérmarré asnjé veprim lidhur me mandatin e Etem Arifit.

Megjithaté, Gjykata thekson se — pértej ¢céshtjes qé ngrihet lidhur me mundésiné
e humbjes s€ mandatit t€ deputetit si pasojé e dénimit pér vepér penale gjaté njé
legjislature té caktuar — Kushtetuta dhe ligjet pérkatése nuk lejojné g€ personi i
dénuar pér vepér penale as té kandidojé né zgjedhje (nése ka gené i dénuar pér
vepér penale gjaté tri viteve té fundit) e as té ushtrojé detyrén e deputetit (nése
me vendim gjygésor té formés s€ preré éshté dénuar me njé apo mé tepér vite
burgim).

Pra, Gjykata konsideron se né rastin konkret nuk éshté genésore se a €shté dashur

t'i merret Etem Arifit mandati i deputetit, n€ legjislaturén e kaluar, né baze té
nenit 70.3.6 té Kushtetutés, por piké s€ pari a éshté dashur té lejohet kandidimi i

tij pér deputet, né zgjedhjet e 6 tetorit 2019, sipas nenit 71.1 té€ Kushtetutés dhe
nenit 29.1 (q) té Ligjit pér Zgjedhjet e Pérgjithshme.

Né vlerésimin e Gjykatés, neni 70.3.6 i Kushtetutés, neni 8.1.6 i Ligjit pér té
Drejtat dhe Pérgjegjésité e Deputetit dhe nenin 112.1 (a) dhe (c) té Ligjit pér
Zgjedhjet e Pérgjithshme, duhet t€ lexohen né ményré té ndérthurur me nenin
71.1 té Kushtetutés dhe nenit 29.1.q té Ligjit pér Zgjedhjet e Pérgjithshme. Qéllimi
i pérbashkeét i kétyre neneve kushtetuese dhe ligjore éshté qé:

a) personat e dénuar pér vepra penale me vendime gjyqésore té formeés sé
prer€, té vlefshme né Republikén e Kosovés, t€ mos mund té kandidohen
e as té zgjidhen si deputet, nése jané dénuar gjaté tri viteve té fundit para
zgjedhjeve; dhe

b) té mos mund té ushtrojné mandatin e deputetit nése jané té€ dénuar me
njé apo meé tepér vite burgim, me njé vendim gjyqésor t€ formés sé€ preré,
té vlefshém né Republikén e Kosovés.

Si té tilla, dispozita e lartcekura kushtetuese dhe ligjore jané t€ ndérlidhura dhe
pérplotésuese. Né njé véshtrim té pérgjithshém, ato dispozita shpérfaqin géllimin
e qarté té ligjbérésit qé personat e dénuar penalisht pér shkelje té ligjit t€ mos
mund té zgjedhén deputet pér njé periudhé té caktuar kohore, si dhe t€ mos mund
té ushtrojné detyrén e pérfagésuesit té qytetaréve né organin ligjdhénés té vendit
— Kuvendin e Republikés sé Kosovés.

Gjykata konsideron se njé qasje e tillé, pér sa i pérket efektit té dénimit né
mandatin e deputetit, pérvijohet edhe né Aktgjykimin e Gjykatés Kushtetuese né
rastin KO98/11, ku Gjykata ka potencuar se mandati i deputetit mbaron kur
“ekziston” vendimi gjygésor i formeés s€ preré mé té cilin njé deputet dénohet
me njé ose mé shumé vjet burgim. Ky éshté njé interpretim i arsyeshém, duke
gené se dénimi me burgim efektiv, né njé kohézgjatje t€ caktuar, ia pamundéson
deputetit ushtrimin e funksionit té tij pérfagésues. Rrjedhimisht, kjo
pamundéson pérfagésimin e zgjedhésve qé kané votuar pér deputetin né fjalé
dhe, pér mé tepér, cenon integritetin e organit legjislativ.

Kjo éshté né pérputhje edhe me praktikén e shumicés dérmuese té shteteve
anétare té Forumit t€ Komisionit té Venecias, si dhe me géndrimet e shprehura
né Raportet e Komisionit té Venecias.

Né kété prizém, Komisioni i Venecia i referohet praktikés s€ GJEDNJ-sé e cila vé
né pah se, sipas nenit 3 té Protokollit 1 té¢ KEDNJ, “kufizimet né té drejten pér t'u
zgjedhur duhet té kufizohen né até cfaré éshté e nevojshme pér té siguruar
funksionimin e duhur dhe ruajtjen e geverisjes demokratike. Ky funksionim do
rrezikohej mé seriozisht nga njé zyrtar i zgjedhur, sesa nga njé votues. Kufizimet
né fjalé nuk duhet té konsiderohen si kufizim i demokracisé por si ruajtje e saj”
(shih Raportin e Komisionit t€ Venecias pér Pérjashtimin e Kryerésve té Veprave
té Paligjshme nga Parlamenti, faqe 28).

N€ anén tjetér, Gjykata déshiron té sqarojé se e konsideron té pagéndrueshém
argumentin e parashtruesve té kérkesés se efekti kushtetues i dénimit té€ Etem
Arifit fillon té rrjedhé nga momenti kur Kuvendi €shté informuar nga KGJK-ja
pér ekzistimin e kétij dénimi. Kjo pér shkak se as Kushtetuta e as ndonjé dispozité

ligjore nuk pércakton njé proceduré qé duhet ndjekur pér t'iu marré mandati njé
deputeti — pasi ai té keté humbur mandatin si pasojé e dénimit pér vepér penale.
Si dhe pér shkak té mungesés s€ ndonjé baze té gqarté normative g€ pércakton se
si dhe kur KGJK-ja (apo gjykatat) kané pér detyrim té informojné Kuvendin qé
njé deputet éshté i dénuar pér vepér penale.

Pra, si¢ shihet nga shkresat e 1éndés dhe si¢ éshté theksuar edhe nga pérfagésuesi
i KGJK-sé gjaté seancés dégjimore, nuk ekziston asnjé dispozité normative (akt
ligjor apo nénligjor), g€ pércakton detyrim té qarté pér KGJK-né pér té informuar
Kuvendin pér dénimin e deputetéve. Si pasojé e késaj, né rastin konkret Kuvendi
éshté informuar nga KGJK-ja pér dénimin e Etem Arifit vetém pasi qé€ Kryetarja
e Kuvendit ka kérkuar zyrtarisht nga KGJK-ja g€ ta informojé pér kété rast dhe
pothuajse pas njé viti pas dénimit (pér heré té pare) té tij, me vendim té formes
SE€ preré.

Pér sa mé sipér, duke u mbéshtetur mbi parimet dhe konstatimet e shtjelluara mé
lart, Gjykata vleréson se Etem Arifi nuk e ka fituar mandatin e deputetit né
pérputhje me nenin 71.1 té€ Kushtetutés dhe nenin 29.1 (q) té Ligjit pér Zgjedhjet
e Pérgjithshme dhe as nuk mund té ushtrojé até, sipas nenit 70.3.6 té
Kushtetutés, né ndérlidhje me neni 8.1.6 i Ligjit pér té Drejtat dhe Pérgjegjésite e
Deputetit dhe nenin 112.1 (a) dhe (c) té Ligjit pér Zgjedhjet e Pérgjithshme.

Né rrethana té tilla, Gjykata nuk mund té veshé me legjitimet kushtetues
mandatin e njé deputeti, pér té cilin éshté konfirmuar se nuk ishin plotésuar
kushtet e parapara me Kushtetuté dhe ligje pérkatése, as pér té€ gené kandidat pér
deputet (kur éshté kandiduar dhe zgjedhur), e as pér té ushtruar mandatin e
deputetit.

Prandaj, Gjykata konstaton se me rastin e nxjerrjes sé vendimit té kontestuar,
Etem Arifi nuk kishte mandat té vlefshém té deputetit, konform neneve 71.1 dhe
70.3.6 té Kushtetutés, nenit 8.1.6 té Ligjit pér té Drejtat dhe Pérgjegjésité e
Deputetit dhe neneve 29.1(q) dhe 112.1.a té Ligjit pér Zgjedhjet e Pérgjithshme.

A éshté né pajtueshméri me Kushtetutén vendim i kontestuar i
Kuvendit nése né procedurén e votimit té tij ka marré pjesé njé
deputet i cili nuk kishte mandat té vlefshém?

Pasi Gjykata konstatoi se me rastin e nxjerrjes s€ vendimit té kontestuar Etem
Arifi nuk kishte mandat té vlefshém té€ deputetit, sipas dispozitave gjegjése
kushtetuese dhe ligjore té shtjelluara mé lart€, né vazhdim do té vlerésojé nése
procedura pér nxjerrjen e Vendimit t€ kontestuar ishte né pajtim me Kushtetutén.

Gjykata fillimisht i referohet paragrafit 3 té nenit 95 [Zgjedhja e Qeveris€] té
Kushtetutés qé pércakton se:

“3. Qeveria konsiderohet e zgjedhur nése merr shumicén e votave té té gjithé
deputetéve té Kuvendit té Kosovés”.

Gjykata thekson se sipas dispozitave t€ lartcekura té€ Kushtetutés né ményreé gé té
zgjidhet Qeveria kérkohet qé shumica e té gjithé deputetéve t€ Kuvendit té
votojné “pér” Qeveriné e propozuar. Duke pasur parasysh qé Kuvendi i Kosovés,

sipas nenit 164, paragrafi 1 té€ Kushtetutés, i ka 120 deputeté, Gjykata véren se té
paktén 61 deputeté duhet té€ votojné “pér” Qeverin€, né meényré € ajo té
konsiderohet e zgjedhur.

Gjykata vé né dukje se ky interpretim i kuptimit t€ “shumicés sé deputeteve té
Kuvendit” éshté interpretuar nga Gjykata Kushtetuese edhe né Aktgjykimin
KO72/20. N€ até rast, Gjykata kishte konstatuar né ményre té qarte se “Neni 951
Kushtetutés éshté i organizuar né 6 paragrafe, té cilét pércaktojné menyrén e
zgjedhjes sé Qeverisé né kuader té nje cikli zgjedhor, [...] Paragrafi i dyté dhe i
treté i tij [nenit 95 té Kushtetutes], pércaktojné [...] se Qeveria konsiderohet e
zgjedhur nése merr shumicén e votave té té gjithé deputetéve té Kuvendit té
Kosovés, perkatésisht votén e gjashtédhjeté e njé (61) deputetéve”, (shih
Aktgjykimin e Gjykatés Kushtetuese KO72/20, parashtrues: Rexhep Selimi dhe
29 deputete té tjeré té Kuvendit té Republikés sé Kosovés, Aktgjykimit i 28 mayjit
2020, publikuar meé 1 gershor 2020, paragrafi 428).

ME tutje, né té€ njéjtin Aktgjykim, Gjykata Kushtetuese ka theksuar se “Pér
miratimin e mosbesimit ndaj njé Qeverie, mjaftojne gjashtédhjeté e njé (61) vota
té pérfagésuesve té popullit, ag sa mjaftojné edhe pér ti dhéné besimin e
Kuvendit njé Qeverie pér tu konsideruar e zgjedhur,” (shih Aktgjykimin e
Gjykatés Kushtetuese KO72/20, paragrafi 388).

Njé interpretim i tillé konfirmohet edhe nga pérgjigjet e marra nga shtetet e
Forumit té Komisionit té Venecias, ku nga té gjitha shtetet té cilat parashohin
votimin e “shumicés sé té gjithé deputeteve té Parlamentit” €shté sqaruar qé
shumica e té gjithé deputetéve té Parlamentit nénkupton shumicén e numrit té
deputetéve té paraparé me kushtetutat e tyre.

Gjykata véren se, né rastin e Kosovés, kjo shumice, pra “shumica e votave té té
gjithé deputetéve té Kuvendit té Kosoves”, dallon nga shumica e votave
deputetéve qé kérkohet pér té marré vendime té tjera né Kuvend. Né kété aspekt,
Kushtetuta e Kosovés béné dallim né mes té procedurave vendimmarrése ku pér
marrjen e vendimit kérkohet shumica e votave té té gjithé deputetéve té Kuvendit
(pér disa vendime shumeé té réndésishme), me procedurat vendimmarrése kur
kérkohet shumica e deputetéve té€ pranishém dhe gé votojné.

Rrjedhimisht, Gjykata rithekson edhe njéheré se né meényré qé Qeveria té
zgjidhet, konform paragrafit 3 t€ nenit 95 té Kushtetutés, “pér” Qeverin€ duhet té
votojné té pakté gjashtédhjeté e njé (61) deputeté té Kuvendit.

Né rastin konkret, sipas dokumenteve zyrtare t€ Kuvendit, Gjykata véren se mé 3
gershor 2020, gjashtédhjeté e njé (61) deputeté kishin votuar “pér” Qevering,
gjegjésisht pér vendimin e kontestuar. Pér miratimin e vendimit té kontestuar
kishte votuar edhe Etem Arifi.

Gjykata konstatoi mé sipér se mandati i Etem Arifit kishte qené i pavlefshém para
votimit té vendimit té kontestuar. Andaj, duke gené se vendimi i kontestuar
kishte marré vetém 61 vota té deputetéve té Kuvendit, duke pérfshiré edhe votén
e Etem Arifit, Gjykata thekson se pa numéruar votén e tij, vendimi i kontestuar
kishte marré vetém 60 vota té deputetéve té Kuvendit.

280. MEé tutje, Gjykata e konsideron té réndésishme té vé theksin né nenin 70

281.

282.

283.

284.

285.

286.

[Mandatet e Deputeteve] té Kushtetutés, i cili thekson se "Deputetet e Kuvendit
jané peérfagésues té popullit". Ndérsa neni 74 [Ushtrimi i funksionit] i
Kushtetutés pércakton se: "deputetet e Kuvendit té Kosovés do té ushtrojné
funksionin e tyre né interesin mé té miré té Republikeés s¢ Kosovés dhe sipas
Kushtetutes, ligjeve dhe rregullat e procedurés sé Kuvendi”.

Gjykata konstaton se Vendimi nr. 07/V-014, i 3 qershorit 2020, pér Zgjedhjen e
Qeverisé sé Republikés sé Kosoveés, nuk éshté né pérputhshméri me Kushtetutén,
sepse ai vendim nuk ka marr shumicén e votave té té gjithé deputetéve té
Kuvendit, pérkatésisht 61 vota té vlefshme, si¢ éshté pércaktuar né paragrafin 3
té nenit 95 té Kushtetuteés.

Gjykata rithekson se né ményré qé Qeveria té zgjidhet, konform paragrafit 3 té
nenit 95 té Kushtetutés, “pér” Qeveriné duhet té votojné té paktén gjashtédhjeté
e njé (61) deputeté té Kuvendit. Né rastin konkret, sipas dokumenteve zyrtare té
Kuvendit, Gjykata véren se mé 3 gershor 2020, gjashtédhjeté e njé (61) deputeté
kishin votuar “pér” Qeveriné, gjegjésisht pér Vendimin e kontestuar. Pér
miratimin e Vendimit té kontestuar kishte votuar edhe Etem Arifi. Pasi Gjykata
gjeti se mandati i Etem Arifit kishte gené i pavlefshém para votimit t€ Vendimit
té kontestuar, ai Vendim kishte marré vetém gjashtédhjeté (60) vota té vlefshme.

ME€ tutje, pérkitazi me efektet e kétij Aktgjykimi, Gjykata e konsideron té
nevojshme té sqarojé se neni 95 i Kushtetutés, si¢ €shté interpretuar pérmes
praktikés sé saj gjyqésore, parasheh dy tentativa pér té zgjedhur Qeveriné nga
Kuvendi. Né té dyja rastet, Qeveria pér t'u konsideruar e zgjedhur duhet té kété
shumicén e votave té té gjithé deputetéve té€ Kuvendit, pérkatésisht gjashtédhjeté
e njé (61) vota. Nése as pas tentimit té dyté nuk zgjidhet Qeveria, neni 95.4 i
Kushtetutés shprehimisht pércakton shpalljen e zgjedhjeve nga ana e Presidentit
té Republikés sé Kosovés e té cilat, bazuar né kété nen, duhet té mbahen jo mé
vone se dyzet (40) dité nga dita e shpalljes sé tyre nga ana e Presidentit.

Gjykata rikujton qé Qeveria e votuar pérmes Vendimit nr. 07/V-014 té Kuvendit,
té 3 gershorit 2020, éshté bazuar né Dekretin e Presidentit nr. 24/2020, té
nxjerré bazuar né paragrafin 4 t€ nenit 95 té Kushtetutés, pérkatésisht né
tentativén e dyté pér zgjedhjen e Qeverisé. Né lidhje me kéte, Gjykata rikujton
interpretimin e dhéné né Aktgjykimin KO72/20 ku kishte theksuar se “zgjedhjet
do té jené té pa evitueshme né rast té déshtimit té zgjedhjes sé Qeverisé edhe né
tentativén e dyté, [...] me c¢rast, bazuar né paragrafin 4 té nenit 95 té
Kushtetutes, Presidenti shpall zgjedhjet, té cilat duhet t¢ mbahen jo mé voné se
dyzet (40) dité nga dita e shpalljes sé tyre”.

Prandaj, Gjykata rithekson se kur njé Qeveri e propozuar bazuar né paragrafin 4
té nenit 95 té Kushtetutés, nuk i merr votat e nevojshme pér t'u zgjedhur,
Kushtetuta né ményré shprehimore ka pércaktuar se Presidenti i Republikés sé
Kosovés shpall zgjedhjet, té cilat duhet t€ mbahen jo mé voné se dyzet (40) dité
nga dita e shpalljes sé tyre.

Né fund, Gjykata gjithashtu sqaron se konstatimi qé Vendimi i kontestuar i

Kuvendit pér zgjedhjen e Qeveris€ nuk éshté né pérputhshméri me paragrafin 3
té nenit 95 té Kushtetutés, nuk rezulton né shpérndarjen automatike t€ Kuvendit.

Me datat 28 mars dhe 20 gusht 2019, Etem Arifi ishte dénuar me Aktgjykim té
formés sé€ preré té Gjykatés sé Apelit, me njé vit e tre muaj burgim. M€ 6 tetor
2019, u mbajtén zgjedhjet e parakohshme pér Kuvendin e Republikés s€ Kosovés.
Etem Arifi kandidoi dhe u zgjodh deputet i Kuvendit té€ Republikés sé Kosovés.
Meé 27 néntor 2019, KQZ certifikoi rezultatin e zgjedhjeve dhe né listén e
deputetéve té certifikuar ishte edhe Etem Arifi. Mé 26 dhjetor 2019, u mbajt
mbledhja konstituive e Kuvendit ku u konfirmua mandati i Etem Arifit. Q€ nga
ajo kohé, Etem Arifi vazhdoi té€ ushtronte funksionin e deputetit, edhe pse ndaj
tij réndonte njé dénim gjyqésor i formés sé prere, pér njé vepér penale, me njé vit
e tre muaj burgim.

Né kéte kérkesé kushtetuese, 17 deputeté té Kuvendit té Republikés sé Kosovés
kontestuan kushtetutshmeériné e Vendimit té€ Kuvendit té€ Republikés sé Kosovés
nr. 07/V-014, pér zgjedhjen e Qeveris€é, té nxjerré me 3 qgershor 2020.
Parashtruesit pretendojné se Vendimi né fjalé éshté né kundérshtim me
Kushtetutén, pérkatésisht me paragrafin 3 té nenit 95 [Zgjedhja e Qeveris€], né
lidhje me nénparagrafin 6 t€ paragrafit 3 t€ nenit 70 [Mandati i Deputetéve] té
Kushtetutés. Kjo sepse, sipas parashtruesve, né procedurén e votimit t€ Vendimit
té kontestuar ka marré pjesé edhe Etem Arifi, vota e té cilit ishte e pavlefshme pér
shkak té dénimit t€ tij me njé vit e tre muaj burgim, me vendim gjyqésor t€ formeés
SE preré.

Gjykata vleréson se ¢éshtja themelore qé ngérthen kjo kérkesé éshté se a kishte
pasur mandat té vlefshém Etem Arifi n€ kohén e nxjerrjes né Kuvend t€ Vendimit
té kontestuar pér zgjedhjen e Qeverisé (n€ votimin e té cilit ai kishte marré pjesé).

Né lidhje me kété céshtje, Gjykata mori parasysh: pérgjigjet e dorézuara nga
shtetet anétare té Forumit té Komisionit t€ Venecias, géndrimet e Komisionit té
Venecias; si dhe praktikén e méhershme té€ Kuvendit t€ Republikés sé Kosovés,
pér situata té ngjashme.

Pér sa i pérket dispozitave kushtetuese dhe ligjore né Republikén e Kosoves, qé i
japin pérgjigje céshtjeve t€ ngritura nga kjo kérkesé, Gjykata gjeti se:

- Neni 71.11 Kushtetutés, né ndérlidhje me nenin 29.1(q) t€ Ligjit pér Zgjedhjet
e Pérgjithshme, pércakton se asnjé person nuk mund t€ jeté kandidat pér
deputet pér zgjedhjet pér Kuvend nése éshté dénuar pér vepér penale me
vendim gjyqésor t€ formés sé preré né tri vitet e fundit;

- mneni 70.3 (6) i Kushtetutés pércakton se mandati i deputetit mbaron ose
béhet i pavlefshém nése ai/ajo dénohet me vendim gjyqgésor té formés sé
preré, me njé ose mé shumé vite burgim. Ky pércaktim kushtetues
pérforcohet edhe me nenin 8.1.6 té Ligjit pér té Drejtat dhe Pérgjegjésité e
Deputetit, nenin 112.1.a té Ligjit pér Zgjedhjet e Pérgjithshme, si dhe nenin
25.1.d té Rregullores sé Kuvendit;

Gjykata konsideron se, pér sa i pérket té drejtés pér kandidim né zgjedhje

parlamentare, nenet 45, 55 dhe 71.1 t€ Kushtetutés duhet lexuar né ményreé tée
ndérlidhur. Késhtu, neni 45 i Kushtetutés flet pérgjithésisht pér té drejtat

60



203.

204.

295.

206.

zgjedhore, duke pércaktuar né meényre té pérgjithésuar se ato mund té kufizohen
me vendime gjygésore, kurse neni 55 pércakton kushtet kumulative né bazeé te té
cilave mund té kufizohen t€ drejtat e njeriut t€ garantuara me Kushtetuté. Ndérsa
neni 71 i Kushtetutés — i cili flet ekskluzivisht pér “kualifikimet” pér té kandiduar
pér deputet té€ Kuvendit — pércakton se secili shtetas i Republikés sé Kosovés i cili
éshté tetémbédhjeté vjec ose mé i madh dhe pérmbush kriteret ligjore, mund té
jeté kandidat pér deputet. Kéto “kriteret ligjore”, té cilave iu referohet neni 71 i
Kushtetuteés, i pércakton Ligji péer Zgjedhjet e Pérgjithshme, i cili n€ nenin 29.1
(q) thekson qarté dhe shprehimisht se asnjé person nuk mund té jeté kandidat
pér deputet pér zgjedhje pér Kuvend, nése €shté dénuar pér vepér penale me
vendim gjyqésor té formeés sé preré né tri vitet e fundit. Ky pércaktim kushtetues
dhe ligjor éshté né linjé edhe me praktikén gé ndiget nga shumé vende
demokratike, si¢ vérehet edhe nga dokumentet pérkatése té Komisionit té
Venecias, si dhe nga pérgjigjet e vendeve anétare t€ Forumit t€ Komisionit té
Venecias.

Gjykata thekson se normat e mésipérme kushtetuese dhe ligjore, té€ cilat kané té
béjné me pamundésiné (papérshtatshmériné) pér t'u kandiduar pér deputet né
zgjedhjet e pérgjithshme, si dhe me mbarimin apo pavlefshmériné e mandatit té
deputetit, si pasojé e dénimit me burgim pér kryerjen e veprave penale, nuk
duhen paré€ si géllim né vetvete. Né thelb, kéto norma nuk kané synim parésor
ndéshkimin e individéve té caktuar duke ua pamundésuar atyre ushtrimin e
funksionit té deputetit, por kané si géllim themelor mbrojtjen e integritetit
kushtetues dhe besueshmérisé qytetare né organin ligjdhénés, si shtyllé e
demokracisé parlamentare.

Gjykata konsideron se besueshméria qytetare né Kuvendin e Republikés sé
Kosovés cenohet nése — pavarésisht ndalesave qé vé neni 71 i Kushtetutés né
ndérlidhje me nenin 29.1 (q) té Ligjit pér Zgjedhjet e Pérgjithshme — lejohet qé
mandatin e deputetit ta fitojé dhe ta ushtrojé njé person qé éshté dénuar pér vepér
penale, me vendim gjyqésor té formés s€ preré té vlefshém né Republikén e
Kosoveés.

Né lidhje me kété, Gjykata sjellé né vémendje Raportin e Komisionit té€ Venecias,
i cili thekson se “ligishmeria éshté element i Sundimit té Ligjit dhe nénkupton gé
ligjyi duhet té respektohet nga individét dhe autoritetet. Ushtrimi i funksionit
politik nga personat té cilet kané shkelur ligjiin né ményré serioze vendos né
rrezik zbatimin e kétij parimit [sundimit té ligjit], qé éshte njéri nga parakushtet
e demokracisé, dhe pér kété arsye rrezikon natyrén demokratike té shtetit” (Shih
Raportin e Komisionit té Venecias pér Pérjashtimin e Kryerésve té Veprave té
Paligjshme nga Parlamenti, CDL-AD(2015)036, i 23 néntorit 2018, paragrafi
168).

Né kéte frymé, Gjykata vleréson se éshté kérkese e qarté kushtetuese e mishéruar
né nenin 71.1 né ndérlidhje me nenin 70.3 (6) té Kushtetutés, se éshté e
papajtueshme me Kushtetutén qé njé person ta fitojé dhe ta mbajé mandatin e
deputetit nése €shté i dénuar pér vepér penale, me vendim gjyqésor té formeés sé
preré, si¢ éshté pércaktuar me kéto dispozita. Kjo kérkesé pérforcohet me nenet
29 dhe 112 té Ligjit pér Zgjedhjet e Pérgjithshme, si dhe nenin 8.1.6 té Ligjit pér
té Drejtat dhe Pérgjegjésité Deputetit.

ME tutje, Gjykata thekson se fakti qé neni 70.3 (6) i Kushtetutés, neni 8.1.6 i Ligjit
peér té Drejtat dhe Pérgjegjésite e Deputetit dhe neni 112.1 (a) i Ligjit pér Zgjedhjet
e Pérgjithshme i referohen dénimit té deputetit (pra dénimit pasi ai ta keté fituar
mandatin), éshté reflektim i prezumimit se neni 29.1 (q) i Ligjit pér Zgjedhjet e
Pérgjithshme, i cili mbéshtetet né nenin 71.1 té€ Kushtetutés, nuk lejon gé njé
person i dénuar me burgim gjaté tri viteve té fundit para zgjedhjeve té kandidojé
pér deputet dhe té fitoj mandatin e deputetit.

Rrjedhimisht, duke u bazuar né gjuhén e qarté té nenit 71.1 t€ Kushtetutés né
ndérlidhje me nenin 29.1 (q) té Ligjit pér Zgjedhjet e Pérgjithshme, si dhe
nénparagrafit 6 té paragrafit 3 t€ nenit 70 t€ Kushtetutés, Gjykata konsideron se
asnjé person nuk mund te€ fitojé dhe mbajé mandat té vlefshém té deputetit nése
éshté i dénuar pér vepér penale sikurse parashihet me kéto dispozita, me vendim
gjyqésor té formes sé preré, nése kundeér tij/saj ka njé vendim dénues qé €shté né
fuqi né Republikén e Kosovés.

Gjykata véren sqarimin e KQZ-sé€ se sipas Aktgjykimit AA.-Uzh.nr.16/2017, t€ 19
shtatorit 2017 té Gjykatés Supreme, “askujt nuk mund ti mohohet e drejta pér té
garuar né zgjedhje, nése njé e drejté e tillé nuk i éshté hequr me vendim gjyqésor,
e gé don té thoté, se kandidati duhet me vendim té formés sé preré, té shpallet
fajtor dhe gjykata, ti keté shqiptuar dénimin plotésues “hegjen e té drejtés pér
tu zgjedhur”.

Megjithaté, Gjykata konsideron se Ligji pér Zgjedhjet e Pérgjithshme nuk kérkon
gé personave té dénuar pér vepra penale t'iu shqiptohet medoemos si dénim
plotésues “hegja e té drejtés pér t'u zgjedhur”, né ményré g€ ata t€ mos lejohen té
kandidojné né zgjedhje parlamentare. Kjo meqé, sipas nenit 29.1 té Ligjit pér
Zgjedhjet e Pérgjithshme, ndér té tjera, parashihen edhe kéto dy baza: (i) heqgja e
té drejtés pér té gené kandidat n€ zgjedhje me vendim té PZAP-it dhe gjykatés; si
dhe (ii) pamundésia pér té gqené kandidat pér shkak té shpalljes fajtor pér njé
vepér penale me njé vendim pérfundimtar té€ gjykatés né tri vitet e fundit. Kéto
jané baza té ndryshme/té ndara qé shkaktojné
pamundésiné/papérshtatshmériné pér té qené kandidat. Gjykata éshté e
mendimit se Ky interpretim pérputhet edhe me leximin e ndérlidhur t€ neneve
45, 55 dhe 71 té Kushtetutés.

Gjykata konsideron té réndésishme té vé né dukje se kandidimi né zgjedhje
parlamentare i Etem Arifit, zgjedhja e tij si deputet dhe ushtrimi i mandatit té
deputetit — t€ gjitha kéto pasi g€ ai ishte dénuar me njé vit e tre muaj burgim, me
vendim gjygésor té formés s€ preré — shpérfaqin ekzistimin e paqartésisé
normative dhe t€ metave serioze né mekanizmat institucional€ té Republikés sé
Kosovés, qé jané kompetent pér té garantuar ligjshmériné dhe integritetin
kushtetues té proceseve zgjedhore dhe veprimtarisé parlamentare. Kjo pagartési
éshté e dukshme edhe né pérgjigjet g€ jané dhéné nga trupat pérkatés té Kuvendit
dhe nga KQZ-ja.

Né lidhje me kéte, Gjykata potencon nevojén qé Kuvendi i Republikés s€ Kosovés
me komisionet e tij, né bashkéveprim me institucionet gjegjése, duke pérfshire
edhe KGJK-né dhe KQZ-né, té€ qartésojné dhe konsolidojné bashképunimin ndér-
institucional dhe aspektet normative qé kané t€ béjné me kandidimin né zgjedhje

parlamentare dhe ushtrimin e mandatit t€ deputetit, nga ana e personave té
dénuar pér vepra penale.

Kjo éshté e domosdoshme pér té shmangur situatat paradoksale, nga
kéndvéshtrimi kushtetues, ku njé person, pasi éshté dénuar me vendim gjyqésor
té formés sé preré sikurse parashihet me nenet pérkatése té Kushtetutés dhe
ligjeve, i lejohet té kandidojé né zgjedhje parlamentare, té zgjidhet deputet, t'i
verifikohet mandati, si dhe té vazhdojé té€ ushtrojé funksionin e deputetit né
Kuvendin e Republikés sé Kosovés, madje edhe gjaté vuajtjes s€ dénimit me
burgim. Ndérkohé qé Kushtetuta dhe ligjet pérkatése véné barriera té qarta
normative pér t€ mos lejuar personat e dénuar me burgim pér kryerjen e veprave
penale, gé té zgjedhén deputet dhe t€ ushtrojné mandatin e deputetit.

Pér sa i pérket zgjedhjes sé Qeverisé, Gjykata thekson se né ményré g€ Qeveria té
zgjidhet, konform paragrafit 3 té nenit 95 té€ Kushtetutés, “pér” Qeveriné duhet té
votojné té paktén gjashtédhjeté e njé (61) deputeté té Kuvendit. Né rastin konkret,
sipas dokumenteve zyrtare té€ Kuvendit, Gjykata véren se mé 3 gershor 2020,
gjashtédhjeté e njé (61) deputeté kishin votuar “pér” Qevering, gjegjésisht pér
vendimin e kontestuar. Pér miratimin e Vendimit té kontestuar kishte votuar
edhe Etem Arifi. Pasi Gjykata gjeti se mandati i Etem Arifit kishte gené€ i
pavlefshém para votimit t€ Vendimit té kontestuar, ai Vendim kishte marré vetém
gjashtédhjeté (60) vota té vlefshme. Pér pasojé, procedura pér té zgjedhur
Qeveriné nuk éshté zhvilluar né pérputhje me paragrafin 3 t€ nenit 95 [Zgjedhja
e Qeverisé] té Kushtetutés, sepse Qeveria nuk ka marré shumicén e votave té té
gjithé deputetéve t€ Kuvendit té Republikés sé Kosovés.

Gjykata vé né pah se neni 95 i Kushtetutés, si¢ €shté interpretuar pérmes
praktikés sé saj gjyqésore, parasheh dy tentativa pér té zgjedhur Qeveriné nga
Kuvendi. Né té dyja rastet, Qeveria pér t'u konsideruar e zgjedhur duhet té kété
shumicén e votave té té gjithé deputetéve té Kuvendit, pérkatésisht gjashtédhjeté
e njé (61) vota. Nése as pas tentimit té dyté nuk zgjidhet Qeveria, neni 95.4 i
Kushtetutés parasheh shpalljen e zgjedhjeve nga ana e Presidentit té Republikés
sé Kosoves.

Gjykata rikujton qé Qeveria e votuar pérmes Vendimit nr. 07/V-014 té€ Kuvendit,
té 3 gershorit 2020, €shté bazuar né Dekretin e Presidentit nr. 24/2020, té datés
30 prill 2020, té nxjerré bazuar né paragrafin 4 té nenit 95 té Kushtetuteés,
pérkatésisht né tentativeén e dyté pér zgjedhjen e Qeveris€. Né lidhje me kéte,
Gjykata rikujton interpretimin e dhéné né Aktgjykimin KO72/20 ku kishte
theksuar se “zgjedhjet do té jené té pa evitueshme né rast teé déshtimit té zgjedhjes
sé Qeverisé edhe né tentativén e dyte, [...] me ¢’rast, bazuar né paragrafin 4 té
nenit 95 té Kushtetutés, Presidenti shpall zgjedhjet, té cilat duhet t¢ mbahen jo
me voné se dyzet (40) dité nga dita e shpalljes sé tyre”.

Né dritén e késaj, Gjykata thekson se né rastin konkret vihet né lévizje paragrafi
4 inenit 95 té Kushtetutés, sipas t€ cilit Presidenti i Republikés sé Kosovés shpall
zgjedhjet, té cilat duhet té mbahen jo mé voné se dyzet (40) dité nga dita e
shpalljes sé€ tyre.

Gjykata e konsideron té réndésishme té theksojé se €shté e vetédijshme se Etem
Arifi ka marré pjesé edhe né procedura té€ tjera votuese né Kuvend, edhe pasi ai

nuk kishte mandat té vlefshém. Megjithaté, duke u mbéshtetur né parimin non
ultra petita (“jo peértej kérkesés”), Gjykata kufizohet né vlerésimin e
kushtetutshmeérisé sé aktit t€ kontestuar mé kérkesén e paraqitur para saj,
gjegjésisht Vendimit nr. 07/V-014, té Kuvendit té Republikés sé Kosovés,
pérkitazi me Zgjedhjen e Qeverisé s€ Republikés sé€ Kosoveés.

Gjykata e sheh t€ nevojshme gé t€ sqarojé po ashtu se, duke u nisur nga parimi i
sigurisé juridike, si dhe nga fakti se ky Aktgjykim nuk mund té keté efekt
prapaveprues, vendimet e Qeverisé aktuale mbeten né fuqi, si dhe Qeveria mbetet
né detyré deri né zgjedhjen e Qeverisé s€ re.

PER KETO ARSYE

Gjykata Kushtetuese, né mbéshtetje té€ nenit 113, paragrafi 5, té€ Kushtetutés, neneve 42
dhe 43 t€ Ligjit pér Gjykatén Kushtetuese dhe né mbéshtetje té rregullave 59 (1) dhe 74
té Rregullores sé punés, mé 21 dhjetor 2020, njézéri

II.

III.

IV.

VII.

Gjyqtari raportues

Bekim S(;,jdiu

VENDOS
TE SHPALLE kérkesén té pranueshme;

TE KONSTATOJE se, né bazé té nenit 71.1 té Kushtetutés té Republikés
sé Kosovés, né ndérlidhje me nenin 29.1 (q) té Ligjit pér Zgjedhjet e
Pérgjithshme, personi i dénuar pér vepér penale me njé vendim gjyqésor
té formés s€ preré né tri (3) vitet e fundit, nuk mund t€ jeté kandidat pér
deputet e as té fitojé mandat té vlefshém né Kuvendin e Republikés sé
Kosovés;

TE KONSTATOJE se Vendimi nr. 07/V-014 i Kuvendit t& Republikés sé
Kosovés pér Zgjedhjen e Qeverisé sé Republikés sé Kosovés, i 3 gershorit
2020, nuk éshté né pajtueshméri me paragrafin 3 té nenit 95 [Zgjedhja e
Qeverisé€] té Kushtetutés, sepse Qeveria nuk ka marré shumicén e votave
té té gjithé deputetéve té Kuvendit té€ Republikés sé Kosovés;

TE KONSTATOJE se marré parasysh se Qeveria nuk éshté zgjedhur sipas
paragrafit 3 t€ nenit 95 [Zgjedhja e Qeverisé] té Kushtetutés, atéheré
mbéshtetur né paragrafin 4 t€ nenit 95 [Zgjedhja e Qeveris€] té
Kushtetutés, Presidenti i Republikés sé Kosovés shpall zgjedhjet, té cilat
duhet t€ mbahen jo mé voné se dyzet (40) dit€ nga dita e shpalljes sé tyre;

TE KONSTATOJE se ky Aktgjykim nuk ka efekt prapaveprues dhe
mbéshtetur né parimin e sigurisé juridike vendimet e Qeverisé mbeten né
fuqi, si dhe Qeveria mbetet né detyré deri né€ zgjedhjen e Qeverisé sé re;

TE SHPALLE se ky Aktgjykim hyn né fuqi ditén e publikimit dhe
dorézimit té tij tek palét;

TE PUBLIKOJE kété Aktgjykim né Gazetén Zyrtare, né pajtim me
nenin 20.4 té Ligjit pér Gjykatén Kushtetuese.

